
⁂

	Уг номыг “Болор дуран” шалгуураар шүүсэн болно. 
Программтай танилцах бол сурталчилгаа дээр товшиж холбоос руу орно уу.

Дорно дахины судлалын хүрээлэнгийн эрдмийн зөвлөлийн баталснаар хэвлэв.

	 

	УДИРТГАЛ

	Хэдийгээр толилуулан бүхий зохиолын агуулга Хятадын гадаад бодлогын мөн чанарын асуудалд зориулагдаж байгаа боловч нөгөө талаас энэ номын сэдэв нь Ойрх Дорнодын олон улсын харилцааны түүхийн томоохон зурвас үе, яг хэлбэл одоо хүртэл үргэлжилсээр буй хямралын гол зангилгаа хэрэг явдал болсон 1967 оны дайнаас, Египетийн ерөнхийлөгч агсан Анвар Садат арабын үндэсний эрх чөлөөний хөдөлгөөний ар хударгаар Израилын дайнчид, АНУ-ын засаг захиргаатай үндсэрхэг үзэл, жижиг хөрөнгөтний байр суурин дээр эвсэн сүлбэлдэх үйл явц шуудран хэрэгжсэн 1978 оныг дуустал үеийг хамарч байгаа юм.

	Ийнхүү бидний зохиол олон улсын харилцааны түүхийн харьцангуй өнгөрсөн үеийн он жилүүдийн хэрэг явдлыг авч хэлэлцэж буй онцлогтой байдлыг харгалзаж БНХАУ-ын өнөөгийн гадаад бодлого, тухайлан Ойрх Дорнодын асуудлаар баримталж байгаа байр суурьт зориулсан тойм хураангуйг удиртгалд хийж шигтгэх нь зүйтэй гэж үзлээ. Мөн Ливан улсын эсрэг түрэмгийллийн үеийг (1982 оны 6-р сараас одоо хүртэл) багтаасан «Сионизм: түүхэн учир, харгис мөн чанар» хэмээх нэгэнт хэвлэлд шилжээд байгаа эрдэм шинжилгээ - сурталчилгааны товхимол толилуулан буй эл номын нэгэн ёсны үргэлжлэл болох учрыг хамтад өгүүлье.

	 

	* * *

	 

	«Ойрх Дорнодын хямрал, хятадын маоист удирдлагын бодлого (1967—1973)» номд ерөнхийдөө Араб дорно дахины үндэсний эрх чөлөөний хөдөлгөөн, тухайлан Ойрх Дорнодын хямралын асуудлаар Мао Зэдун (1976 оны 9-р сард нас барсан)-ий төр барьж агсан үед Хятадын удирдагчдаас явуулж ирсэн бодлогыг тусгасан бөгөөд энэ нь зохиолын нэрээс ч ойлгогдож буй. Ийм болохоор бид энэхүү тойм хураангуйд Маогаас хойших он жилүүд, ялангуяа бүх улс түмэнд дайсагнасан америкийн империализмын уршгаар цөмийн аюул занал хүн төрөлхтний оршин тогтнохуйд заналхийлж эхэлсэн нэн сүүлийн үед Хятад улсын гадаад бодлогод хэрхэн ямар хандлага зонхилж буй байдлыг задалж шинжлэх оролдлого хийлээ.

	ЗХУКН-ын Төв Хорооны ерөнхий нарийн бичгийн дарга, ЗСБНХУ-ын Дээд Зөвлөлийн Тэргүүлэгчдийн дарга Ю. В. Андропов ЗХУКН-ын Төв Хорооны 1982 оны 11-р сарын бүгд хурал дээр хэлсэн үгэндээ ЗХУКН, ЗХУ нь социалист бүх оронтой харилцаагаа хөгжүүлэн сайжруулахыг чин сэтгэлээс хүсэж байгааг илэрхийлээд харилцан сайн санаа гаргах, бие биеийн хууль ёсны эрх ашгийг хүндэтгэх, социализм, энхийн үйл хэргийн төлөө нийтээр санаа тавих явдал нь янз бүрийн учир шалтгаанаар, зохих итгэлцэл, харилцан ойлгох явдал хараахан байхгүй байгаа газарт асуудлыг зөв шийдэх аргыг хэлж өгөх ёстой1 гэж заасан билээ. Энэ нь дайн энхийн асуудал хүн төрөлхтний хамгийн тулгамдсан асуудал болсон өнөөгийн нөхцөлд орчин үеийн дэлхий дахины байдлыг марксист ёсоор үнэлж цэгнэсний үндсэн дээр хийсэн буурьтай дүгнэлт, тодорхой улс орны нам, засгийн газарт хандан гаргасан өндөр үнэ цэнэтэй уриалга байлаа.

	Нөхөр Андропов цааш нь тодруулж хэлэхдээ энэ бол «манай их хөрш БНХАУ-д хамаарна. Эрүүл ухаан санаанд түшиглэн, хар буруу санах явдлыг гэтлэн давах нь чухал гэдгийг иш үндэс болгож, Ташкент, Баку хотод хэлсэн үгэндээ Л. И. Брежневийн томьёолон тодорхойлсон үзэл санаа манай нийт намын үзэл итгэл, тус намын ирээдүйгээ харах эрмэлзлийг илэрхийлсэн юм. Үүнд хятадын талаас гарах нааштай илрэл бүрд бид нэн анхааралтай хандах болно2» гэж хэлсэн билээ.

	ЗХУ-ын алсын хараатай, бодитой, ухаалаг энэ байр суурьт хятадын удирдагчид хэрхэн хандахаас хоёр орны харилцаанд сайн талын өөрчлөлт хөгжилт давамгайлах уу, хэвийн зогсонги байдал үргэлжлэх үү гэдэг шийдвэрлэгдэх ёстой байлаа. Нөгөө талаар дээрх асуултад ямар хариу гарах нь дэлхий дахинаар яригдаж буй тулгамдсан олон асуудалд шууд хамаарах ёстой болохыг тэмдэглэлтэй. Хятадын удирдагчид удаа дараагаар зөвлөлтийн санал уриалгыг анхаарч үзэх шинжийн мэдэгдэл хийж байсан төдийгүй ХКН-ын ТХ-ны ерөнхий нарийн бичгийн дарга Ху Яобан 1983 оны 11-р сарын сүүлээр Токиод айлчилсныхаа дараа хэвлэлийн төлөөлөгчдөд мэдэгдэхдээ Зөвлөлт - Хятадын хооронд явагдаж байгаа хэлэлцээний байдал «тун сайн»3 гэж мэдэгдэж байлаа. Гэвч үгээр ямар нэгэн санааг илэрхийлээд өнгөрөх, бодит байдал дээр юу хийж байгаа гэдэг бол өөр өөр зүйл юм. Саяхан АНУ-д хийсэн Хятадын ерөнхий сайдын зочлолттой холбогдуулж ТАСС-ын нийтэлсэн тайлбар өгүүлэлд энэ айлчлалт ЗХУ, БНХАУ-ын хооронд явагдаж буй хэлэлцээ сэргэх үеийн босгон дээр явагдсанаараа ЗХУ-д дарамт шахалт үзүүлэх хандлага бүхийг дурдаад, өөрсдийг нь «жанжлах үзэл гаргаж байна гэж шударга үнэнээр зэмлэж буй засгийн газартай хятадын эрх баригчид хэлэлцээний ширээнд сууж байгаа нь ... шинэ тулгар хөгжиж байгаа орнууд болон энхийг эрхэмлэгч улс түмний нүдний өмнө өөрсдийгөө гутаахаас айхдаа ингэж байгаа хэрэг мөн гэдгийг тэмдэглүүштэй хэмээн цохон өгүүлсэн нь Бээжингийнхний «... тун сайн» гэсэн мэдэгдлийн цаана чухам юу нуугдан үлдэж буйг гэрэлд гаргаж ирсэн бодитой үнэлэлт болж байна.

	Хятадын гадаад бодлогын зохих салбарт үнэн хэрэг дээрээ жижиг сажиг засвар өөрчлөлт мэт зүйл ажиглагдаж байгааг бид үгүйсгэх гээгүй билээ. Тухайлбал бээжингийнхэн Маогийн үед өөрсдөө зохиож, дэлхий дахинаа суртал нэвтрүүлгийн бүх шугамаар цуурхуулсан ЗХУ, социалист хамтын нөхөрлөлийн орнуудын эсрэг «Олон улсын өргөн фронт» гэгчийг байгуулах тухай улиглан ярихаа цааргалах болжээ. Гэвч нэгдүгээрт энэ зэргээс болж хятадын гадаад бодлогын мөн чанарт өөрчлөлт гарах уу, үгүй юу гэдэгт хэргийн хамаг учир байгаа юм. Нөгөө талаар Болгарын Коммунист намын онолын сэтгүүл «Ново время»-д тэмдэглэсэнчлэн хятадын удирдагчдын хийж байгаа энэ мэт өнгөц өөрчлөлт нь олон улсын империализм, тухайлан АНУ-ын засаг захиргаа зөвлөлтийн эсрэг үзэл дээр ч хятадыг «бага түншээ» гэж илэрхий гадуурхаж байгаатай шууд уялдаатай аж4. Өөрөөр хэлбэл хятадын удирдагчид ийм замаар америкийн империализмыг «айлгаж цочоохыг» хичээж байгаа бололтой. Мөн энэ нь Дэн Сяопин нарын империализмын тал барьсан бодлого хөгжиж байгаа орнуудыг «Зөвлөлтийн эсрэг бүх нийтийн фронт» гэгчид Бээжинтэй нэгтгэх нь байтугай Хятадын нэр хүндийг тэдний дунд гүн гүнзгий гутааж байгаа зэрэг үйл явдалд хятадын удирдлага бодитой дүгнэлт хийхээс аргагүйд хүрсэн явдлаар нэгэн зэрэг тайлбарлагдана. Мөн барууныхантай эвсэн сүлбэлдэж ЗХУ-ыг «нэгдүгээр дайсан» хэмээн зарлаж, Маогийн «соёлын хувьсгал» гэгчийн үеийнх шиг улайрсан тэмцэл явуулах нь «хятадын нийгмийн олон түмний дунд төдийгүй Хятад улсын удирдлагын тодорхой хэсгийн дотор ч дургүйцлийн амьсгаа бий болгож5» байгаа ажээ.

	 

	* * *

	 

	Дэлхий дахины өмнө тулгарч байгаа цөмийн дайны аюул заналыг сэрэмжлэн зайлуулж, хүн төрөлхтний оршин тогтнох, гарагийн хүн бүрийн амьдрах эрхийг баталгаатай болгож өгөх олон улсын харилцааны үндсийн үндэс болсон энх тайвны асуудал дээр хятадын удирдагчдын байр суурь юу болохыг товч авч үзье.

	ЗХУ-ын нам төрийн тэргүүн Ю. В. Андропов В. И. Лениний үндэслэсэн энх тайвнаар зэрэгцэн орших зарчмын гүн гүнзгий үзэл санааг илэрхийлж, 1983 оны 9-р сарын сүүл үеэр хийсэн мэдэгдэлдээ: «Үзэл суртлын зөрчлийг улс хоорондын харилцааны хүрээнд шилжүүлэх нь гадаад хэрэгт тийм арга хэрэглэж байсан хүмүүст хэзээ ч сайн зүйл болж байгаагүй билээ. Тэгэх тусмаа одоогийн цөмийн эринд энэ нь бүр ч утга учиргүй, байж болшгүй зүйл юм. Үзэл суртлын сөргөлдөөнийг цэрэг дайны өрсөлдөөн болгох нь нийт хүн төрөлхтөнд асар их хохирол учруулах сан билээ6» гэж хэлсэн юм. Энэ бол чухамдаа цөмийн дайнд бэлтгэгчид, тэднийг тухиран өөгшүүлэгчдэд хандаж өгүүлсэн социалист хамтын нөхөрлөлийн орнуудын уялдан зохицолдсон гадаад бодлогын чин үнэн үг байлаа.

	Гэвч, АНУ-ын засаг захиргаа, НАТО-гийн дайнч бүлгийнхэн цөмийн дайнд шатлан бэлтгэх үйл ажиллагаандаа эрүүл ухаан санааны дүгнэлт хийсэнгүй.

	Баруун Европт америкийн дунд зайны тусгалын «Першинг» далавчит пуужин нэгэнт байрлуулж, империалистууд цөмийн дайнд бэлтгэх явдлаа шуудруулснаар энэ хэрэг явдал бүх нийтийн анхаарлыг татаж дайн энхийн асуудлын цөм боллоо.

	Гэтэл энэ асуудлаар Бээжингийн баримталж байгаа байр суурь хачирхал, болгоомжлол төрүүлэхэд хүргэж байна

	Өнгөрсөн оны 12-р сарын дундуур Хятадын Гадаад явдлын Яамны сайд У Сюецянь БХАТХ-ын байнгын хорооны хуралдаан дээр дэлхий дахины одоогийн хурцадмал байдлын шалтгааныг «Хоёр жанжлагч (ЗХУ, АНУ)-ийн хоорондын тулалдаан7» гэх томьёогоор тайлбарлах оролдлого хийжээ. Гэвч У Сюецяний үгэнд бас анхааралтай хандах хэрэгтэй байна. Тэр бээр дайны хүч, энхийн хүчний тэмцлийг ангийн байр суурийн үүднээс «санамсаргүй» буюу зориудаар олж харалгүй, «хоёр жанжлалын» тухай ярьсан мэдэгдэлдээ ЗХУ-ыг америкийн империализмтай дайны талын адил хэмжээний хүч болгож нэгэн зиндаанд тавьж байсан бол, Байнгын хорооны хуралдаанаас хойших хятадын албаны хүмүүсийн мэдэгдэл бүр ч ноцтой анхаарал татах боллоо. Тодруулбал, Хятадын удирдагчид хурцадмал байдлын бурууг америкийн империализмаас салгаж ЗХУ-д тохохын тул бодит байдал, олон улсын харилцааны мөр нь бүлээнээрээ байгаа баримтыг ч мушгин гуйвуулах оролдлогод шилжсэнийг баримт нотолж байна. Хятад Ард Улсын Гадаад явдлын Яамны төлөөлөгч Бээжинд болсон хэвлэлийн бага хурал дээр Женевийн хэлэлцээ тасарсан нь Европт америкийн дунд зайны шинэ пуужин байрлуулж эхэлснээс шалтгаалсан бус, «ЗХУ хэлэлцээг зогсоох тухай зарласнаар8» тайлбарлагдана гэж «нотлоод» энэ хэрэг явдлын дараа ЗХУ, АНУ хоёр Европт шинэ пуужингууд зоож эхэллээ гэсэн гүтгэлгийн мэдэгдэл хийсэн юм.

	Хятадын төв хэвлэл «Жэньминь жибао» сонин өнгөрсөн оны 12-р сарын сүүлээр «Баруун Европын орнууд өөрийн газар нутаг дээр америкийн дунд зайны тусгалын шинэ пуужин байрлуулахаас аргагүй болсон9» гэж өдөөн тухирсан мэдэгдэл хийжээ. Энэ нь ЗХУ-ын эсрэг «хүчирхэг НАТО зайлшгүй хэрэгтэй» гэх мэтээр Маогийн үед ярьдаг байсан Бээжингийн байр суурийг санагдуулж байна. Чингээд зогсохгүй «Жэньминь жибао» «Зөвлөлт Холбоот Улсын учруулж байгаа цөмийн сүрдүүлэг» гэгч барууныхны суртал нэвтрүүлгийг өгүүлэн бүхий дугаарт улиглан давтсан бол Синьхуа хороо бүр ч цааш ахиж америкийн «першинг» болон, далавчит пуужинг Европт байрлуулах зайлшгүй шаардлага «ЗХУ дунд зайны тусгалын зэвсгээр тоо чанарын хувьд НАТО, АНУ-аас үзэгдэхүйц давуу байгаа явдлаас урган гарсан юм10» гэсэн зүйлийг бичиж байлаа.

	Дээр өгүүлснээс үзэхэд «Хятадын удирдагчид империалист гүрнүүд, нэн тэргүүн АНУ-ын балмад бодлогын эрс хүчтэй шуудралтад уг учир нь орших дайны улам бүр нэмэгдэж байгаа бодит шалтгааныг үл ажигч болон, өнөөгийн дэлхий дахины байдлыг жанжлал, зөвлөлтийн эсрэг үзлийн хуурамч шилний цаанаас харсан хэвээр байна11» гэсэн манай нэр хүндтэй төв хэвлэлийн нэг «Новости Монголии» сонины үнэлэлт дүгнэлт Хятадын бодлогын агуулга мөн чанарыг онож тодорхойлжээ.

	МАХН-ын ТХ-ны ерөнхий нарийн бичгийн дарга, БНМАУ-ын Ардын Их Хурлын Тэргүүлэгчдийн дарга Ю. Цэдэнбал цөмийн дайны аюул ихсэх болсон тухайн байдалд марксист дүн шинжилгээ хийсний үндсэн дээр хэвлэлд нийтэлсэн мэдэгдэлдээ «АНУ уг хэлэлцээг (Женевийн хэлэлцээг, Д. М.) халхавч болгон ... америкийн дунд тусгалын пуужинг байрлуулж эхлээд байгаа нь бодит хэрэг боллоо. Байдал нэгэнт ийм болсон учир Зөвлөлт засгийн газар Европт цөмийн зэвсэглэлийг хязгаарлах тухай хэлэлцээнд оролцохоо зогсоож, цэрэг стратегийн тэнцвэртэй байдлыг хэвээр байлгах, ЗСБНХУ, социалист хамтын нөхөрлөлийн бусад орны аюулгүй байдлыг хангахад зайлшгүй шаардлагатай арга хэмжээ авахаас өөр аргагүй болсон байна12» гэж цохож тэмдэглэсэн юм.

	 

	* * *

	 

	Бидний дээр эш татсан Болгарын «Ново время» сэтгүүл «хятадын удирдагчдын жанжлалын бодлого, зөвлөлтийн эсрэг үзэл өөрчлөлтгүй хэвээр байна» гэсэн өгүүлэлдээ өөрийн улс орноо улс дундын харилцаанд нөлөө эзэмшлийн бүс нутаг бүхий «хэт их гүрэн» болгож хувиргах гадаад боддогийн стратегиа бээжингийнхэн хэвээр баримталсаар, энэ зорилгоо биелүүлэх арга ажиллагаандаа ч өөрчлөлт оруулсангүй явж ирсэн тухай дурджээ.

	Мөн нийгэм эдийн засгийн хоёр системийн зөрчлийн дунд солбиж, улс төр, дипломат алба, суртал нэвтрүүлгийн элдэв компанийн тусламжтайгаар ЗХУ, АНУ-ын хоорондын хурцадмал байдлыг тогтмол дээд цэгт байлгах, үүн дундаас ашиг хонжоо хайж олох гэх явдал хятадын удирдагчдын өмнөх жилүүдийн практик байсан, одоогийн практик ч мөн л энэ байгаа талаар социалист Болгар улсын хэвлэл шударгаар тэмдэглэсэн байна.

	Энэ дүгнэлтийг бусад олон хэрэг явдлын зэрэгцээгээр Хятадын төрийн зөвлөлийн ерөнхий сайд Жао Зыяны АНУ-д 1984 оны эхээр хийсэн айлчлалт шинэ баримт материалаар давхар нотоллоо гэх бүрэн үндэс бий. Хятад Ард Улсын ерөнхий сайд «даян дэлхийд энх тайван сахин хамгаалахад туслах явдал» гэж Вашингтонд мордохынхоо өмнө айлчлалтынхаа зорилтыг тодорхойлсон13 боловч АНУ-д очоод Европт зөөж эхэлсэн дунд тусгалын пуужинг татан буулгаж, Женевийн хэлэлцээг үргэлжлүүлэх санал дэвшүүлсэнгүй, харин тухайлан цэрэг зэвсэг, бүр цөмийн зэвсгийн салбарт Америктай хамтран ажиллах хэтийн төлөвлөгөөг авч хэлэлцсэнийг юугаар тайлбарлах вэ гэдэг асуудал гарч ирж байна.

	Одоогийн байдлаар Хятад АНУ-тай хамтран 130 орчим шинжлэх ухаан - техникийн төслийг өөрийн газар нутаг дээр барилга байгууламж болгон хэрэгжүүлж байгаа бөгөөд АНУ-ын ерөнхийлөгчийн мэдэгдсэнээс үзэхэд Хятадад оруулж байгаа америкийн хөрөнгө оруулалт бусад аль ч орныхоос давж байгаа ажээ. Гэтэл дээрх тоо бол Жао Зыянь, Рейган нарын хэлэлцээний өмнөх үеийн байдлыг тодорхойлсон албан ёсны мэдээ билээ.

	Шинэ хэлэлцээний гол нь Хятадад «эдийн засгийн шинэтгэл» хийхэд америкийн үйлдвэр худалдааны бүлгийнхний оролцоог идэвхжүүлэх хятадын эдийн засагт оруулах америкийн хөрөнгө оруулалтын хэмжээг нэмэгдүүлэхэд чиглэгджээ14. Жао Зыянь Вашингтонд хэлсэн үгэндээ энэ удаагийн айлчлалт, мөн Рейганы Хятадад удахгүй хийх зочлолт «Зохих түвшинд (?! — бид онцлов, Д. М.) хүртэл өргөжиж чадахгүй байгаа хятад - америкийн харилцааг тогтвортой хөгжүүлэх» бололцоог олгоно гэж найдаж байгаагаа илэрхийлсэн байна15. Рейганы засаг захиргааны төлөөлөгч хятадын засгийн газрын тэргүүний энэ удаагийн айлчлалтын өмнө тавигдсан зорилго «АНУ-ын хувьд бүрэн биелэгдсэн16» тухай мэдэгджээ. Гэвч Хятадын ерөнхий сайдын үгэнд гарсан хоёр орны харилцааг «зохих түвшинд» хүргэж хөгжүүлэх гэсэн томьёолол, АНУ-ын зорилго энэ удаад «бүрэн биелэгдсэн» гэсэн тодорхойлолтын цаана чухам юу нуугдаж байгааг одоогоор тодорхой хэлэх боломжгүй юм. Харин Жао Зыянь «Хятад - Америкийн харилцаа хоёр талын ердийн харилцаагаар хязгаарлагдахгүй. Энэ харилцаа дэлхий дахины байдалд нөлөөлөгч хүчин зүйл болох ёстой17» гэж мэдэгдсэн явдал олон зүйлд түлхүүр болж байна. Мөн АНУ «Зөвлөлт, америкийн харилцааг улам ээдрээтэй болгоход «хятадын хүчин зүйлийг ашиглахыг оролдож» «энэ хэрэгт АНУ-ын бодлогот бага түншийн ёсоор хамсан оролдогчийн үүргийг хятад улсад ноогдуулж18» байгаа нь нотлогдлоо.

	«Урьд өмнө гарсан хамтарсан албан мэдээнд тусгагдсан зарчмуудыг хоёр тал гуйвалтгүй баримтлах нь хятад америкийн харилцааг цаашид хөгжүүлэх нөхцөл мөн19» гэж хятадын ерөнхий сайд хэлсэн байна. Үүнийг хятадын удирдагчид америкийн империализмтай холбоотон болтлоо ойртсоноо нэхэн сануулж тэр байр сууринаасаа ухраагүй гэдгээ нотолсон үг гэж ойлгохоос өөр аргагүй юм. Мөн «олон улсын нэлээд асуудлаар Хятад, АНУ-ын байр суурь адил буюу, ойр төстэй байгаа юм20» гэж Жао Зыяний хэлсэн үг анхаарал татаж байна.

	Тайванийн асуудал дээр хятадын удирдагчид Вашингтонд очоод «цаасан бар» мэт зөөлөрчээ.

	Хятадын зочин Вашингтонд очоод Тайваньд зэвсэг нийлүүлэх явдлаа «даруй түргэн, бүрмөсөн» зогсоохыг шаардаж, Рейганд дарамт шахалт үзүүлэхгүй байх гэж урьд нь тоймчдын бичиж байсан таавар нотлогдов.

	«Индонезия таймс» 1983 онд хятадын далайн цэргийн хүч нэлээд хүчтэй болсныг дурдаад, АНУ-аас Хятадад нийлүүлэх цэргийн ба иргэний зориулалттай үйлдвэрийн технологи, барааны экспорт үлэмж ихсэх болсон хийгээд онгоц тээгч 5 хөлөг онгоц баллистик пуужин тээвэрлэгч усан доогуур явах хэд хэдэн атомын завийг АНУ төхөөрөмжлөх юм гэдгийг зааж тэмдэглэсэн байна21. Гэтэл Бээжин энэ тухай болон бусад олон асуудлаар төдийлөн үг дугарахгүй байгаа нь ТАСС-ын тайлбар өгүүлэлд тэмдэглэсэнчлэн «АНУ-ын бодлогоос тодорхой хэмжээнд зай барьж», ийм замаар дэлхий нийтийн өмнө нэр хүндээ гутаахаас зайлсхийсэн явдлаар тайлбарлагдаж байна22. Америкийн империализмын тухайд гэвэл «өөрийн нөлөөний хүрээнд Хятад улсыг улам татан оруулах, зөвлөлтийг илт эсэргүүцэх зорилгоор америк хятадын харилцааг илүү тогтвортой үндэс суурьтай болгоход23» хятадын удирдагчдын тухайлан хятадын засгийн газрын тэргүүний 1984 оны эхэнд АНУ-д хийсэн айлчлалтыг ашиглах бодолтой нь24 тодорхой болов.

	«Вашингтоныхон худалдаа, эдийн засгийн асуудлыг аман дээрээ тэргүүн зэрэгт дэвшүүлэн тавьж байгаа нь Вашингтоны жинхэнэ төлөвлөгөөнөөс анхаарал холдуулж, «стратегийн хамтын ажиллагаанд хятадыг татан оролцуулах үндэс суурь бэлтгэхэд чиглэсэн АНУ-ын засар захиргааны заль мэх мөн25» гэж ЗХУ-ын мэдээллийн хэрэгсэл, зөвлөлтийн олон нийт үзсэн нь америк, хятадын түншлэлийн асуудалд хийсэн бодитой, буурьтай дүгнэлт болж байна.

	 

	* * *

	 

	Хятадын удирдагчдын гадаад бодлогод Японтой харилцах харилцаа урьдын адил тодорхой хүчин зүйл хэвээр явж ирлээ. ХКН-ын ТХ-ны ерөнхий нарийн бичгийн дарга Ху Яобан 1983 оны 11-р сарын сүүлээр Токио орж Японы ерөнхий сайд Накасонатай хийсэн хэлэлцээний үеэр хоёр тал «харилцан ойлголцох, итгэлцэх, НҮБ-ын дүрэмд нийцүүлэн хүч үл хэрэглэх үндсэн дээр бүх асуудлыг шийдэж» байхаар26 тохиролцжээ. «XXI зууны япон - хятадын нөхөрлөлийн хороо» гэгчийг байгуулах японы саналыг ХКН-ын тэргүүн зарчмын хувьд зөвшөөрсөн байна27. Тухайлан «XXI зууны нөхөрлөлийн хороо» гэгч чухам ямар зориулалттай, юу хийх байгууллага болох нь одоогоор хараахан бүрхэг байгаа боловч Японтой харилцах харилцаатай уялдан гарч ирж байгаа Хятадын Алс Дорно дахины асуудлаарх байр суурь тун тодорхой байна гэдгийг хэлэх хэрэгтэй. Гэвч бээжингийн удирдагчдын байр суурь бодитой биш, жанжлалын үзэл бодлын тод амьсгалтай байгаа нь хачирхал зэвүүцэл төрүүлэхэд хүрч байгаа юм. Бидний дээр эш татсан БКН-ын төв хэвлэлд цэргийн салбар дахь АНУ—Японы хамтын ажиллагаа шуудран хэрэгжиж, японы милитаризм сэргэж байгааг Бээжин Алс Дорно дахинд ЗХУ-ын «цэрэг дайны бэлтгэл идэвхжиж байгаа» гэгч шалтгаанаар цагаатгахыг оролдсоор ирлээ28 гэж дурджээ. Өөрөөр хэлбэл АНУ дунд зайны пуужингаа Европт байрлуулж, Женевийн хэлэлцээг таслахаас аргагүй байдалд оруулсан ноцтой хэрэг явдлын тухайд явуулсан өөдгүй бодлоготой нь хятадын Алс Дорнодын бодлого яв цав хөлөө олж байна. Үүнээс өөрөөр ч байж болохгүй байсан нь тодорхой. Цаашилбал цөмийн салбарт хамтран ажиллах япон—хятадын хэлэлцээ тодорхой үр дүн амжилтад хүрэх үе шатандаа ороод байна29.

	БНХАУ-ын удирдлага японы зүгээс ЗХУ-д тавьж байгаа газар нутгийн өнгөлзлөгийг дэвэргэн дэмжиж, японы милитаризм цөмийн зэвсэглэлийн хэлбэрээр дахин өндийж дайны аюулыг ихэсгэж байгаа эгзэгтэй энэ эрин үед, Японы удирдах бүлгийн хамгийн харгис хэсэгтэй дуу хоолойгоо нэгтгэж байгаа баримтыг цохон тэмдэглэлтэй. Үүний цаад талд хятадын удирдагчдын өөрсдийнх нь сэдэж зохиосон «газрын зураг зүйн» түрэмгийлэл, бусдын нутагт хомхойрон өнгөлзөх, түүхийг мушгин завхруулах чиг шугам, арга ажиллагаа нуугдаж байгаа нь бүр ч ноцтой байна.

	Р. Рейган, Ж. Шульц нар Алс Дорнодод ЗХУ-ын явуулж байгаа бодлогыг мушгин гуйвуулах гэж чухам Бээжингийн албаны хүмүүстэй хийсэн хэлэлцээний үеэр дахин хүчтэй оролдсон хийгээд Японд Ху Яобаны айлчилсны халуун мөрөөр Жао Зыянь АНУ-д мордсон зэрэг нь санамсаргүй хэрэг биш болохыг эцэст тэмдэглүүштэй.

	Хятадын удирдагчдын Энэтхэг-хятадын хойгийн гурван орны талаар явуулж ирсэн бодлогод ямар нааштай өөрчлөлт орохыг Ази дахины аюулгүй байдлыг эрхэмлэгч улс орон, ард түмэн бүр харж хүлээсээр байлаа. Гэвч Бээжин энэ хүлээлтийг ажин түжин байдлаар хариулсан төдийгүй, ялангуяа улс орныг нь сүйрэл мөхлийн ирмэгт аваачсан харгис хүчнийг бут цохиж үндэсний дахин сэргэлт, социалист бүтээн байгуулалтын шинэ амьдралын замд гарсан кампучийн ард түмний эсрэг улайрсан тэмцэл явуулж байна. Үүний хамгийн сүүлийн үеийн нэн ноцтой баримт бол Бээжин огт байхгүй «Ардчилсан Кампучи улс» гэгчийн төлөөлөгч нэрийн дор Кампучийн үндэсний эрх чөлөөний хөдөлгөөнөөр таягдан зайлуулагдсан Сианук нарын гурван хүнийг найр тавин хүлээж авч, «Ардчилсан Кампучийн Нэгдлийн засгийн газрын төлөөлөгчтэй» хэлэлцээ явуулж, хойшид ч ганзага нийлэн, «тусалж дэмжинэ» гэдгээ илэрхийлсэн30 явдал мөн.

	ЛАХН-ын ТХ-ны хэвлэл «Пасасон» «Бээжингийн чиг шугам өөрчлөлтгүй хэвээр байна» гэсэн өгүүлэлдээ Хятадын бодлогод дүн шинжилгээ хийгээд «Өнгөрсөн жил Бээжингийн удирдагчид өөрсдийгөө америкийн империализмтай улам нягт холбож авлаа. Энэ талаар тухайлан тэдний зүгээс зүүн өмнөд азийн байдлыг хэрхэн үнэлж цэгнэж байгаа нь тодорхой нотолгоо болж байна... Хятадын жанжлагчид, америкийн империалистуудыг Энэтхэг-хятадын хойгийн гурван орныг үзэн ядах үзэл бодол нэгтгэн зангидаж байгаа юм» гэж бичсэн байна. Үүнтэй холбогдуулан тэмдэглэхэд Афганистаны хувьсгалын эсрэг хятадын удирдагчид дариу 5 жил хагасын туршид АНУ, Египет, Пакистаны дайнч бүлэглэлтэй хамгийн ойрын хэлхээ холбоотойгоор «Соёлын хувьсгалын» үеийнхээс дутуугүй авирлаж аашилж ирлээ. Афганистаны ард түмний түүхийн энэхүү эгзэгтэй, хариуцлагатай үед афганы ард түмэнд ЗХУ, социалист хамтын нөхөрлөлийн орнууд тусламжийн халуун гараа сунгаж буй явдлыг элдвээр гүтгэн гүжирдсээр, манай намуудын гадаад бодлогыг мушгин гуйвуулсаар ирлээ31. Нөгөө талаар АНУ, Хятад хоёр саяхан «Кампучи, Вьетнам, Афганистаны тухайд хоёр улсын байр суурь ижил» байгааг зарласныг32 тухайлан өгүүлье.

	Дайны аюулыг сэрэмжлэн зайлуулах үйл хэрэгт НҮБ-ын ерөнхий ассамблейн XXXVIII чуулган тодорхой хувь хандив оруулсныг нийтээр мэднэ.

	Цөмийн дайн хийх нь улс түмний эсрэг хамгийн ноцтой гэмт хэрэг, хүний үндсэн эрх болох амьдрах эрхийг бусниулж байгаа явдал мөн гэж зэмлэн буруушаасан түүхэн ач холбогдолтой тунхаглалыг тус чуулган дийлэнх олон улсын дэмжлэгтэйгээр баталсан нь цөмийн дайнд улайран бэлтгэж байгаа АНУ тэргүүтэй империалист харгис хүчинд томоохон цохилт боллоо33.

	ЗХУ «цөмийн дайныг зэмлэн буруушаах», «цөмийн зэвсгийг нэмэгдүүлэхгүй байх», «сансрын огторгуйд болон сансраас дэлхий рүү хүч хэрэглэхийг хориглох гэрээ байгуулах тухай» оновчтой гурван шинэ санал дэвшүүлж чуулганаар хэлэлцүүлсэн нь чуулганы үйл ажиллагаа, үр дүнд чухал ач холбогдолтой болсон юм.

	Гэтэл уул чуулганд хятадын байр суурь ямар байв аа гэдэг асуулт гарч байна.

	НҮБ-ын Ерөнхий Ассамблейн сүүлчийн чуулган дээр хятадын удирдагчдын баримталсан байр суурь дэлхийн олон нийтийн сэтгэлийг зүй ёсоор түгшүүлж байна. Тухайлан чуулганд социалист ба эвсэлд үл нэгдэх орнуудын хамтран оруулсан зэвсэглэлийн хойноос хөөцөлдөх явдлыг зогсоох тогтоолын төсөлд санал хураахад Бээжингийн төлөөлөгч татгалзсан гэдгийг тэмдэглэлтэй бөгөөд бүх орон цөмийн зэвсгийн туршилтыг цаазлан хориглох тухай олон шатны гэрээ байгуулах явдал нэн тэргүүний зорилт мөн гэж заасан уг тогтоолыг эсэргүүцэж Хятад Ард Улсын хамт АНУ, Англи, Франц гурав эсрэг санал өгсөн34 байна.

	Ингэж хятадын удирдагчид цөмийн зэвсэг бүхий империалист гурван оронтой нэгэн эгнээнд, өөрсдийн оруулсан зэвсэглэлийн эсрэг тогтоолын төслийг хэрэгсэхгүй болгох оролдлого явуулсанд ялангуяа хөгжиж байгаа орнууд ихэд дургүйцсэн билээ.

	 

	* * *

	 

	Эцэст энэхүү тойм хураангуйн төгсгөлд араб ертөнцийн байдал, тухайлан Бээжингийн удирдагчдын Ойрх Дорнодын талаарх одоогийн бодлогын тухайд товч өгүүлэх нь зүйн хэрэг болж байна.

	Харгислал, дайн түрэмгийллийн хүч цөмийн дайны бэлтгэлийг шатлан өргөжүүлэхийн зэрэгцээ стратегийн учир холбогдолтой аль нэгэн бүс нутаг, газар орныг хараачлан сонгож, хямралын «халуун цэг» зэвсэглэлээ турших талбар болгон, тийм байдалд үргэлжлэн барьж байх тактик явуулж, зарим талаар хэрэгжүүлж ирсний хамгийн тодорхой жишээний нэг бол гуч гаруй жилийн дотор даруй таван дайны нүүр үзэж, одоо хэр хямрал үргэлжилсээр, дарьтай торх мэт хэвээр байгаа Ойрх Дорно дахин юм.

	1982 оны 6-р сарын 6-нд америкийн империализмын бэлтгэлцэн тухирсны үндсэн дээр Израилын дайнчид тусгаар тогтносон Ливан улс руу халдан түрэмгий дайн дэгдээснээр хямралын шинэ үе шат эхэллээ.

	АБНЕУ ганцаарчилсан байдлаар ЗХУ-тай тогтоосон найрамдал, хамтын ажиллагааны гэрээг цуцалж улмаар АНУ, Израилтай сүлбэлдэн Кэмп-Дэвидийн хэлэлцээрийг байгуулсан явдал түрэмгийллийн одоо хүртэлх бүхий л үйл ажиллагаанд том туслалцаа болсон аж. Ялангуяа А. Садат агсан 1979 оны 11-р сарын сүүлээр Иерусалимд очиж израилын дайнчдын өмнө буулт хийсэн явдал сионизмын удирдагчдыг сүүл хатгуулахад хүргэсэн юм. Ер нь 1982 оны 6-р сарын түрэмгийлэл америк - израил - египетийн хуйвалдааны явцад бэлтгэгдсэн бөгөөд чухамдаа Кэмп-Дэвид байгаагүй сэн бол Ойрх Дорнодод тав дахь дайны гал шатах үндэс нөхцөлдөн бүрэлдэх учиргүй байлаа. Империализм - сионизмын нэгдсэн хүч орчин үеийн олон улсын харилцаан дахь намжмал байдлын төлөө тэмцлийн урсгал, манай эриний амьдралын гол хуулийг сөрж Ойрх Дорно дахинд дайн дэгдээсэн боловч дэлхийн энхийн хүчинд няцаагдаж гал зогсоохоос аргагүйд хүрсэн юм. Гэвч АНУ-ын засаг захиргаа «Олон үндэсний хүч» гэгч арми зохион байгуулан тэр хүчний дотор далайн явган цэргээ Ливанд оруулж энэ завсар Израилын дайнчид тус улсын өмнөд хэсэгт цэрэгжин батжиж, Сирийн эсрэг дайны бэлтгэл хүчтэй явуулж байгаа зэрэг хэрэг явдлаар Ойрх Дорнодын хямралын одоогийн байдал нэг талаас тодорхойлогдож байна. Нөгөө талаас гэвэл ЗХУ социалист хамтын нөхөрлөлийн бусад орны энх тайванч байр суурь, нөр их хүчин зүтгэл, дэлхийн шударга түмэн, арабын үндэсний эрх чөлөөний хөдөлгөөний тууштай тэмцлийн өмнө империалист гүрнүүдийн Ойрх Дорнод дахь хамтын ажиллагаанд мэдэгдэхүйц ан цав гарч байгааг хамгийн сүүлийн үеийн баримтууд нотолсоор байна. Америкийн империализм, израилын дайнчид, олон улсын харгис сионизмтэй Ойрх Дорнодын хэрэг явдал дээр хэтэрхий түншлэн зууралдаж олон улсын хамтын нийгэмлэгийн өмнө нэр хүндээ гутаахаас тухайлан Итали, Францын засгийн газрууд илэрхий болгоомжлох боллоо. Франц улс саяхан Ливан дахь «олон үндэсний хүч» гэгчид багтдаг цэргийнхээ тоог 500 цэрэг офицероор хорогдуулснаар зогсохгүй эдгээр цэрэг офицерыг Ливанд байгаа НҮБ-ын цэргийн командлалын мэдэлд нийлүүлэх шийдвэр гаргасан ажээ35. Мөн Ливан дахь Америкийн цэрэг энх тайвны бус, Израилын түрэмгийлэгчдийн тусын тулд үйлчилж байгааг Италийн ерөнхийлөгч А. Пертини шударгаар тэмдэглээд Ливанаас италийн цэргийг нэн яаралтай татахыг парламенттаа уриалсан байна36.

	Гэвч энэ мэт нь Ойрх Дорнодын хямралыг иж бүрнээр зохицуулах бодитой хийгээд найдвартай арга зам биш болох нь хэн бүхэнд илэрхий. Харин тийм арга замыг дэлхийн бодит социализмын байр суурь тодорхойлон зааж байгаа юм. ЗХУКН-ын XXVI их хурал энх тайзны программдаа Ойрх Дорнодын асуудлаар бүх сонирхогч талын оролцоотой энх тайвны бага хурал хуралдуулах санал тавьсан билээ. Сонирхогч бүх орны төлөөлөгч хэлэлцээрийн ширээнд сууж НҮБ-ын дүрэм, олон улсын нэгэнт тогтсон нийтлэг хэм хэмжээний үндсэн дээр асуудлыг тайван замаар шийдвэрлэж болох, шийдвэрлэх ч ёстойг харгалзан үзсэнд бага хурал хуралдуулах зөвлөлтийн саналын гүнзгий ач холбогдол оршиж байна. Мөн ЗХУ 1982 оны 9-р сард АБНЙАУ-ын нам засгийн төлөөлөгчдийг Москвад айлчлах үеэр түрүүчийнхээ саналд нэмэлт болгож 6 зүйл зарчмыг шинээр дэвшүүлсэн билээ. Манай нам төрийн тэргүүн Ю. Цэдэнбал МАХН-ын ТХ-ны V бүгд хурал (1982) дээр хэлсэн үгэндээ: БНМАУ Зөвлөлтийн санал болгож байгаа зарчмын үндсэн дээр Ойрх Дорно дахины асуудлыг нэлэнхийд нь зохицуулахын төлөө байна37 гэж мэдэгдсэн юм.

	Социалист хамтын нөхөрлөлийн орнуудын энэхүү тууштай энх тайванч бодлогын дэвсгэр дээр авч үзэхэд сүүлийн үед Ойрх Дорнодын асуудлаар баримталж байгаа хятадын удирдагчдын байр суурь илүү ойлгомжтой болох нь тодорхой. Мао Зэдунийг нас барснаас хойш 5 жил хагас өнгөрсний дараа АБНЕУ-ын ерөнхийлөгч Хусни Мубарак 1983 оны 6-р сард Бээжинд төрийн айлчлалт хийсэн юм. Хятадын тал Египетийн ерөнхийлөгчтэй хийх хэлэлцээндээ Бээжин Ойрх Дорнодын талаарх бодлогоо хэрхэн тайлбарлах нь дэлхийн олон нийтийн анхаарлыг зүй ёсоор татаж байсан асуудал билээ. Учир нь Маогийн үед хятадууд Египетийг Израилын өмнө буумтхай бодлого явууллаа гэж зэмлэж байсны дээр, Арабын үндэсний эрх чөлөөний хөдөлгөөнөөс урваж тэрслэн Кэмп-Дэвидийн хуйвалдааны гол рольд тоглосон А. Садат агсны Зөвлөлтийн эсрэг үзлийг хөхиүлэн дэвэргэж «тэр бол их зоригтой хүн!» гэх мэтээр үнэлж цэгнэж байсан юм. Нөгөө талаар Хятадын удирдагчид хямралыг зохицуулах асуудлаар гарсан НҮБ-ын тогтоолуудыг «түүхийн хогийн саванд орох тавилантай цаас», «ЗХУ, АНУ-ын хуйвалдаан» гэх мэтээр их гүрний жанжлалт бодлогын үүднээс тайлбарлаж ирснийг дэлхийн олон нийт мартаагүй байлаа.

	Хусни Мубарактай хийсэн хэлэлцээнийхээ дараа Жао Зыянь хэвлэлийн бага хурал дээр мэдэгдэхдээ Ойрх Дорнодод энх тайван тогтоох асуудлаар Хятад, Египетийн баримталж буй байр суурь адил байна38 гэж хэлээд палестины ард түмний үндэсний эрхийг сэргээн тунхаглах явдлыг зөвшөөрч, Израилын бодлогыг шүүмжилсэн юм. 1982 оны 6-р сарын Ливаны эсрэг түрэмгийллийн үеэр Хятадын Ойрх Дорнодын бодлогод ажиглагдсан өнгөцхөн, хэлбэрийн боловч өөрчлөлтөө хятадын ерөнхий сайд нь Мубаракийн зочлолтын үеэр давтаж нотолсон нь энэ байлаа. Гэвч Кэмп-Дэвидийн хэлэлцээрээр америкийн империализм, израилын дайнчидтай гурамсан холбооны гишүүн болж орсон Египетийн байр суурь бол АНУ, Израилын байр суурь гэдгийг мартаж болохгүй бөгөөд ингээд бодохлоор Хятад, Египет Ойрх Дорнодын асуудлаар «үзэл бодол бүрэн таарч тохирч байна39» гэдэгт болгоомжтой шүүмжлэлтэй хандах ёстой байлаа. Бүр сүүлийн үеийн байдлаас жишээ татаж авч үзвэл Бээжин Ойрх Дорнод дахь америк, израилын томмол хуйвалдааныг нэлээн хүчтэй шүүмжлэх болов. «АНУ-ын тухиралт, дэмжлэгтэйгээр Израилын үйлдэж байгаа ажил явууллага Ойрх Дорнодын хэрэг явдлын шалтгаан болж байгааг40» «Жэньминь жибао» сонин заагаад 1983 оны 9-р сард палестины асуудлаар НҮБ-д 138 орон санал хурааж тогтоол гаргахад АНУ оролцоогүйг тэмдэглэж байв41.

	Бээжингийн энэхүү хоёрдмол байр суурь тухайлан Араб Дорно дахины улс орнуудын дотроос цэрэг - эдийн засгийн хувьд харьцангуй потенциал бүхий Египетийн удирдагчидтай зөвлөлтийн эсрэг үзэл бодлын үндсэн дээр олон улсын тавцнаа зохих хэмжээнд хамтран ажиллах, хоёрт Израилын дайнчид, америкийн империализмтай хэт сүлбэлдэн, хөгжиж байгаа орнуудын өмнө нэр хүндээ гутаахаас айж болгоомжлох болсон явдлаар гол нь тайлбарлагдаж байна. Мөн хятадын удирдагчид Ойрх Дорнодын асуудлаар ЗХУКН-ын XXVI их хурлаас дэвшүүлсэн энх тайвны бага хурал хуралдуулах санал, 1982 оны хавар зарласан 6 зүйл зарчмыг огт авч хэлэлцэхгүй байгаагийн дээр өөрсдөө тодорхой санал дэвшүүлэх зэргээр Ойрх Дорнодын байдалд бодитой дүн шинжилгээ хийсэнгүй ирлээ. Харин үүний оронд зөвлөлтийн эсрэг үзлээр АНУ, Израилыг халхавчлах бодлого явуулсаар байгааг баримт нотолж байна. Жишээлбэл: саяхан ХКН-ын төв хэвлэл: «ЗХУ нь нэг талаас АНУ, Израил, нөгөө талаас Сирийн өдрөөс өдөрт хурцдаж байгаа байдлыг ашиглаж Ойрх Дорно дахинд их хэмжээний хүн, зэвсгийг тасралтгүй явуулахын зэрэгцээ АНУ-ын Ливанд хийж байгаа өдөөн хатгалгыг шүүмжлэх замаар өөрийнхөө Ойрх Дорнодод эзэлж буй байр сууриа бэхжүүлэх оролдлого хийж байна42» гэснээс тодорхой байна. Энэ бүхэн нь угтаа БНХАУ-ын төрийн бодлогын мөн чанарт Маогаас хойш зарчмын гүнзгий өөрчлөлт гараагүйг харуулж буй бөгөөд үүнийг Бээжин өөрөө ч хүлээн зөвшөөрч тунхаглаж байгаа юм. Мао Зэдуний төрсний 90 жилийн ойд зориулж 1983 оны сүүлчээр Бээжинд хийсэн хэвлэлийн бага хурал дээр Хятадын удирдагчид маоизмд үнэнч гэдгээ давтан нотолж, «Мао Зэдуний үзэл санааг хамгаалан хөгжүүлэх хэрэгт» ХКН-ын ТХ, тухайлан Дэн Сяопин «асар их хүчин зүтгэл» гаргаж байгааг43» сурвалжлагчдад тухайлан мэдэгдсэн билээ.

	Гэвч империализмтай цэрэг, улс төр, эдийн засаг, ялангуяа цөмийн салбарт хамтран ажиллах маоизмыг «хамгаалж хөгжүүлэгч» Дэн Сяопин нарын чиг шугамыг бүрэн хуваалцахгүй, тийм хүч бээжингийн удирдлагад байгааг тухайлан социалист орнуудын хэвлэлийн мэдээнээс тогтоож болж байна. Вьетнамын «Куан-дой Нян Зан» сонин «... хятадын удирдагчдын доторх харгис хүчин (бид онцлов, Д. М.) Кампучи, Вьетнам, Лаосын тухайд дайсагнасан бодлогоо буцалтгүй хэвээр үргэлжлүүлсээр байгаа» тухай бичсэн бол БКН-ын ТХ-ны хэвлэл Дэн-гийн чиг шугамд хятадын нийгмийн олон нийт төдийгүй, намын удирдлагын тодорхой хэсэг дургүйцэж байгаа тухай өгүүлснийг бид нэгэнт тэмдэглэсэн билээ.

	Хятадын гадаад бодлогод эцсийн эцэст ЗХУ-тай хийж байгаа хэлэлцээ, улс дундын бусад тулгамдсан олон асуудалд хүн төрөлхтний энх амгалан, Азийн аюулгүй байдлын үүд, ангийн байр сууринаас бодитой хандах хандлага, эрүүл саруул үзэл бодол давамгайлж, хятадын ард түмэн цөмийн дайныг сэрэмжлэн зайлуулахад оруулж чадах, оруулах ч ёстой тодорхой хувь нэмэр, эрин үеийн өмнө түүхээс хүлээсэн том үүргээ нэр хүндтэй биелүүлэх болно гэдэгт монголын олон нийт, манай эрдэмтэд итгэсээр байна.

	 

	* * *

	 

	Империализм ба олон улсын харилцаа, Октябрийн хувьсгалаар эх нь таригдсан олон улсын шинэ маягийн харилцаа, дэлхийн дайн ба энхийн асуудал, үндэсний эрх чөлөөний хөдөлгөөн, хувьсгалт дайн, мөн жижиг хөрөнгөтний мөн чанарын тухай марксизм - ленинизмийг үндэслэгчдийн зохиол бүтээлүүд толилуулан бүхий номыг бичихэд онол, улс төрийн бат түшигтэй суурь болж өглөө. «Ах дүү орнууд зөвшин тохиролцсон гадаад чиг бодлогоо боловсруулан явуулахад ... үнэтэй хувь нэмэр оруулж байдаг» БНМАУ-ын гадаад бодлогыг тусгасан гол баримт бичгүүд, Коммунист ажилчны намуудын зөвлөгөөн, ЗХУКН, МАХН-ын их, бүгд хурлуудын материал, мөн Е. Примаков, С. Л. Тихвинский, М. И. Сладковский, Федор Бурлацкий, Г. В. Солодовников, В. Л. Тягуненко нарын зэрэг зөвлөлтийн олон нэрт эрдэмтний ном бүтээлүүд бидний ажилд онол, улс төр, аргазүйн чухал ач холбогдолтой тулгуур хэрэглэгдэхүүн болж байсныг онцлон тэмдэглэлтэй.

	«Араб Дорно дахины бээжингийн жанжлах бодлого» сэдвийн боловсруулалтад тухайлан зөвлөлтийн эрдэмтэн Г. Апалин, Г. В. Астафьев, К. Н. Брутенц, А. М. Григорьев, Л. П. Делюсин, Т. Л. Дейч, М. С. Капица, Б. Колосков, Г. Ф. Ким, М. В. Фомичева, С. Г. Юрков болон бусад мэргэжил нэгт олон нөхдийн зохиол бүтээлүүд үлэмж их тус боллоо.

	Сирийн коммунист намын төв хэвлэл «Нидаль аш-Шаба» («Ард түмний тэмцэл»), Ливаны дэвшилт сонин «аш-Ша аб» («Ард түмэн»), «аль-Ахбар» («Мэдээ»), Палестины чөлөөлөх байгууллагын долоо хоног тутмын сэтгүүл «Сабра-аль Фалистин» («Палестины хувьсгал») зэрэг арабын хэвлэл, мөн ерөнхийлөгч Г. А. Насерийн үе (буюу Садатын бууж өгөх үндсэрхэг бодлогоос өмнөх жилүүдэд)-ийн «аль Жумхурия» («Бүгд Найрамдах Улс»), «аль-Ахрам» («Цац»), «аль-Ахбар» гэсэн Египетийн гурван том сонины материалууд бидний судалгаанд империализмын «бага түнш нь» болох маоизмыг илчлэх тод баримт, нэгэн зэрэг хятадын жанжлалын бодлогыг няцаах дорвитой хэрэглэгдэхүүн болж өглөө. Бид зарим баримтыг шууд арабын хэвлэлээс авч, заримыг зөвлөлтийн хэвлэлээс дамжуулан эш татав. ЗХУ, бодит социализмын орнуудаас улс төр, эдийн засаг, цэрэг зэвсэг, сэтгэл санааны бүхий л салбарт арабчуудад үзүүлж ирсэн, одоо ч үзүүлсээр байгаа интернационалч тусламж, олон улсын талбарт баримталж буй энх тайванч тууштай байр суурийг дээрх хэвлэлүүд арабын үндэсний эрх чөлөөний хөдөлгөөний үнэн үгээр нотлон хэлж байдаг бөгөөд энэхүү бодит баримтлаг чанар дээрх материалуудын судалгааны үнэ цэнийг өндөр болгож байна. Орчин үед тогтмол хэвлэл хамгийн элбэг зүйлийн нэг мэт байх боловч эрдэм шинжилгээний үнэт ховор хэрэглэгдэхүүн болох нь олонтоо билээ.

	Хятадын төвийн хэвлэлд нийтлэгдсэн мэдээ, бээжингийн маоист удирдлагын мэдэгдэл, хэлсэн үг зэрэг материалыг ашиглахдаа Ойрх Дорнодын талаар хятад жанжлалын бодлого явуулагч маогийнхныг өөрсдийг нь өөрсдөөр нь илчлэн харуулах судалгааны арга зарчмыг удирдлага болголоо.

	Империалист гүрнүүд, хятадын удирдагчдын их гүрний дээрэнгүйлэл, жанжлалын бодлогыг ЗХУ-ын эсрэг үйл ажиллагаандаа зуучлан ашиглаж ирснийг бид дээр тэмдэглэсэн. Үүний зэрэгцээ хөрөнгөтний түүхч олон улсын харилцааны мэргэжилтэн зэрэг манай үзэл суртлын дайснууд Хятадыг зориуд бодит социализмын орнуудын хэмжээнд дүрсэлж, үндэсний эрх чөлөөний хөдөлгөөний талаар явуулж ирсэн маогийнхны бодлогоор социализмын нэр хүндийг гутаах гэх буюу коммунизмын эсрэг үзэлдээ суртал нэвтрүүлгийн зэвсэг болгох гэж байнга оролдож ирснийг нийтээр мэдэх билээ. Энэ талаар тухайлан өгүүлэхийн сацуу барууны орнуудын хэвлэлийн мэдээ баримт өөрийн нь холбоотон маоизмыг илчлэн няцаахад тодорхой үүрэг холбогдол бүхий хэрэглэгдэхүүн болдгийг анхааран үзэж, АНУ, Англи зэрэг өрнөдийн зарим орны сонин сэтгүүл, зарим цөөн ном зохиолоос сонголт хийх замаар буюу мөн зөвлөлтийн хэвлэлээр дамжуулан судалгаандаа ашигласан учрыг эцэст тэмдэглэсүгэй.

	 

	* * *

	 

	Ингээд Мао Зэдуний үеийн хятадын гадаад бодлогод хамаатах 1967—1978 оны хэрэг явдлыг тусгасан нэгэн сэдэвт зохиол руу оръё. Энэ номын гар эхийг уншиж, редакторласан түүхийн ухааны дэд эрдэмтэн Л. Хайсандай болон санал зөвлөгөө өгсөн Дорно дахины судлалын хүрээлэнгийн эрдэмтдэд зохиогч гүн талархал илэрхийлж байна.

	 

	1984 оны 1-р сарын 15

	 


ТЭРГҮҮН БҮЛЭГ : АРАБЫН ОРНУУД — БНХАУ-ЫН ХАРИЛЦААНЫ ЭХЛЭЛ, ОЙРХ ДОРНОД ДАХЬ 1967 ОНЫ ДАЙН

	1. Маоизм Арабын Дорно дахинд нэвтэрч эхэлсэн нь

	В. И. Ленин 1921 онд коммунист интернационалын III их хурал дээр хэлсэн үгийнхээ «Олон улсын хэмжээн дэх ангийн хүчний харьцаа» гэсэн хэсэгт «Дэлхийн хүн амын асар олонх болж байгаа колони, хагас колонийн орнуудын хөдөлмөрчин олон бүр XX зууны эхнээс ялангуяа Орос, турк, перс, хятадын хувьсгалаар улс төрийн хувьд сэргэсэн билээ44» гэж тэмдэглэжээ. Эдгээр колони, хагас колонийн орны тоонд араб ертөнц45 буюу Арабын Дорно дахины улс үндэстэн тэр чигээрээ орж байлаа. Тэднийг Англи, Франц, Итали, Испани зэрэг империалист гүрнүүд, колони, хараат байдалд олон арван жилээр барьж байсан боловч, арабын улс түмний үндэсний эрх чөлөөний тэмцэл хөдөлгөөн тасралтгүй үргэлжилж ирсэн амуй. Харин XIX зуунаас эхлэн, ялангуяа В. И. Лениний нэрлэн заасан дээрх хувьсгалуудын үр нөлөө, олон улсын хүчний харьцааны өөрчлөлтийн явцад энэ тэмцэл хөдөлгөөн улам эрч хүчтэй өрнөх болсон юм. Араб болон бусад улс үндэстний түүхэн дэх энэхүү гарамгай хэрэг явдлыг В. И. Ленин 1923 оны босгон дээр (нэрлэн хэлбэл 1922 оны 12-р сарын 31-нд) зөгнөн бичихдээ: «... Даян дэлхийн түүхэнд орох маргаашийн өдөр нь империализмд дарлагдсан улс түмэн нойрноос бүрмөсөн сэрж, тэднийг чөлөөлөхийн төлөө урт удаан хугацааны шийдвэрлэх хүнд тулалдаан эхлэх чухам тийм өдөр болно46» гэжээ.

	Арабын орнуудын тухайд энэхүү «урт удаан хугацаанд хүнд тулалдаан» ойролцоогоор 1940 оноос «шийдвэрлэх» үе шатандаа орсон байна. 1940—1960 онд Ойрх Дорнодын ихэнх ард түмэн колоничлогчдыг газар шорооноосоо үлдэн зайлуулж тусгаар тогтнолоо зарлав.

	Гэвч Англи, Франц зэрэг хуучин «эзэн» гүрнүүдийн колоничлолын сонгодог хэлбэр араб ертөнцөд задран унасан тухайн үйл явцтай бараг зэрэг америкийн империализм уул бүс нутгийн улс орны талаар шинэ колоничлолын бодлого явуулж эдийн засгийн хийгээд цэрэг улс төрийн ноёрхол, нөлөөгөө нэмэгдүүлэхийн тул зүйл бүрийн аргаар оролдож эхэлжээ. Энэ зорилгодоо АНУ дэлхийн сионизм, Израилыг47 Ойрх Дорнод дахь үндэсний тусгаар тогтнол, эрх чөлөөний хүчийг нухчин дарах бороохой болгон ашиглах болов. Тийнхүү америкийн империализм, түүний дуулгавартай гар хөл бологч Израилын дайнчдын эсрэг тэмцэл арабын үндэсний эрх чөлөөний хөдөлгөөний өнөөгийн үе шатны үндсэн агуулга болж буй бөгөөд АНУ-ын мөнгө, зэр зэвсгийн хүчинд дулдуйдан арабын орнуудын эсрэг даруй 30 жилийн турш эзлэн түрэмгийлэх, хавсарган нэгтгэх бодлого явуулж байгаа Израил улс Ойрх Дорнодын байдлыг ноцтой хүндрүүлэгч гол хүчин болж байна. Энэ нь дэлхийн өөр аль ч бүс нутгийн үндэсний эрх чөлөөний хөдөлгөөнд байхгүй тийм бэрхшээл, тийм онцлог байдал нэгэн зэрэг онцгой хариуцлагыг араб дахины үндэсний эрх чөлөөний хөдөлгөөнд тулгаж байгаа юм.

	Ийм нөхцөл байдалд зөвлөлтийн нэрт хятад судлаач М. И. Сладковскийн онож хэлснээр Мао Зэдуний «Шинэ ардчилал48» зохиолоор49 ленинизмд дайн зарлан тодорч гарч ирсэн50 хятадын их гүрний дээрэнгүйлэл, жанжлалын харгис үзэл суртал маоизм Ойрх Дорнодын хэрэг явдалд 50-иад оны дунд үеэс хутгалдах болсон нь араб дахины асуудлыг улам ээдрээтэй, империализмын шинэ колоничлол, израилын хавсарган нэгтгэх бодлогын үр уршгийг улам аюул хөнөөлтэй болгоход хүргэсэн юм.

	Ингээд бид маоизм Ойрх Дорнодод хэрхэн ямар замаар нэвтэрч ирсэн байдлыг Арабын үндэсний эрх чөлөөний хөдөлгөөний хөгжилтийн дэвсгэр дээр улируулан авч үзье.

	Олон жилийн турш барууны империалист гүрнүүдийн эдийн засаг, улс төрийн хараат байдалд оршиж ирсэн арабын ихэнх орон БНХАУ тунхагласны дараах эхний жилүүдэд Тайваньтай дипломат харилцаагаа хэвээр үргэлжлүүлэхийн сацуу БНХАУ-ыг зөвшөөрөн хүлээхээс түдгэлзэж байлаа. Чухам энэ үед БНХАУ-ын засгийн газар арабчуудтай хэлхээ холбоо үүсгэх албан ёсны алхам хийсэн юм. 1954 оны 9-р сард Хятадын Төрийн Зөвлөлийн ерөнхий сайд Жоу Эньлай Хятад улс «Ойрх болон Дундад Дорнод, мөн Африкийн орнуудтай эрх тэгш харилцаа тогтоохын тулд ажил хэрэгч хэлхээ холбоо хөгжүүлэхийг хүсэж байна51» гэж тэмдэглэжээ. Ийнхүү Азийн том орны нэг БНХАУ-ын засгийн газар анхлан санаачилга гаргасан нь дөнгөж улс төрийнхөө тусгаар тогтнолыг зарлаад байсан арабын шинэ залуу орнуудын дэмжлэг хүлээх зүйл байсан юм. Харин Хятадад ялсан ардын хувьсгал, уул хувьсгалын зорилт болгож ХКН-аас тунхагласан интернационализм; социализмын зарчмын үүднээс авч үзвэл Хятадын ерөнхий сайдын дээрх мэдэгдэл хэнд ч бүрэн ойлгогдох зүйл байлаа. Тэгээд ч хятадын олон сая ард түмэн нойрноос сэрж үндэсний дарлалыг устган коммунист намын удирдлагаар нийгмийн хувьсгал хийсэн явдалд колоничлолын дарлалд он удаан жил талхигдсан арабын ард түмнүүд баяр хүргэсэн төдийгүй, колоничлолтой тэмцэх тэмцэлдээ ЗХУ, социалист бусад орны зэрэгцээгээр шинэ сайн анд нөхөртэй боллоо гэж найдан зүй ёсоор баярлаж байсан ажээ52.

	Гэвч Хятадын коммунист намын доторх их гүрний дээрэнгүй үзэл, жижиг хөрөнгөтний адал балмад чиг шугамыг баримтлагчид тэр үед ч Ази, Араб дахины шинэ залуу орнуудын талаар өөрийн «онцгой» гэгч байр суурьтай байсан юм. Бүр дэлхийн II дайны босгон дээр Мао Зэдун фашизмын эсрэг Англи, Франц зэрэг оронтой холбоо тогтоон нийтийн тэмцэл явуулах ЗХУКН-ын бодлогыг хортойгоор шүүмжилж, Англи мэт «өчнөөн төчнөөн колони хараат орныг мэдэлдээ захирсан» «эзэн» гүрнүүдийн эсрэг фашизмын цэрэг зэвсгийг ашиглаж Ази-Африкийн колони орнуудыг эрхшээлдээ авах хэмээсэн адал балмад тогтолцоот үзлийг Лениний намын бодлогын эсрэг сөргүүлэн тавьж байлаа. Маогийнхан энэ байр сууринаасаа даруй 15 жилийн турш няцаагүйг 1956 онд хуралдсан ХКН-ын VIII их хуралд Лю Шаоцигийн тавьсан Төв Хорооны тайлан илтгэл зарим талаар маш тодорхой нотолсон юм. Ази, Африк, Латин Америкийн хөгжиж байгаа орнуудын үндэсний эрх чөлөөний хөдөлгөөнөөр хань нөхрөө хийж, энэ хөдөлгөөнд дэмжлэг үзүүлж, энэ хөдөлгөөнийг түшиж тулж явахгүй, намын ийм чиг шугамыг сөргөж ажиллавал тийм хүмүүсийг түүх уучлахгүй бөгөөд тэдний үйлс буруугаар эргэнэ гэж Лю Шаоци арга буюу шууд заан хэлэхэд хүрсэн байна. Мөн «... Хятад улс ... ЗХУ-тай найрамдан нөхөрлөх чиг шугамыг тууштай баримтлахгүй аваас... нэгэн цагт тусгаар тогтнолоо алдаж АНУ, бусад империалист гүрнүүдийн колони болж хувирахад хүрнэ53» гэдгийг ХКН-ын VIII их хурал тэгэхэд маогийн шугамыг баримтлагчдад ноцтойгоор анхааруулж тэмдэглэсэн ажээ.

	Тухайлан Хятадаас БНМАУ-ын талаар явуулж ирсэн бодлого, ЗХУ, хятадын харилцааны эхний 10 жилийн үйл явцыг «хэвийн» гэж үзэх зарим үндэс байдаг бол VIII их хурал (1956)-аас хойш хэдхэн сарын дараа ХКН-ын удирдлагад маогийн их гүрний дээрэнгүй үзлийн чиг шугам давамгайлах болсон тул хэрэг дээрээ 50-иад оны дунд үеэс эхэлсэн Хятад-Арабын орнуудын харилцаанд хятадын бодлогыг мөн чанарын нь үүднээс үечлэн зааглах хэрэгцээгүй болж байна.

	Гурван тивийн зангилаа нутгийг тэлж оршсон арабын орнуудын стратегийн байрлал Мао Зэдун тэргүүтэй Хятадын удирдагчдын анхаарлыг юу юуны өмнө татсан бөгөөд тэд мөн уул бүс нутгийг эдийн засгийн явцуу эрх ашгийнхаа үүднээс шохоорхож байсныг тэмдэглэх хэрэгтэй.

	Хятадын удирдагчид арабын орнуудтай ойртохын тул эеэр татах, үгээр урхидан зулгуйдах хятад төрийн уламжлалт тактикийг шууд хэрэгжүүлж эхэлжээ. Хэвлэлд хятад арабын түүхэн хэлхээ холбоог өнгөлөн гоёх замаар сурталчлахын сацуу54 стратегийн үүднээс Ойрх Дорнодод нэвтрэх зорилгодоо лалын шашныг ашиглах бодлого явуулсан юм. БНХАУ бол лалын орон, учир нь 10 сая лалтан Хятадад амьдран суудаг. Иймээс ч лалын ертөнцөд болж байгаа алив үйл явдал ямар нэгэн хэмжээгээр Хятадад хамаатах ёстой бөгөөд Хятад тэдгээр үйл явдалд хамаатах ёстой гэх маягийн мэдэгдлийг 50-иад оны дунд үеэс хятадын албаны хүмүүс удаа дараа хийж байв. 1953 оны 5-р сард Хятад Ард Улсын Лалын шашинтны холбоо гэгч байгууллага байгуулагдлаа. Уул холбооны ерөнхийлөгчөөр хятадын лалтангуудын дунд нэрд гарсан шашны зүтгэлтэн Эд-дин Жахиди Сейфудин сонгогджээ. Байгууллагын гол зорилго нь Хятадын доторх шүтлэг нэгтэн ах дүү нарын нь эрх ашгийг Хятад Ард Улсын засгийн газар «дээд зэргээр хамгаалж» байгааг гадаадын лалтангуудад таниулах замаар тэднийг өөртөө татах явдал байсан ажээ. Английн хятадыг судлаач эрдэмтэн Ади тэмдэглэн бичихдээ, Хятадын Коммунист Намын удирдлага өөрсдийн байгуулсан Лалын шашинтны үндэсний холбооны тусламжтайгаар Дорно дахины «300 сая лалтанд Мао Зэдуны сургаалыг хүргэж түүний «сод оюун ухаан» гэгчээр замыг нь зааж, арабчуудыг «урагш давшуулах» бодлого зохиожээ55» гэж бичсэн нь сонирхолтой үнэлэлт юм. Чухамдаа хятад - арабын анх түрүүний хэлхээ харилцаа хятадын лалын шашинтны холбоогоор дамжиж тогтсон нь баримт бөгөөд 1955—1956 онд уг холбооны төлөөлөгчид Саудын араб, Египет, Иордан зэрэг арабын хэд хэдэн оронд зочлон айлчилжээ56. Тухайлбал хятадын тал Г. А. Насерыг Бээжинд урьсан урилгын хариуд БНХАУ — БННАУ-ын шашны хамтын нийгэмлэгийн даргаар сүүлд сонгогдсон Бурхан Шахиди, Бандунгийн бага хурлын үеэр Ойрх болон Дундад Дорнодын орнуудад айлчлах нэр хүндтэй урилгыг хүлээж авсан аж. Шахиди энэ урилгынхаа дагуу 1956 онд Египет, Сири зэрэг орноор зочилж ирээд ХКН-ын VIII их хуралд илтгэхдээ, Араб дахины хүн ардын дунд «Мао Зэдуний үзэл санаа» дэлгэрэх хэтийн их боломж байна гэх маягаар мэдэгджээ.

	 

	* * *

	 

	Маогийнхнаас уул бүс нутагт гойд их анхаарал тавьж ирсний нэлээд ноцтой өөр нэгэн шалтгаан бол арабын жижиг хөрөнгөтөн, феодал газрын эзэдтэй анги - эдийн засгийн ашиг сонирхол ойролцоо буюу шууд тохирч таарч байна гэдгийг хятадын жижиг хөрөнгөтний удирдагчид бүр анхнаасаа мэдэж байсан явдалд оршино.

	Хятад, арабын орнуудын аль алинд хүн амын дийлэнх олонх нь болох тариачныг удирдах ажилчин анги ерөөс үгүй буюу байх боловч хувьсгалт уламжлал, туршлага мөхөс, дөнгөж анги болон бүрэлдэх зам дээр гарч ирж байсныг өгүүлбэл зохилтой. Ф. Энгельс «1891 оны социал - демократ программын төслийн шүүмжлэлд» зохиолдоо: «Ажилчин ангийг эрх чөлөөтэй болгох нь гагцхүү ажилчин ангийн өөрийн нь үйл хэрэг байж болно... Мөлжигчдийн талд орох эсхүл ажилчдын талд орохоос өөр аргагүй болсон жижиг хөрөнгөтөнд итгэмжилж болохгүй нь аяндаа илэрхий хэрэг57» гэж анхааруулан заасан юм. Марксизм - ленинизмийг үндэслэгчид «зөрчлийн бөөгнөрөл58» болсон жижиг хөрөнгөтний туйлбаргүй адал балмад чанарыг59 тодорхойлох, түүний аюулыг сэрэмжлэн зайлуулах талаар нэг биш удаа заан тэмдэглэжээ.

	Маогийнхан арабын орнуудын үндсэрхэг хэсгийн төлөөлөгчдийг биедээ татахын тул хятад дахь күнз - мэнзийн суртал хятад төвийн үзлийн адил олон зууны уламжлалтай «ах дүү лалтангууд»-ын бусад бүх үзэл суртал, бусад үндэстэн ард түмнийг үзэн ядах60 шариат номнолыг дөвийлгөн магтдаг байлаа.

	 

	* * *

	 

	Нөгөө талаас зөвхөн маогийнхан их гүрний дээрэнгүй бодлогын үүднээс Ойрх ба Дундад Дорнод, мөн Араб Дорно дахинд хамаатах хойд Африкийн буюу Магрибын орнуудыг сонирхож байлаа гэвэл өрөөсгөл үнэлэлт болох сон билээ. Хятадын удирдагчид Зөвлөлтийн эсрэг, коммунизмын эсрэг байр суурь баримталж байгааг ойлгосон арабын харгис хүчнүүд ч тэдэнд ая тал засаж эхэлсэн юм. Тэд «бүх өрнөдийнхөнтэй» үл эвлэрэх гэдэг уриа бүхий «уламжлалт тогтолцоот үзэл бодол» гэгчийг баримталж байх боловч чухамдаа шинжлэх ухааны социализмын эсрэг зөвлөлтийн эсрэг үзлээр араб хүн ардыг жигшээх бодлогыг явуулж байлаа. «Өрнөдийн хөрсөн дээр ургасан» учир ардын ардчилсан төр, зөвлөлүүдийн аль аль нь арабчуудын эрх ашигт харш төдийгүй, бодитой дайсагнасан үзэгдэл мөн61 гэх маягийн ухуулгыг тэдний ном хэвлэлээс олонтоо үзэж болно. Арабын харгис хүчин империализмыг эсэргүүцэх тэмцлийг сөргөж харин ч «өрнөдийнхөнтэй үл эвлэрэх» гэгч харгис номнолоо гүүрлэн зөвлөлтийн эсрэг үзлийн үндсэн дээр, «Дорно дахины» буюу маогийнхантай ойртон сүлбэлдэх бодлого явуулж ирлээ. Ийм үзэл бодлын нэн их аюултайг В. И. Ленин тухайн үедээ анхааруулж байсан юм. «Европ болон америкийн империализмыг эсэргүүцсэн эрх чөлөөний хөдөлгөөнийг хаан, помещик, мулла нарын байрыг бэхжүүлэх явдалтай холбох гэж оролдож байгаа панисламизмтэй62 тэмцэх хэрэгтэй63 гэж В. И. Ленин заажээ.

	Маогийнхан «Арабын социализм» хэмээх тогтолцоот үзлийг өөрийн үндсэрхэг адал балмад зорилгодоо зүсэн зүйлээр ашигласан тухай баримт олон бий. Араб Дорно дахины үндэсний эрх чөлөөний хөдөлгөөний зарим удирдагч, онолчид марксизм - ленинизмийг өөрсдийн үндсэрхэг үзлийн байр сууринаас ухаж ойлгох, тэр ч байтугай нийгмийн амьдралыг өөрсдийн зохиосон тэрхүү «үндсэрхэг марксизм» гэгчээрээ тайлбарлахыг оролддог байна. Энэ нь Мао Зэдуний «хятадчилсан марксизм» гэдэг номнолтой төстэй зүйл бөгөөд үүнийг хятадын удирдагчид ч Араб Дорно дахинд явуулах бодлогодоо арабчуудын эрх ашигт хохиролтойгоор ашигласаар байгаа юм.

	Гэвч «арабын социализм» арабын үндсэрхэг үзлийг хятадын удирдагчдын их гүрний дээрэнгүй үзэлтэй нэгэн зиндаанд тавьж хэрхэвч болохгүй бөгөөд үүсэж бүрэлдсэн бодит байдал, учир холбогдлыг марксизм - ленинизмийн үүднээс сайтар тунгаан ойлгох, ленинч тэвчээртэй хандах бодлогыг ЗХУКН, ах дүү коммунист намууд баримталж ирлээ. В. И. Лениний бичсэн нь: «Колони, бага буурай улс түмнийг империалист гүрнүүд олон зуун жилээр дарлан мөлжиж байсан учраас харь үндэстнийг түүний дотор пролетари нарыг нь ч дарлагдсан орны хөдөлмөрчид жигшин үзэх болсноор барахгүй, итгэхгүй болжээ64» гэжээ. Тухайн асуудлыг зөвлөлтийн эрдэмтэн Т. Л. Дейч тайлбарлан өгүүлэхдээ: «Арабын социализм арабын үндсэрхэг үзлийн аль аль нь онц нарийн үзэгдэл бөгөөд аль аль нь арабчуудыг арьсны үзлээр гадуурхан, бие даан сэтгэх чадваргүй хэмээн доромжлон гутааж, олон үеэр дарлаж ирсэн дарлалыг сөрсөн, энэ дарлалд үзүүлсэн хариу юм. Ийм учраас өөрийн «би»-г тогтоох, бие даасан онолын үндэслэл томьёолох хэмээсэн арабчуудын оролдлогыг ямар нэгэн хэмжээгээр зөвтгөх үндэс буй ажээ65» гэсэн байна.

	 

	* * *

	 

	Ази, Африкийн шинэ тулгар орнууд тухайлан Араб дахины улс түмэнтэй их гүрний үндсэрхэг явцуу эрх ашгийн үүднээс хэлхээ холбоо тогтоох оролдлогоо хэрэгжүүлэхийн тул Бээжин 1955 оны 4-р сард хуралдсан Бандунгийн бага хуралд онцгой анхаарал тавихаар шийдсэн бөгөөд зарим нэгэн үр дүнд ч хүрсэн байна. Бага хуралд оролцсон арабын хоёр орон Египет, Ливийн төлөөлөгчдөд хятадын удирдагчдын өгөөмөр амлалт бүхий сүржин мэдэгдлүүд зохих хэмжээгээр сэтгэгдэл төрүүлэхгүй өнгөрч чадаагүй юм. Бага хурлын үеэр хятадын удирдагчид Г. А. Насерыг Бээжинд урьсан урилгыг Египетийн төлөөлөгчдөд гардуулсан байна. Бандунгийн дараагаар «Гурав дахь ертөнцийн» орнуудаас БНХАУ-ыг зөвшөөрөн хүлээх «зурвас үе» эхэлжээ. 1956 оны 5-р сард анхны арабын орон Египет улс Хятадыг хүлээн зөвшөөрснөө мэдэгдэв66. Энэ тухай мэдээг Хятадын засгийн газар «сэтгэл ханамжтайгаар» хүлээн авсан бөгөөд хоёр орны хооронд мөн оны 5-р сарын 30-нд дипломат харилцаа тогтоосон билээ. Хятадын төрийн зөвлөлийн ерөнхий сайд Жоу Эньлай Насерын нэр дээр бичсэн онц тусгай илгээлтдээ «Египет улс Тайванийн дэглэмээс татгалзаж нэгэн зэрэг БНХАУ-ыг зөвшөөрөн хүлээхээр шийдвэрлэсэн явдалд баярлаж байгаагаа67» илэрхийлжээ.

	1956 оны 7-р сард Египетийн засгийн газар Суэцийн сувгийн компанийг нийгэмчилсний халуун мөрөөр залуу Бүгд Найрамдах Улсын эсрэг англи - франц - израилын гурамсан түрэмгийлэл явагдах үед хятадын ард түмэн ЗХУ-ын энхийг эрхэмлэгч тууштай бодлого, социалист орнууд, бусад шударга улс түмэнтэй эсэргүүцлийн дуу хоолойгоо нэгтгэсний дээр хятадын засгийн газар Египетэд бага хэмжээний эд материалын тусламж үзүүлсэн аж.

	Нэгэн зэрэг «Гурвын түрэмгийллийг» тас цохисон гол хүчин зүйл бол арабчуудын үнэнч анд нөхөр ЗХУ-ын эрс шийдвэртэй ннтернационалч байр суурь байсныг дэлхий нийтээр мадаггүй ойлгож байсан юм. ЗХУ-ын засгийн газар Англи, Франц, Израилын засгийн газарт ард түмнийхээ хүсэл зориг, өөрийн байр суурийг тодорхойлсон онц хүчтэй эсэргүүцлийн илгээлт бичиг явуулсны дараа түрэмгийлэгчид дайны ажиллагаагаа сая зогсоож, цэргээ ухраахад хүрсэн билээ. Харин хятадын байр суурь чухамдаа аялдан дагалдах шинж чанартай байсныг тэмдэглэлтэй.

	1956 оны эцэс гэхэд Египетийн хөвөнг худалдан авагч орнуудын дунд хятад 8-р байранд гарч ирсэн юм68. Энэ бол хоёр орны худалдааны хөгжил анхаарал татахуйц хурдтай явагдсаныг нотлох баримт болжээ. Соёл урлагийн салбарт хэлхээ холбоо нэлээд өргөжив. 1956 оны 10-р сард Бээжинд Египетийн урлагийн үзэсгэлэн нээгдэж амжилттай ажилласан бол дараах оны эхээр хятадын киноны долоо хоног Египетэд явагдаж, мөн Каир, Александр зэрэг хотод фото зургийн үзэсгэлэн нээгджээ.

	1957 оны 12-р сард Египетэд Ази, Африкийн эв санааны нэгдлийн байгууллагын байнгын нарийн бичгийн дарга нарын газар нээгдэх үеэр Хятадын төлөөлөгчид Каирт ирж суусны дээр, Египетийн нийслэлд арабын орнуудын зүтгэлтэн, үндэсний эрх чөлөөний хөдөлгөөний удирдагчидтай холбоо тогтоох Хятадын Коммунист намын төлөөлөгчдийн төв штаб гэгч байгууллага нээгджээ.

	 

	* * *

	 

	Дээр өгүүлсэнчлэн гагцхүү ЗХУ, социалист орнуудын тууштай энх тайванч гадаад бодлогын ачаар Англи, Франц, Израилаас Египетийн эсрэг явуулсан «гурвын түрэмгийлэл» ялагдаж Алжирын ард түмний үндэсний эрх чөлөөний хувьсгал тодорхой амжилтад хүрсэн хийгээд нөгөө талаар 1958 оны 7-р сард Арабын Бүгд Найрамдах Ирак улс ЗХУ, Европын социалист орнуудын эсрэг шууд чиглэсэн «хүйтэн дайны» аюултай цэнэг «Багдадын гэрээ» хэмээх цэргийн харгис эвслээс тусгаарласан болохоо тунхагласан, мөн Египет, Сири хоёр улс нэгдэж Бүгд Найрамдах Нэгдсэн Араб Улс үүссэн зэрэг 50-иад оны хоёр дахь хагас дахь Араб Дорно дахины үндэсний эрх чөлөөний хөдөлгөөний томоохон үйл явдал империалистүүдийн зүгээс хүчтэй эсэргүүцэлтэй тулгарсан билээ. Араб Дорно дахиныг бүхлээр нь өөрийн нөлөөний хүрээнд барьж байхын тул империалист гүрнүүд хүчээр түрүү барих бодлого явуулахаар шийдсэн юм. АНУ, Англи хоёр 1958 онд Ливан, Иорданд цэргээ оруулж, Ирак, БННАУ-ыг дайнаар заналхийлэл, Арабын олон орны үндэсний эрх чөлөөний хөдөлгөөн, энх тайван, дэвшил социализмын талын хүчнийг айлган сүрдүүлэх ил цагаан ажиллагаанд шилжсэн байна.

	Империализм ба Араб дахины үндэсний эрх чөлөөний хөдөлгөөний энэхүү онц хурцадсан зөрчлийг ашиглаж өөрсдийгөө «арабчуудын хамгийн сайн нөхөр» гэдэгт итгүүлэх замаар Ойрх Дорнодод нэвтрэх тактикийг Бээжингийн удирдагчид боловсруулж байжээ. Тэд нэн түрүүнд Алжирын үндэсний эрх чөлөөний хөдөлгөөнтэй зууралдаж авав. БНХАУ-ын засгийн газар Алжирын түр засгийн газрыг 1958 оны 9-р сард зөвшөөрөн хүлээж, мөн оны 12-р сарын 20-нд Алжиртай дипломат харилцаа тогтоосон байна. ЗХУКН-ын интернационалч гадаад бодлогыг сөргөх чиг шугамаа бээжингийнхэн чухамхүү Алжирын ард түмний тэмцэлтэй холбож гаргаж ирсэн нь санамсаргүй хэрэг биш байв. «Ази, Африкийн улс орнуудын тухайд бол энх тайвнаар зэрэгцэн орших талаар ямар ч үг яриа байж болохгүй69» гэж хятадын хэвлэл хоёр тивийн үндэсний эрх чөлөөний хөдөлгөөнийг турхирахын зэрэгцээ, нэгэнт зэвсэгт тулалдааны тохироо бүрдэж, тодорхой амжилтад хүрч буй Алжирын ард түмний баатарлаг тэмцлийг «хятадын ардын дайны туршлага» мэтээр мушгин гуйвуулж, Алжир, Францын мөргөлдөөн нь манай гарагт улс үндэстнүүд энх тайвнаар зэрэгцэн орших боломжгүйн «хатуу баримт» гэх маягаар нотлохыг оролдож байв.

	Алжирын үндэсний чөлөөлөлтийн фронтод Хятадын удирдагчид бага хэмжээний зэвсэг, сэлбэг хэрэгсэл нийлүүлэхдээ, «Та нар зөвхөн өөрийн хүчинд тулгуурлах ёстой», «хятадын тусламжаас өөр тусламжийг гаднаас авсны хэрэггүй» харин бидэнд бол бүрэн найдаж болно70» гэх мэтээр алжирчуудад мугуйд шаардлага тавьж байлаа. Энэ бүхний цаана хоёр тивийн ард түмний үндэсний эрх чөлөөний хөдөлгөөнийг социалист орнууд, коммунист ажилчны хөдөлгөөнөөс таслах бодлого, зөвлөлтийн эсрэг үзэл нуугдаж байсан нь аанай тодорхой билээ.

	БНХАУ байгуулагдсаны 11 жилийн ойгоор Бээжинд ирсэн Алжирын түр засгийн газрын тэргүүн Ферхат Аббасыг хүлээж аваад Мао Зэдун «Францтай найрамдаж болохгүй, энэ дайныг хэчнээн урт үргэлжлүүлэх тутам та нар төдий чинээ хожно. Улирах цаг та нарын холбоотон шүү71» гэж хэлж байлаа.

	Ийм болохоор Франц, Алжирын хооронд гал зогсоох тухай хэлэлцээ явагдаж, Алжирын үндэсний эрх чөлөөний хувьсгалын үйл хэрэг ялалттайгаар төгссөн мэдээг Бээжин тун хүйтнээр хүлээж авсан72 нь ойлгомжтой билээ. Хятадын удирдагчдын ийм бодлогын үндсэнд «дэлхийн хувьсгалыг» эхлүүлэхийн тул тоо томшгүй үхэл, нөр их хэмжээний эвдрэл сүйдэл байх ёстой бөгөөд үүнгүйгээр дэлхийн хэмжээний хувьсгал боломжгүй гэх хятадын их гүрний тогтолцоот үзэл номнол оршиж байсныг өгүүлбэл зохилтой. 1963 оны 12-р сарын 26-нд Жоу Эньлай Алжирын нийслэлд хийсэн хэвлэлийн бага хурал дээр «мөдхөн Африк, Ази, Латин Америкт хоёр дахь, гурав дахь, дөрөв дэх, долоо дахь ч Алжир буй болно ...73» гэж илэрхий тухирсан мэдэгдэл хийж байлаа.

	Алжирын хувьсгалын талаар явуулсан адал балмад бодлого нь бүтэхгүй болох үед маогийнхан шинэ залуу энэ улс оронд болсон алив үйл явдлыг Алжир, ЗХУ-ын хооронд яс хаях бодлогодоо ашиглах замд шилжсэн юм. Жишээлбэл 1962 оны 11-р сард Алжирын засгийн газраас тус орны коммунист намын үйл ажиллагааг хориглох үед огт чимээ гараагүй Бээжин 1964 онд дээрх явдлыг суртал нэвтрүүлэгтээ нэхэн сэргээж АКН нь ЗХУКН-ын бодлогыг дуурайн хуулбарлаж засварлах чиг шугам баримталсны учир «ард түмний итгэл найдварыг алдахад хүрсэн юм74» хэмээн гүтгэн тайлбарлахыг оролдсон билээ.

	Дээр өгүүлснээр Америкийн империализм Ливан, Иорданы эсрэг түрэмгий үйл ажиллагаа өдүүлэхэд (1956) Хятадын засгийн газар, ЗХУ, социалист бусад орнуудтай нэгэн зэрэг эсэргүүцэл илэрхийлсэн төдийгүй, хэлмэгдэгч улс орон, ард түмнүүдэд тусламж үзүүлэхэд бэлэн байна гэж амласан юм.

	Суданы засгийн газар 1958 оны 11-р сард БНХАУ-ыг зөвшөөрөн хүлээж байгаагаа мэдэгдэхэд75 мөн тэр үеэр Марокко улс Хятадтай дипломат харилцаа тогтоосон болно76. Энэ нь мөн л хуурамч тактикийн түр зуурын үр дагавар байлаа. Хятад, мэдээжийн амласнаа биелүүлж тусламж үзүүлээгүй бөгөөд Ойрх Дорнодын талаар хятадын маоист удирдагчдын явуулж эхэлсэн хоёр нүүрт бодлогын тар чухам энэ үеэс танигдаж гууль цухуйсан ажээ. Дэлхий дахины үндэсний эрх чөлөөний хөдөлгөөн тухайлан арабын ард түмнүүдийн талаар явуулж байгаа хятадын бодлого, социалист орнуудын уялдан зохицолдсон интернационалч байр сууринаас зарчмын том ялгаатай болох нь арабчуудад ч тодорхой ажиглагдсан билээ.

	Бээжин коммунист, ажилчны хөдөлгөөнийг сөрөн зогсох аюултай чиг шугамд шилжсэн 50-иад оны сүүл үеэр арабын улс түмний үндэсний эрх чөлөөний хөдөлгөөнд илээр дайсагнан уул хөдөлгөөний дотоод зөрчлийг өсгөн дэвэргэх, нэгийг нь нөгөөгийн нь эсрэг турхирах хатгах замаар задлан хямруулах маоист тактик баримтлах болсныг тэмдэглэлтэй.

	Ойрх болон Дундад Дорнод, Африкийн улс оронд нөлөө холбогдлоо ихэсгэхийн тул хятадын удирдагчид эхний үед Египет улсаар түшиц газраа болгох зорилготой байсан нь тодорхой билээ. Тийм атал маогийнхан олон улсын тавцан дээр биеэ даасан бодлого явууллаа хэмээн Насерын засгийн газарт шууд болоод суртал нэвтрүүлгийн замаар нэг бус удаа дарамт шахалт үзүүлэхийг оролдсон хийтээд гол учир нь БННАУ, ЗХУ-тай хэвийн найрсаг харилцаатай байсан явдалд нуугдаж байлаа. Бээжингийнхны зөвлөлтийн эсрэг үзэл Хятадаас арабын орнуудын талаар явуулж байгаа бодлого дээр энэ мэтээр тусгалаа олж эхлэв.

	Египет нь «арабын бусад орныг өөрийн хараат мэт санаж эзэн гүрний нүдээр харж байна77» хэмээн Хятадын удирдагчид 1959 онд БННАУ-ын засгийн газрыг буруутган зэмлэсэн юм. Маогийнхан Египетийн зэрэгцээгээр Энэтхэг улсыг өдөөн турхирсан мэдэгдэл хийж Насер, Неру хоёрыг «өөх ч биш, булчирхай ч биш» бодлого явууллаа гэх буюу эд нар бол «жижиг хөрөнгөтний өөдгүй удирдагчид» гэх зэргээр өдөөн хатгах шүүмжлэлээ хүчтэй болгожээ. Зөвлөлтийн эсрэг үзлээс гадна энхийг эрхэмлэгч Египет, энэтхэг хоёр орны олон улсын тавцан дахь нэр хүнд өндөржиж хятадын эрх ашигт харшлах, ялангуяа эл хоёр улс «гурав дахь ертөнц»-ийн орнуудын дунд ахлах тэргүүлэх байр эзлэх вий хэмээн болгоомжилсон хятадын их гүрний дээрэнгүй үзлийн аминч мөн чанар дээрх бодлогын цаана тод ажиглагдаж байлаа. Гэвч Бээжин үүгээр зогссонгүй. Маогийнхан Энэтхэг улсын эсрэг галт зэвсэг хэрэглэн түрэмгийлэл үйлдсэн мэдээг нийт шударга хүн төрөлхтөн түдэлгүй гүн жигшилтэйгээр сонссон билээ.

	Хятадын зэвсэгт хүчин Энэтхэгийн хил дээр будилаан тарьсны дараа хятадын Засгийн газрын тэргүүн Жоу Эньлай БННАУ-д албан ёсны айлчлалт хийсний гол зорилгыг «сэнхрүүлэн тайлбарлах» явдал байв гэж арабын хэвлэлд бичсэн нь сонирхолтой байна. Бээжингээс мордсон төлөөлөгчдийг Египетийн газар шороон дээр гишгэхийн өмнө Каирын «Аль - Жумхурия» сонин «Энэтхэгийн эсрэг хятадын үйлдсэн ямар ч зөвтгөлгүй түрэмгийлэл, Африк, Араб Дорно дахины ард түмний жигшил, үзэн ядах сэтгэлийг юу юунаас илүү бадрууллаа78» гэж бичиж байв. Энэ бол арабын орнуудын засгийн газар, анги давхарга, нам удирдагчдын нийтийн байр суурь, үзэл бодлыг илэрхийлсэн олон баримт, олон мэдэгдлийн ердөө л нэг нь билээ. Тунисийн ерөнхийлөгч Хабиб Бургиба 1964 оны 1-р сарын 9-нд Жоу Эньлай тэргүүтэй Хятадын нам, төрийн төлөөлөгчдөд барьсан зоог дээр Хятадтай найрамдалт хэлхээ холбоо хөгжүүлж, дипломат харилцаа тогтоохыг хүсэж байгаагаа илэрхийлэхийн ялдамд «... НҮБ-ыг үл дэмжих хийгээд хилийн асуудлыг шийдвэрлэхэд хүч үл хэрэглэх зарчим, нэгэн адил дэлхийн ихэнх ард түмэн итгэл найдвар, санаа зоригийнхоо илэрхийлэл хэмээн хүндэтгэн үзэж байгаа Москвагийн гэрээний тухай зэрэг зангилгаа асуудлаар танай орны баримталж буй байр суурь бидний хачирхлыг төрүүлэхгүй байж чадахгүй байгааг тэмдэглэн хэлье79» гэж мэдэгдэж байлаа.

	Бүгд Найрамдах Нэгдсэн Араб Улсын засгийн газар Хятад - Энэтхэгийн хил дээр байдал хурцадсанд сэтгэл түгшиж байгаагаа хэд хэдэн удаа мэдэгдэж, тус орны дотоод хэрэгт хөндлөнгөөс оролцох гэсэн Бээжингийн их гүрний санаархалд шударга няцаалт өгч80 «Бандунгийн үзэл санааг» сөрөх нь үлэмж хор холбогдолтой гэдгийг маогийнханд сануулсаар байв81. Маогийнхны Араб Дорно дахины талаар тухайлан БННАУ-тай харилцах харилцаан дээр явуулж ирсэн дипломат бодлогын хариуд Гамель Абдел Насерын бичсэн нь: Египетийн ард түмэн «эвсэлд үл нэгдэх бодлогоо сахин хамгаалж... атомын дайныг зайлуулах үндсэн арга зам хэмээн үзэж энх тайвнаар зэрэгцэн оршихыг хэрэгжүүлэхийн төлөөнөө «эрмэлзэн тэмцэх болно82» гэжээ.

	Энэ бүхний дараагаар хятадын маоист удирдагчид Ойрх Дорнодын бодлогодоо хөнгөн «засвар» хийхээр шийдвэрлэж зарим нэгэн арга хэмжээ авсан бөгөөд 1963—1964 оныг дамнасан зурвас хугацаанд хэтийн төлөв нь тодорхойгүй ч хятад - арабын харилцаа нэлээд сайжрах төлөв бүхий болж ирсэн юм. Гэвч удалгүй дахиад л уул харилцаа хүйтэрч зогсонги байдалд орох хандлага бүхий болов. Гол шалтгаан нь их гүрний дээрэнгүй үзлээс эхтэй Бээжингийн хоёр нүүрлэх тактик байсан бөгөөд хятадын удирдагчид удалгүй арабчуудтай харилцах харилцаан дээрээ шинэ колоничлогчдын хэрэглэдэг өөдгүй арга замыг сонгох хүртлээ тараа таниулсан билээ. 1965 оны эхээр БННАУ-ын Аюулаас хамгаалах байгууллага Бээжингийн жор заавраар нууц ажиллаж байсан алан хядах төлөвлөгөө бүхий хуйвалдаан зохион байгуулах гэж оролдогсдыг илрүүлэн, гэм буруутай этгээдүүдийг баривчилсан тухай хэвлэлд мэдээлжээ83.

	Хятадын тухайд шийдвэртэй бус бодлого баримталж ирсэн Сирийн удирдлага өөрчлөгдөж, 1966 оны 2-р сард дахин сэргэлт (БА ИС)-ийн намын зүүн жигүүрийнхэн Сирийн засгийн газрыг тэргүүлэх болсон нь Нэгдсэн Араб улсын зүгээс арабын бусад орон, ЗХУ, социализмын бусад оронтой харилцан ойлголцсон эрх тэгш байдлын үндсэн дээр улам ойртон, нөхөрлөл сайн хөршийн хэлхээ холбоо өргөтгөх таатай боломжийг нэмсэн юм. Үүний хамт хятадын удирдагчдын Араб Дорно дахин дахь байр суурь адил хэмжээгээр суларч ирлээ.

	Гэвч маогийнхан цөхөрсөнгүй. Тэд арабын орнуудын талаар их гүрний дээрэнгүйлэл, жанжлалын бодлогоо уул бүс нутгийн улс түмний нийгэм, үндэсний амьдралын гол зөрчлүүд, тухайлан араб - израилын сөргөлдөөн, нефтийн асуудал, шашны урсгалуудын маргаан дээр суурилуулан явуулах чиг шугам баримталж эхэлсэн байна. Мөн палестины асуудлыг онцгойлон авч үзэх, хэт даврагчид, алан хядагч байгууллагуудыг тухиран гааруулах84 өөдгүй тактик хэрэглэхээс ч буцаагүй юм.

	Удалгүй маогийнхан арабын орнуудын дэвшилтэт дэглэмийн эсрэг суртал нэвтрүүлгийн өргөн кампани зохион явуулахаар шийдвэрлэсэн нь тодорхой болсон билээ. Энэ бол Мао түүний бүлгийн ойрх Дорнодын талаарх бодлогыг илчлэн шүүмжлэхэд тухайлан авч үзвэл зохилтой асуудлын нэг юм. Арабчуудад зориулсан радио нэвтрүүлэг сараас сард үлэмж хэмжээгээр нэмэгдэж эхэллээ. 1956 онд ийм нэвтрүүлэг зөвхөн англи хэлээр долоо хоногт 3—5 цаг үргэлжлэн явагддаг байсан бол 1967 онд 112 цаг болжээ. «Бээжингийн дуу хоолой»-г арабчуудад сайтар сонсгохын тул Хятад улс Африкт дахин дамжуулах радиостанц барьсны дээр үлэмж хэмжээний радио хүлээн авагч, богино зайны дамжуулагч аппарат зэрэг холбооны багаж, сэлбэг хэрэгслийг арабын орнуудын зах зээлийн газар гаргаж, мөн бэлэглэх, хаяггүй хүргүүлэх зэрэг илбэн тохинуулах, эд хөрөнгөөр урхидах хятад түшмэдийн сонгодог аргыг олонтоо хэрэглэж байлаа. Нөгөө талаар маогийнхан радио долгионы олон улсын конвенцод гарын үсэг зураагүй байдлаа ашиглаж боломжийн бүх долгионоор, суртал нэвтрүүлгээ дамжуулдаг болжээ. Ингэхдээ гадаадын олон орон, түүний дотор арабын улсуудын нэвтрүүлгийг долгионы хүчээр цохиж «радио түрэмгийлэл» үйлдэж эхэлсэн нь олон улсын эрс эсэргүүцэлтэй тулгарсан юм. Бээжин гадаад суртал нэвтрүүлэгт зориулж 1959—1960 онд 646 сая шинэ франкийн хөрөнгө зарсан бол ЗХУ-тай харилцаагаа хурцатгасны дараах жилүүдэд буюу 1961—1962 онд дээрх зорилгоор 1,3 млрд шинэ франкийн хөрөнгө үржээ85 гэж Францын сэтгүүлч Фернан Лиго бичсэн нь ноцтой баримт юм. Олон хувь хэвлэсэн «Пекин ревью», «Чайна реконстракс», «Чайна пикчурал» зэрэг» хятадын сонин сэтгүүлийг (англи, франц, араб хэлээр) Ойрх Дорнодын орнуудын тогтмол хэвлэлээс үлэмж хямд үнээр арабын уншигчдад худалдах боллоо. Ганцхан жишээ татахад «Пекин информасьеон» 0,12 динар буюу Алжир улсын төв хэвлэл «аль - Мужахид» сониноос хоёр дахин хямд зарагдаж байсан жишээтэй. «Африк нувель» сонин Хятадын «Синьхуа хорооны мэдээллийн сэтгүүл» (HNAR)-ийг маогийнхны «үзэл суртлын галт бөмбөг» гэж дүрслэлтэйгээр хочилж нэрлэсэн нь сонирхолтой байна86. Араб хэлээр гардаг тэр «галт бөмбөгөөр» хятадууд арабын бүх орны номын захыг дүүргэдэг байлаа.

	«Африкийн хувьсгалт хөдөлгөөний төлөөлөгч» «албан тушаалтайгаар» Бээжинд толгой хоргодож агсан А. М. Хейрийн нэрээр «Африк дахь хувьсгал» хэмээх сэтгүүл 1965 оны тэргүүн хагаст Хятадад хэвлэгдэж Араб, Африкийн орнуудад тархаж эхлэв. Хятадын удирдагчид их хэмжээний мөнгө, мэргэжлийн хүмүүсийг гаргаж зохион байгуулсан энэхүү сэтгүүл тухайн улс орнуудын дотоод хэрэгт маогийнхны зүгээс бүдүүлгээр оролцох адал балмад явдлын шинэ зурвас үеийг эхлүүлсэн юм.

	1963—1964 онд араб - африкийн орнуудад төрийн айлчлалт хийхдээ Жоу Эньлай энэ бүс нутагт «хувьсгалын тохироо бүрэлдсэн» тухай олонтоо мэдэгдэж байсан аж. «Африк дахь хувьсгал» сэтгүүл Хятадын засгийн газрын тэргүүний үгийг эш татаж, араб, африкийн ард түмнийг «социалист хувьсгалд» шууд уриалж, «өөрсдийгөө хувьсгалч удирдагчид хэмээн дөвийлгөн дүрсэлдэг хөрөнгөтний тоглоомын зүтгэлтнүүдийг» устгах цаг боллоо87 гэх мэтээр үндэсний засаг төрийн нь эсрэг хөдөлмөрчин олныг өдөөн тухирсан мэдээ өгүүлэл олноор нийтэлсэн юм.

	1966 оны сүүл үеэс бээжингийнхэн «Хятадын соёлын хувьсгал»-ыг олон улсын талбарт, ялангуяа Ази, Арабын орнуудад хүчээр экспортлох зорилготой «самуун дэгдээгчдийн дипломат бодлого» гэгчийг явуулсныг нийтээр мэдэх билээ.

	1967 оны 11-р сар буюу «Соёлын хувьсгал» ид явагдаж байсан үед Ю. Цэдэнбалын тэмдэглэн хэлснээр «Самуун дэгдээгчдийн дипломат бодлого» гэгч нь «БНХАУ-ын эрх барих бүлгийнхэн аажмаар социализм байгуулах тэмцлийг үнэн чанартаа засгийн эрх мэдлийн төлөө тэмцлээр, социалист нийгэм байгуулах үндсэн зүй тогтлыг хийсвэр субьектив лоозонгоор, ард түмний эрх ашгийг харилцан өрсөлдөгч бүлгүүдийн эрх ашгаар, пролетарийн диктатур ба намын ардчиллын зарчмыг Мао Зэдуний дангаараа захирах ёсоор сольсон...88» үеийн хятадын гадаад улс төрийн бодлого байлаа. 1967 оны 2-р сарын сүүлээр Африк, арабын орнуудад томилогдон сууж асан хятадын дипломатуудын зөвлөгөөн Бээжинд болжээ. Жоу Эньлай, Цзян Цин нар уул зөвлөгөөнд оролцож үг хэлэхдээ «Мао Зэдуний хувьсгалт зарчмын гандан бууршгүй тугийн дор» Африк, Араб Дорно дахинд «нэгдсэн фронт» гэгчийг байгуулахыг уриалж байсан бол нэг удаагийн хуралдааныг даргалсан Мао Зэдун өгүүлэн бүхий бүс нутгийн улс оронд «соёлын хувьсгал»-ыг хэрхэн явуулах талаар «үндсэн чиг шугамыг» зааж, дипломатууддаа өгсөн зөвлөмжийн нь агуулга доорх байлаа.

	1. «Боломжийн» бүх давхраа, ялангуяа залуучуудын дундаас хятадын тал барьсан хүмүүсийг элсүүлж бүртгэх,

	2. Тэдгээр хүмүүсээр дамжуулан сүсэг бишрэлтэй олон түмнийг өөрийн талд татах ажлыг шуурхайлан зохион байгуулах; энэ хэрэгт шашны урсгалуудын өрсөлдөөн, зөрчлийг ашиглах;

	3. Сонирхогч орнуудад улс төрийн үймээн самуун үүсгэж «соёлын хувьсгал» явуулах таатай нөхцөлийг зохион байгуулалттайгаар бүрдүүлэх ажлыг хийх89; зэрэг болно.

	Хятадын «соёлын хувьсгал»-ын нөлөөгөөр Африк, Ойрх, Дундад дорнодын хэд хэдэн оронд маоист уриа лоозонгоор туг хийж биеэ «хувьсгалыг хамгаалагч» гэж зарласан хэт даврагч бүлгүүд бий болсон нь Мао Зэдуний зохион байгуулсан хятадын дипломатуудын дээрх зөвлөгөөнтэй шууд холбоотой нь тодорхой билээ. Хувьсгалыг хамгаалагчид өөрсдийгөө «ногоон гвардиуд», «эвэр хамарт» гэх мэт зүйл зүйлээр нэрлэж байсан ч тэд хятадын «улаан хамгаалагчид» «самуун дэгдээгчдийн» ажил үйлсийг яг давтан хийж байв. Хэд хэдэн оронд «Зүүн Африк дахь хятадын нөхдийн холбоо» гэгч байгууллага байгуулагдсан бөгөөд арабын орнуудаас Суданы төлөөлөгчдийг багтаасан уг «холбооны» үндсэн зорилго нь маогийнхны «соёлын хувьсгал»-ын үзэл санаа, «үйл хэргийг» хамгаалах, араб, африкийн газар шороон дээр дэлгэрүүлэх явдал байжээ.

	Арабын залуучуудын дунд маогийнхны зохион байгуулсан янз бүрийн бүлэглэл уул бүс нутгийн ард түмнүүдийн үндэсний эрх чөлөөний хөдөлгөөн, дэвшилтэт хүчний тэмцэлд мэдэгдэхүйн хор хохирол учруулсныг тэмдэглэвэл зохилтой. Залуучуудын байгууллагын эгнээ бутарч, хүч тарамдахын зэрэгцээ, тэдний маоист адал балмад үйл ажиллагааг харгис хүчнийхэн хортойгоор ашиглаж, үндэсний нэгдсэн фронтод цохилт өгөх гэсэн оролдлого ч гарсан юм. Үүнд 1967 онд «соёлын хувьсгал» нэрийн дор Суданы залуучуудын зохион байгуулсан үймээн самууныг жишээ болгон эш татаж болно. Африк дахь тэр «соёлын хувьсгал» Суданы залуучуудын байгууллага төдийгүй, Ардын ардчилсан намын үйл хэрэг, коммунист намын удирдах байгууллагад ч хүчтэй хохирол учруулсан хөнөөлт үр дагавар үлдээсэн юм.

	Энэ бол хятадын удирдагчдаас араб Дорно дахинд явуулсан хийгээд эдүгээ явуулж байгаа бодлогын мөн чанарыг илтгэх нийтлэг хэв шинжит үзэгдэл болно. Нөгөө талаар «самуун дэгдээгчдийн дипломат бодлого» бүхэлдээ хятадын удирдагчдын өөрсдийнх нь нэр хүндэд ноцтой цохилт өгснийг хэлэх хэрэгтэй бөгөөд маогийнхнаас дараа дараачийн жилд «залруулах» гэж оролдлоо ч «соёлын хувьсгал»-ын адал балмад явууллага тохиолдол биш, маоизмын мөн чанараас урган гарсан бодит үзэгдэл гэдгийг арабын үндэсний эрх чөлөөний хөдөлгөөний тэргүүний хэсэг ноттой ойлгосон билээ.

	 

	 

	2. Израилын түрэмгийлэл, Мао Зэдуний «үргэлжилсэн дайн»-ы бодлого

	Хятадын удирдагчдаас Ойрх Дорнодын хямралын талаар явуулж ирсэн бодлогыг судалгааны нарийвчлалтайгаар авч ярихын өмнө уг хямралын үүссэн шалтгаан, хүчин зүйл, орчин үеийн олон улсын харилцаанд хийгээд араб дундын байдалд үзүүлж ирсэн үүрэг холбогдлыг түүхэн зүйн үүднээс товч атугай ч улируулан хэлэлцэх нь зүй болов уу.

	«Дэлхийн хоёрдугаар дайны дараа дэлхийн социалист систем үүссэнээс хойш үндэсний эрх чөлөөний хөдөлгөөн колонийн ертөнцийн чухам л бүх өнцөг буланг хамарч, манай дэлхийг хувьсгалт ёсоор шинэчлэн байгуулах үйл явцын болон капитализмаас социализмд орох шилжилтийн нэн чухал салшгүй хэсэг болж хувирлаа90». Энэ түүхэн гарамгай үйл хэрэгт дээр өгүүлсэнчлэн Араб Дорно дахины улс түмэн бүхэлдээ, тухайлан 1918 оноос английн империалистүүдийн эрхшээлд орсон палестины араб ард түмний үндэсний эрх чөлөөний хөдөлгөөн зүй ёсоор хүндтэй байрыг эзэлдэг юм. Фашизмыг ялсан улаан армийн ялалт, арабын улс түмний сэргэлтэд зоригжсон палестинчүүдийн тэмцэл Их британийн засгийн газрыг олон удаа сандралд оруулж араб ертөнц дахь энэ бүс нутагт «өөрийн эрх ашгаас» дахин дахин ухрахаас аргагүй байдал бий болгож байлаа. Эцсийн эцэст Английн колонийн яамны сайд Крич Жонс Англи улс дэлхийн I дайныг эцэс болгосон 1918 оны Версалийн найрамдлын гэрээний үндсэн дээр өөрт нь «олгогдсон» эрхийн дагуу Палестиныг опек (асрамжийн) журмаар дарангуйлан захирах явдлаа зогсоох саналтай байна гэж мэдэгдсэн91 аж. Энэ мэдэгдэл нийтлэгдсэн 1947 оноос эхлэн Палестины асуудал НҮБ-ын хэлэлцэх хэргийн төлөвлөгөөнд орсон билээ. Версалийн гэрээний дараа 20 гаруй жилийн турш Английн «асрамж»-ийн эзэмшил тогтсон Палестины нутагт английн империалистүүдийн түлхээс тухиралтаар нүүдэллэн очих еврей нарын тоо улам бүр олширсоор байжээ. Энэ явдлын цаана хоёр үндсэн ноцтой шалтгаан байсан юм. Нэгдүгээрт, Палестин орныг палестинчүүдэд буцааж өгөхгүй, английн биш боловч английн империализмын дуулгавартай холбоотон еврейн хөрөнгөтнүүдэд үлдээх хэмээсэн английн засгийн газрын тактик, хоёрдугаарт, Английн тулаас дэмжлэгтэйгээр Палестины баян тансаг газар шорооноос уугуул хүн ардыг нь шахан зайлуулах замаар, өөрийн төр улсыг тогтоох хэмээсэн еврейн хөрөнгөтөн - сионистүүдийн эчнээ бодлого байсан юм. Ийнхүү палестины арабчууд «асрамжийн эрх»-ийн нэрээр эх орны нь колоничлон ноёрхож байсан английн империализмын эсрэг төдийгүй, англичуудын шинэ колоничлолын зэвсэг - еврейн хөрөнгөтнүүдийн «тайван замын түрэмгийллийн» эсрэг тэмцэх ёстой болсон аж.

	Палестины нутаг дээр хоёр өөр шашин, зан үйл бүхий палестины араб, еврейн хооронд газрын төлөө олон жилээр үргэлжилсэн тэмцэл улам бүр хурцадсаар дэлхийн II дайн төгсөх үед сөргөлдөөний хурцадмал байдал дээд цэгтээ хүрсэн байна.

	Чухам энэ үед бидний дээр өгүүлснээр Палестиныг эзэмших «эрх»-ээсээ няцаж байгаагаа Английн колонийн яамны сайд мэдэгдсэн билээ. Эл мэдэгдлийг арабын болоод дэлхийн олон орны хэвлэл «Британийн хөгшин арслан арга эвийг олон палестинд, мөн арабын бусад оронд буцаж ирэхийн тул заль зохиож сүүлээ найрсгаар шарвасаар Палестин орныг орхиж гарлаа92», гэх мэтээр бичиж байсан юм. Энэ бол шударга үнэлэлт байлаа. Гэвч хэрэг явдал английн бус харин америкийн империализмд ашигтайгаар эргэснийг дараах жилүүдийн олон улсын харилцааны түүхээс нийтээр мэдэх билээ.

	1947 оны 11-р сарын 29-нд НҮБ-ын Ерөнхий ассамблей Палестин дахь английн «асрамжийн эрх» (опек буюу мандат)-ийг устгаж, энэ нутаг орноос английн цэргийг гаргах ба нийгэм эдийн засгийн салбарт өөр хоорондоо холбоотой Арабын улс, Еврейн улс хэмээх эрх тэгш хоёр ардчилсан улсыг уул газар нутаг дээр байгуулах шийдвэр гаргажээ93. Мөн Иерусалим хотыг олон улсын тусгай дэглэм бүхий засаг захиргааны бие даасан нэгж болгохоор тогтоосон байна. Тухайн бодит байдлыг арга буюу харгалзан үзсэн үндсэн дээр ЗХУ Ерөнхий ассамблейн энэ шийдвэрийг батлах санал өгсөн юм.

	Ерөөс 1947 оны 9-р сарын дунд үеэс 11-р сарын сүүл хүртэл Ерөнхий Ассамблейгаар хэлэлцсэн бүхэл хоёр сар гаруй хугацаанд өгүүлэн бүхий асуудлаар нэг талаас Зөвлөлт Холбоот Улс, нөгөө талаас Англи, Америк болон бусад империалист гүрнүүдийн баримталж буй бодлого зарчмын онцгой ялгаатай болох нь нотлогдсон билээ94. Зөвлөлтийн болон араб дорно дахины дэвшилтэд хэвлэлд колонийн системийн задрал эхэлж, английн колоничлолын гинж суларсныг тэмдэглэхийн зэрэгцээ АНУ өөрийн явцуу эрх ашгийн үүднээс араб дорно дахинд эдийн засгийн нөлөө холбогдол улс төрийн байр сууриа бөхлөх хэмээсэн оролдлого явуулж байгаагийн тод баримт бол палестины асуудлаар АНУ-ын баримталж буй хөнөөлт тактик мөн гэдгийг тухайлан зааж байлаа.

	НҮБ-ын дээрх шийдвэрийг үндэслэн 1948 оны 5-р сарын 14-нд Палестины нутаг дээр Еврейн улс байгуулагдсан бөгөөд харамсалтай нь Ерөнхий Ассамблейд бүх нийтийн аюулгүй байдал, энхийн эрх ашгийн үүднээс ЗХУ-ын тавьж байсан зарчмын ач холбогдол бүхий санал хэрэгжээгүй юм. Өөрөөр хэлбэл Еврейн болоод Палестины араб ард түмний эрх ашгийг хамгаалж, Ойрх Дорно дахинд бат бэх энх тайван тогтоох үйлсэд хувь хандив оруулж чадахуйц ардчилсан улс бус, Еврейн хөрөнгөтний хамгийн харгис хэсэг засгийн эрхийг гартаа бөөгнөрүүлсэн, америкийн империализмын гар хөл бологч цэрэгжсэн шовинизмын шинэ улс Палестины газар шороон дээр байгуулагджээ. Баян сионистүүдын нам — МАПАЙ намын ерөнхий нарийн бичгийн дарга Д. Бен-Гуриан засгийн газрыг тэргүүлэх болсон байна.

	Асар удалгүй империализмын өдөөн хатгаснаар нэг талаас арабын улсуудын холбооны гишүүн долоон орон, нөгөө талаас АНУ-ын мөнгө зэвсгээр ханатал зэвсэглэсэн Еврейн улсын хооронд эдүгээ олон улсын харилцааны түүхнээ «Палестины дайн» гэж нэрлэгдэж буй Ойрх Дорнодын хямралын анхны дайн эхэлсэн билээ. Гэвч энэ дайн арабчуудын ялагдлаар төгсөж95 Ойрх Дорно дахинд улам ноцтой хурцадмал байдал бий болсон юм. Дайны гал зогсоох тухай 1949 оны хэлэлцээрийн үндсэн дээр Израил болон израилтай хаяа хатгасан хөрш арабын орнуудын хилийн дагуу цэрэггүй бүс тогтоожээ, «Палестины дайн»-ы хамгийн ноцтой үр дагавар бол НҮБ-аар тогтоож өгсөн Палестины нутаг дэвсгэрийн ихэнх буюу 6,7 мянган ам дөрвөлжин км нутаг, мөн Иерусалим хотын баруун хэсгийг Израилын түрэмгийлэгчид булаан эзэлсэн явдал болно. Үүний зэрэгцээ Дорнод Палестины хэд хэдэн район, мөн Иерусалимын зүүн хэсэг 1950 онд Иорданы Вант улсад нэгтгэгдсэн хийгээд Газын зурвас бүс нутагт Египет улс хяналтаа тогтоосон юм. Израилын зэвсэгт хүчин 900 мянган араб - палестинчүүдийг уугуул газар нутгаас нь албадан зайлуулав. Ингэж, эдүгээ хүртэл Ойрх Дорнодын хямралын үндсэн зангилгаа асуудлын нэг болсоор буй палестин - дүрвэгчдийн асуудал гарч ирсэн билээ.

	1952 онд Гамель Абдал Насер тэргүүтэй хэсэг офицер төрийн эргэлт хийж Вангийн засгийн газрыг унаган Бүгд Найрамдах Египет улсыг тунхагласан бөгөөд үүний үр дүнд Египет империализмын тал барьсан харгис үүрэг гүйцэтгэхээ больж, Ойрх Дорнодын улс түмний үндэсний эрх чөлөөний хөдөлгөөний манлайлалд зүй ёсоор гарсан юм. Бүгд Найрамдах улсын засгийн газар 1956 онд Суэцийн сувгийн компанийг улсын болгож нийгэмчилснээ зарласан бөгөөд ингэлээ гэж Англи, Франц, Израил гурван улс Египетийн эсрэг түрэмгийлэл үйлдсэн билээ. Энэ бол Ойрх Дорнодын хямралын II үе шат бөгөөд олон улсын харилцааны түүхэнд «Гурвын түрэмгийлэл», «Суэцийн дайн», «Портсаидын дайн» гэх зэрэг янз бүрийн нэрээр оржээ.

	Дэлхийн империализм, Израилын дайнчид Портсаидад ялагдсаныхаа хариуг арабын шударга улс түмнээс авахыг цаг үргэлж санаархаж, боломжтой нөхцөл байдлыг анан хүлээсээр байсан юм. Эцсийн эцэст 1967 оны 4, 5-р сард Израил Сирийн хил дээр нэн хурцадмал байдал бий болсныг тэд ашиглахаар шийдвэрлэсэн билээ. Үүнд, АНУ-ын цэргийн тэнгисийн зургаадугаар флотын хөлөг онгоцнууд байдал хүнд болоод байгаа районоос төдий л холгүй газар илэрхий өдөөн хатгасан цэргийн хээрийн сургууль хийж, Израилд цэрэг зэвсгийн тусламж үзүүлэхэд АНУ бэлэн байна гэж ерөнхийлөгч Л. Жонсон мэдэгдсэн юм. Ойрх Дорнодод тухайн үед буй болсон байдлыг хянаж үзээд, БНМАУ-ын засгийн газар 1967 оны 5-р сарын 31-нд гаргасан мэдэгдэлдээ «... Израилын эрх баригчид энэ балмад үйлдлийг үндэснийхээ төр улсыг байгуулан, улс орноо нийгмийн дэвшлийн замаар хөгжүүлэхийн төлөө хүч тавин ажиллаж байгаа арабын орнуудын ард түмнийг колоничлолын бузар дэглэмийн дөнгөнд дахин оруулахыг эрмэлзэгч хэсэг империалист гүрний шууд хатгалга, дэмжлэгээр гүйцэтгэж байгаа нь өдрөөс өдөрт улам тодорхой болж байна96» гэж тэмдэглэсэн юм.

	Израилын зэвсэгт хүчин хөрш арабын орнуудын нутаг дэвсгэр лүү цөмрөн орсны (1967.5.5) дараах өдөр 6-р сарын 6-нд БНМАУ-ын Ардын Их Хурлын Тэргүүлэгчдийн дарга Ж. Самбуу, БННАУ-ын ерөнхийлөгчид илгээлт97 явуулсан бөгөөд 6-р сарын 8-нд БНМАУ-ын засгийн газрын мэдэгдэл гарч, Ойрх Дорнодод энх амгаланг сэргээн тогтоохыг Израилын эрх баригчид болон тэднийг ивээн тэтгэгчдээс эрс хатуу шаардаж... дайны гал зогсоох тухай Аюулгүйн зөвлөлийн шийдвэрийг чандлан биелүүлэх, юуны өмнө Израилын цэргийг урьд хэлэлцэн тогтоосон шугамын цаана татан гаргах нь энэхүү зорилтыг биелүүлэх гол болзол болох ёстой...98» гэж өөрийн байр суурийг тодорхойлсон юм. Энэ бол социалист хамтын нөхөрлөлийн орнуудын уялдан зохицолдсон гадаад бодлогын яруу тод илэрхийлэл байлаа.

	Дайны аюул арабын улс түмэнд маш хүндээр туссан юм. Империалист гүрнүүд, ялангуяа АНУ-ын засаг захиргаа, олон улсын сионизмын түлхээс төдийгүй эдгээр харгис хүчинтэй хамтран бэлдэж 1967 оны 6-р сарын 5-нд явуулсан гэнэтийн довтолгооны үр дүнд түрэмгийлэгчдийн цэрэг БННАУ, Сири, Иорданы нутаг дэвсгэрийн нэлээд хэсэгт гал цахилгаан мэт цөмрөн орсон хийгээд араб Дорно дахины гол орон Египет улсын зэвсэгт хүчний 80 хувь нь 6 өдрийн дайнд үндсэндээ устгагдсан буюу олзлогдсон юм.

	АНУ-ын удирдах хэсэг тэргүүлсэн өрнөдийн харгис хүчнүүд Израилын түрэмгийллийг ашиглан үндэснийхээ тусгаар тогтнолыг бэхжүүлэхийн төлөө чиглэгдсэн араб дахины дэвшилтэй хөдөлгөөнд цохилт өгөх, Египет, Сири зэрэг орон дахь дэвшилтэт дэглэмийг устгах, улмаар арабын ертөнцөд шинэ колоничлол, харгислалын байр сууриа бэхжүүлэх хэтийн аюултай чиг шугам явуулж ирсэн нь угаас тодорхой байсан билээ99. Израилын засгийн газрыг тэргүүлж байсан сионистүүдийн тухайд гэвэл Еврейн улс байгуулагдах (1948) үеэс ч өмнө бодож боловсруулсан эзлэн түрэмгийлэх, хавсарган нэгтгэх бодлогоо тодорхой байдлаар хэрэгжүүлж, Нил мөрнөөс Евфрат мөрнийг хүртэлх уудам газар нутагт «Их Израил» гэгчийг байгуулах төлөвлөгөөтэйгөөр 1967 оны 6-р сарын түрэмгийллийг үйлдсэн байна100. Мөн өөрийн улсын дотор болоод АНУ-ын монополист харгис хүчний дунд нэр нөлөө, байр сууриа бэхжүүлэхийг нэгэн зэрэг зорилго болгожээ. «Синайн дайн», «Зургаан өдрийн дайн» гэх мэтээр нэрлэгддэг Израилын хавсарган нэгтгэх үзэлтнүүдийн энэ удаагийн түрэмгийлэл Палестины дүрвэгчдийн асуудлыг улам ноцтой хурцатгасан билээ.

	НҮБ-ын зохих хорооноос тэр үед гаргасан албан мэдээгээр үзвэл палестин цагаач нарын тоо 900 мянга байснаа сая 200 мянга болж өсөв.

	Израилын дайнчид гадаадын харгис хүчнүүдтэй нэгдэж, нарийвчлан бодсон төлөвлөгөөний дагуу уул түрэмгийллийг үйлдсэнийг бид тэмдэглэсэн. 1967 оны 5-р сарын 9-нд Израил улсын Кнессет (парламент) Сирийн эсрэг цэрэг дайны ажиллагаа эхлэх онц бөгөөд бүрэн эрхийг засгийн газартаа олгосон байна. Олон улсын империализмын тухиран өөгшүүлсэн энэхүү ноцтой алхмыг хийхдээ Израилын дайнчид энхийг эрхэмлэгч арабын орнууд, тухайлан Египет улс өөрийн хил хязгаарын аюулгүй байдлын талаар авч явуулж байсан арга хэмжээг далимлан ашиглахаар шийдвэрлэсэн аж.

	Олон улсын харгис суртал нэвтрүүлэг энэ үеэр улсын болон үндэстний хувьд Израилын оршин тогтнох явдалд арабчуудын зүгээс ноцтой аюулд учраад байгаа мэтээр нотлохыг оролддог сионистүүдийн тогтолцоот үзлийг улам өргөн сурталчлах зэргээр түрэмгийлэгчдэд тус болж дэлхийн олон нийтийн нүдийг хуурах гэж оролдож байсан юм.

	Эцэст тодотгон өгүүлэхэд, империалист гүрнүүд, дэлхийн сионист байгууллагуудаас олон жилийн турш Израилын тасралтгүй хүлээн авч байсан эд материал, зэр зэвсгийн тусламж удаан хугацаагаар бодож боловсруулсан бэлтгэл, гэнэтийн довтолгоо эдгээр хүчин зүйлүүдийн үр дүнд Израилын нисэх хүчин 1967 оны 6-р сарын 5-нд ердөө хэдхэн цагийн дотор Египетийн цэргийн нисэх онгоц, буудлын ихэнхийг жагсаалаас гаргажээ. Дайны энэ үзүүлэлт хэрэг явдлын эцсийн үр дүнг урьдчилан шийдвэрлэсэн агаад Израил 6 өдрийн дотор Египетийн нутгаас Синайн хойг, Газын зурвас газар, Иорданы нутгаас Иордан голын баруун эрэг, зүүн Иерусалим, Сирийн нутгаас Голланы өндөрлөгийг тус тус түрэмгийлэн эзэлсэн нь нийтдээ 70 мянган ам дөрвөлжин км болж байна. Энэ нутаг дэвсгэр дээр сая гаруй хүн оршин сууж байсан билээ.

	Америкийн империализмын түлхээсээр Израилын дайнчид Ойрх Дорнодын газрын зургийг өөрчлөх санаархалтайгаар дээрмийн түрэмгийллийг үйлдсэн боловч дэлхийн улс түмний шударга эсэргүүцэлтэй тулгарсан юм. Америкийн харгис сэтгүүл «Форин афферс» хүртэл энэхүү бодит байдлыг зөвшөөрөн хүлээхээс аргагүйдэж байлаа. «Израил одоо гэтлэн давахын аргагүй хүнд бэрхшээлийн өмнө тулгарч байна ... энэ бол түүнд заналхийлж байгаа олон улсын тавцанд ганцаардах аюул юм. Эзлэн түрэмгийлэгч болохоо ингэж нотолсон оронд аль ч гүрэн сайн санааны дэмжлэг үзүүлэхээ зогсоно101» гэж «Форин афферс» бичжээ.

	Израил улс ганцаардлын байдалд орж байхад Палестины чөлөөлөх тэмцлийн нэрт зүтгэлтэн Ясир Арафатын сүүлд хэлснээр арабын ард түмний үндэсний эрх чөлөөний хөдөлгөөн, «дэлхий дүүрэн нөхөртэй болсон» билээ. Ганц жишээ татахад, БНМАУ-ын Ардын, Их Хурлын Тэргүүлэгчдийн дарга Ж. Самбуугийн 1967 оны 6-р сарын 6-ны өдрийн илгээлтэд ерөнхийлөгч Гамал Абдель Насер ирүүлсэн хариу илгээлтдээ «Таны чин сэтгэлийн дэмжлэгт гүнээ баярласнаа илэрхийлэхийн ялдамд ... колоничлогч ба сионист түрэмгийллийн эсрэг БННАУ-ын ард түмэн гуйвалтгүй тэмцэх болно гэдгийг итгэл төгс илэрхийлж байна. Өөрсдийн тэмцэлдээ энх тайвныг эрхэмлэгч улс түмний бат үнэнч тусламж дэмжлэгтэйгээр түрэмгийллийн хүчийг бүрэн бут цохиж чадна гэдэгт БННАУ-ын ард түмэн бүрэн итгэдэг юм102» гэж өгүүлжээ.

	Ийм нөхцөл байдалд Хятадын маоист удирдагчдаас Ойрх Дорнодын хямралын талаар, мөн Израилын дайнчдын тухайд явуулж ирсэн бодлогыг баримт материалын үндсэн дээр улируулан авч үзэх нь судалгааны хувьд сонирхолтойн дээр гол нь улс төр, үзэл суртлын үүднээс маоизмын мөн чанарт нэвтрэн, чухам бодит байдлыг нь харуулах давхар ач холбогдол бүхий байна.

	 

	* * *

	 

	1967 оны 6-р сард Ойрх Дорно дахинд үүссэн дайн хийгээд дайны үр дагавар болсон хэрэг явдлууд цаг хугацааны хувьд хятадын маоист удирдагчдын боловсруулсан «самуун дэгдээгчдийн дипломат бодлого»-ын ид хэрэгжилтэй нэгэн зурвас үед болж өнгөрснийг нийтээр мэдэх билээ.

	Бээжин тэгэхэд өгүүлэн бүхий бүс нутгийн хямралтай байдлыг нэн тэргүүн дэлхий дахины намжмал байдлыг хурцатгахад хөшүүрэг болгон ашиглах, болж өгвөл «Мэргэн сармагчны» буурь зааж араб - израилын зөрчлийг ЗХУ, АНУ-ын оролцсон дэлхийн цөмийн дайн болгон шатлан өргөжүүлэх аюултай чиг шугам явуулсан юм. Дэлхийн «халуун цэг»-ийн нэг Ойрх Дорнодын хэрэг явдлыг аминч явцуу эрх ашгийнхаа үүднээс байнга хараачилж, тухиран хутгах үйл ажиллагаагаа өргөжүүлэхийн зэрэгцээгээр маогийнхан дайны суртал нэвтрүүлгийг дээд хэмжээгээр хүчтэй болголоо. Хүн төрөлхтний дэвшил хөгжлийн хөдөлгөгч хүч нь дайн юм гэх мэтийн маоист маягаар бодож зохиосон тогтолцоот үзэл номнол хятадын суртал нэвтрүүлгийн үндэс болж байв.

	Дайны тухай Мао Зэдуний «сургаал» гэгчийг тайлбарлан тэр үед Линь Бяогийн бичсэн нь: «Дайн бол ард түмнийг болд адил хатааж, түүхийг урагш хөтлөгч хүч юм. Чухам энэ утгаараа дайн нь аугаа их сургууль билээ103» гэжээ. Нэгэн зэрэг дайны аюулыг гэтлэн зайлуулахын төлөө тэмцэл явуулж ирсэн коммунист ажилчны намуудын шийдвэр, удирдагчдын хэлсэн үг, хийсэн мэдэгдлийг «пролетарийн эрх ашгаас урван тэрсэлж оппортунистууд» бологчдын үйл ажиллагаа мэтээр үзэхийг оролдов. Маоист сонин хэвлэл цаг үргэлж «дайны эсрэг дайнаар тэмцэхийг104» уриалсан Мао Зэдуний номнолыг улиглан давтах болсны зэрэгцээ Мао өөрөө ч энэхүү суртал нэвтрүүлгээс хоцрохыг бодсонгүй. Тэр үед Мао Зэдуний батлан хэлсэн нь: «ард түмэн, улс орон, цэргийн эвсэл холбоодоос зөрчлөө шийдвэрлэх үндсэн хэрэгсэл бол чухамхүү дайн юм... засгийн эрхийг зэвсгийн хүчээр булаан авах, маргаантай асуудлыг дайны замаар таслан шийдвэрлэх энэ бүхэн хувьсгалын гол зорилт, хамгийн оносон хэлбэр даруй мөн105» гэж дурджээ.

	Хэлэлцэн бүхий сэдэвтэй уялдуулан хятад төвийн онол номнол, легизм хөрөнгөтний үндсэрхэг дээрэнгүй үзэл бодлоос гүн уламжлал авсан маоизмын дайны «сургаал» гэнэт буй болсон зүйл биш гэдгийг тэмдэглэлтэй. Гуч, дөчин жилийн турш Мао Зэдун өөрийгөө хэрхэн дуурайн давтаж ирснийг баримттайгаар авч үзье.

	Тэр бүр 1938 онд ХКН-ын Төв Хорооны IV бүгд хурал дээр: «Хувьсгалын гол зорилт үндсэн хэлбэр нь зэвсгийн хүчээр засгийн эрхийг булаан авах явдал. Өөрөөр хэлбэл энэ нь асуудлыг дайнаар шийдвэрлэнэ гэсэн үг106. «Зөвхөн винтов бууны тусламжтайгаар ертөнцийг өөрчилж болмуй... Энэ үнэнийг би Чан Кайшигээс олж мэдсэн юм. Цэрэг арми байвал эрх засаг байна. Дайн бүх юмыг шийдвэрлэнэ. Энэ тухай Чан Кайши гүн бат мэдлэгтэй хүн шүү. Иймд бид энэ талаар түүнээс суралцах ёстой107» гэж хэлж байлаа.

	Чан Кайшигийн «үнэн»-ийг 30 жил мөрдсөн маогийнхан израилын 6-р сарын түрэмгийллийн босгон дээр «зөвхөн винтов л ялалт авчирдагт» арабын ард түмнийг итгүүлэх хэмээн элдэв явууллага үйлдэж, Израилын эсрэг төгс ялалтын хувьсгалт дайнд мордохыг уриалж байв. Энэ мэт өдөөн тухиралт арабын зарим орон дахь харгис хүчин, хэт зүүн жигүүрийнхэн, үндсэрхэг үзэлтнүүдийн баримталж ирсэн байр суурьтай тохирсон нь энэ бүс нутгийн үндэсний эрх чөлөөний тэмцэлд маогийнхны учруулах хор холбогдлыг нэмэгдүүлсэн юм108. Тухайлбал, тэр үед Палестины чөлөөлөх хөдөлгөөнийг тэргүүлж байсан Ахмед Шукейри бээжингийнхэнтэй дуу хоолой нэгтгэж хятадын үлгэр жишээгээр явуулах «ардын дайн»-ыг өрнүүлж Израил улсыг «далайд цацах» байр суурь баримталж байжээ.

	Араб - Израилын зөрчлийг том дайнд хүртэл хурцатгах нь маоизмын улс төрийн чиг шугамаас урган гарсан ерөнхий зарчим байсан төдийгүй «соёлын хувьсгал»-ын гадаад бодлогын тодорхой бие даасан зорилт байлаа. 1967 онд энэхүү «хувьсгалын» удирдагчдын нэл Зян Цин араб, африкийн орнуудад сууж байсан хэсэг дипломатыг хүлээж аваад тэдний нэн даруй хийж гүйцэтгэх ажлын тоонд тухайлан, араб, африкийн ах дүү нартаа газар нутгийн маргаантай асуудлыг хүчээр шийдвэрлэж, уг бүс нутгийн шинэ залуу улсуудын хилийг дахин тогтооход «туслах» явдал» мөн гэж зааварласан аж.

	1967 оны 5-р сард Ойрх Дорнодын байдал нэн аюултай болсон үеэр Палестины ард түмний тэмцлийг дэмжих нэрийн дор хятадын удирдагчид Бээжинд олон хүний цуглаан зохион байгуулсан билээ. Чухамдаа ор нэрийн төдий болсон энэхүү арга хэмжээний зорилт нь нэгдүгээрт, хямралыг өдөөн тухирах замаар Ойрх Дорнодод дээд хэмжээний хурцадмал байдал бий болгоход дэм өгөх, хоёрдугаарт, Арабын улс түмний дунд ЗХУ-ын нэр хүндийг гутаах явдалд шууд чиглэгджээ. Го Можо Араб Дорно дахины байдал хурцадсан хийгээд ерөөс дэлхий нийтээр амар төвшин бус байгаагийн гол бурууг зөвлөлтийн удирдагчид руу чихэхийг оролдож хэзээнээс арабын ард түмний итгэлт анд нөхөр байсан хойшид ч байх ЗХУ-ыг «ревизионистүүдийн бүлэг» хэмээн бүдүүлгээр хараан зүхсэн аж109. Ойрх Дорнодод нэгэнт буй болсон ноцтой байдлын талаар Хятадын засгийн газар 1967 оны 5-р сарын 27-нд арга буюу мэдэгдэл110 гаргасан боловч зөвлөлтийн эсрэг үзлээр дүүрсэн уг мэдэгдэл жинхэнэ хэрэг явдлын мөн чанарын тухайд бодитой тодорхойлсон баримтлалгүй», түрэмгийлэлд цаг хожих боломж олгохыг хичээсэн маоист маягийн хуурамч баримт бичиг болох нь илт байлаа.

	Ойрх Дорнодын бодлогын цаана нуугдсан Бээжингийн ов мэх арабын үндэсний эрх чөлөөний хөдөлгөөний эсрэг чиглэсэн хөнөөлтэй байр суурийг, коммунист ажилчны хөдөлгөөний манлайд явж буй намууд 6-р сарын дайны босгон дээр удаа дараа илчлэн шүүмжилж, дэлхийн сионизм, америкийн империализм, израилын дайнчдын зэрэгцээгээр хятадын маоизм Ойрх Дорнодод давхар аюул учруулж байгааг болгоомжлон сануулсаар байсан билээ.

	1967 оны 5-р сарын сүүлээр хуралдсан Арабын орнуудын коммунист намуудын зөвлөгөөнд оролцогчид нэгдсэн баримт бичигтээ, Мао Зэдунгийн бүлэг, тэдний гар хөл бологсод «олон талаар империализмын төлөвлөгөөтэй сүлбэлдэн хэлхэлдсэн хагалан бутаргах бодлого явуулж» ирснийг тэмдэглэсэн111 байна.

	Бээжин арабын ард түмний «хамгийн сайн хань нөхөр», «авран хамгаалагч» нь мэтээр өөрийгөө дүрслэн харуулахыг оролддогийг бид тэмдэглэсэн. Хятадын удирдагчид америк - израилын нэгдсэн түрэмгийллийн аюул голлон нүүрлэсэн БННАУ-ыг дэмжиж байгаагаа хэд хэдэн удаа илэрхийлж Египетэд тодорхой хэмжээний тусламж өгөхөөр112 хүртэл амлаж байсан юм. Чухам үнэн хэрэгтээ маогийнхан улс төрийн хоёр нүүр гаргаж, араб дахины үндэсний эрх чөлөөний хөдөлгөөнөөр чулуу хөөлгөх тактик зохиосон нь мөд ойлгогдсон билээ. Тодруулбал, хятадын удирдагчид тоо хэмжээ, хэрэглэгдэх ач холбогдлын хувьд тун өчүүхэнд орох «тусламж»-аа улс төрийн панз үсэргэх зэвсэг болгох гэжээ. Гэвч тэдний оролдлого алганы зураас мэт тод, хэн ч гаргаж уншихаар гэнэн зүйл байлаа. «Египет улс хятадын ардын дайны үлгэр жишээгээр Израилтай байлдаж эхэлбэл бид Египетэд тусалж, эс тэгвэл туслахгүй!» Маогийнхны зүгээс араб дахины үндэсний эрх чөлөөний хөдөлгөөнтэй харьцах улс төрийн сэдэв, гадаад бодлогын зарчим ердөө л энэ байсан юм.

	Израилын түрэмгийлэгчид хөрш арабын орнуудын нутаг дэвсгэр лүү өдөөн хатгалга үйлдэж эхлэхэд Бээжин «ардын дайн» эхлэх цаг боллоо гэж тухиран хатгах тактик явуулав. Энэ үеэр арабчуудыг дайнд уриалахдаа ХКН, хятадын засгийн газрын төв хэвлэл юу гэж бичиж байсныг нэхэн саная: «Араб үндэстэн бол аугаа их үндэстэн юм. Арабын ард түмнүүд бол чухам баатарлаг ард түмнүүд юм. Хэрэв аугаа хийгээд баатарлаг арабын ард түмнүүд нэгдэж үргэлжилсэн дайн хийж чадвал америкийн империализм, түүний зуйгуур холбоотон Израилыг үнсэн товрог болгож, тэмцэлд ялалтыг байгуулж чадна113» гэжээ.

	Хятадын гадаад явдлын яамны сайд Чэнь И 5-р сарын 27-нд Египетийн Элчин сайдыг хүлээж аваад «Орчин үеийн олон улсын байдал арабын орнуудын эрх ашигт тун нийлэмжтэйгээр эргэлээ. Та нар энэ боломжийг алдахгүй тэмцлээ үргэлжлүүлэгтүн114» гэж хэлж байлаа.

	1967 оны 6-р сарын 6-нд Израилын гэнэтийн довтолгоогоор Ойрх Дорнодод дайны түймэр шатаж, үндсэндээ хэдхэн цагийн дотор тулалдааны төгсгөл тодорхой болсон үед Хятадын засгийн газар мэдэгдэл нийтэлсэн юм. Уг мэдэгдэлдээ: «Бүх саад бэрхшээлийг даван туулж, арабын ард түмнүүд далайн долгио мэт хойно хойноосоо явж эцэс төгсгөлгүй дайн хийхийг» уриалжээ115. Мөн өдөр Хятадын засгийн газар арабын орнуудын удирдагчдын нэр дээр цахилгаан утас илгээж цэрэг дайны ажиллагааг улам гүнзгийрүүлэх, дайны фронтыг өргөсгөхийг зөвлөсөн байна. Жоу Эньлай Г. А. Насерт явуулсан Хятадын засгийн газрын тусгай илгээлтдээ: «Дэлхий даяар тун тааламжтай нөхцөл бүрэлдсэнийг116» ноцтой сануулсан юм.

	Хятадын удирдагчид энэ мэтээр тухирсан олон мэдэгдэл хойно хойноос нь цувуулж байсан энэ үед израилын дайнчид арабчуудын эсрэг эхэлсэн цуст түрэмгийллийнхээ замаар урагш ахисаар л байв. Дайны гал, цэрэг дайны бүх ажиллагааг нэн даруй зогсоох тухай НҮБ-ын Аюулгүйн зөвлөлийн 1967 оны 6-р сарын 6, 7, 9-ний өдрүүдийн тогтоолыг Израилын засгийн газар хэрэгсээгүй билээ117. Харин ЗХУ, бусад хэд хэдэн орон Израилтай дипломат харилцаагаа тасалж, дэлхийн улс түмэн түрэмгийллийн эсрэг дорвитой арга хэмжээ авах ёстой болно гэдгийг ноцтой сануулсны эцэст Аюулгүйн зөвлөлийн IV тогтоолын (1967. IV. 10)118 дараагаар түрэмгийлэгчид арга буюу гал зогсоохоор шийдвэрлэсэн юм.

	Израилын довтолгоог сөрөн зогссон дэлхийн шударга түмний хүчин чармайлтад социалист орнуудын гүйцэтгэсэн үүрэг холбогдол онцгой байлаа. 1967 оны 6-р сарын 9-нд ЗХУ, Европын бусад социалист орны удирдагчид (БНУАУ, БНАГУ, БНБАУ, ХБНСЮУ, БНСЧСУ) Москвад чуулж дээд хэмжээний зөвлөгөөн хийсэн юм. Москвад болсон энэ зөвлөгөөний баримт бичигт, арабын ард түмнүүдийн шударга тэмцэлтэй эв санааны нэгдэлтэй байгаагаа илэрхийлээд язгуур эрх ашгаа хамгаалж түрэмгийлэгчдэд буурьтай няцаалт өгөхөд нь тэдэнд туслахын үүднээс шаардагдах бүхнийг хийхэд бэлэн байна119 гэж цохон тэмдэглэсэн болой.

	Арабын улс түмэн мөн ЗХУ, социалист хамтын нөхөрлөлийн орнуудын хүчтэй эсэргүүцэлтэй тулгарч гал зогсоосон боловч империализмын ивээлд дулдуйдаж, маоизмын тухиралт, арабын хэт зүүний бүлэглэлийн элдэв хорон мэдэгдлийг цагаатгал болгон ашиглах замаар Израил нь дайны бус нөхцөл байдалд хавсарган нэгтгэх үйл ажиллагаагаа үргэлжлүүлсээр байлаа. Арабын орнуудаас эзэлсэн нутаг дэвсгэрийг израилчлан эзэмших явдлаа шуурхайлж, НҮБ-ын шийдвэрийг (1967. VII. 4)120 сөргөн Израилын парламент 1967 оны 7-р сард Зүүн Иерусалимд Израилын засаг захиргаа тогтоож, бүрэлдэхүүндээ авах хууль гаргасан юм121.

	Араб Дорно дахины улс түмэнд тохиолдсон энэхүү хүнд бэрх нөхцөл байдлыг бодитойгоор харгалзан үзэж ЗХУ-ын оруулсан саналыг үндэслэн 1967 онд НҮБ-ын ерөнхий Ассамблейн онц тусгай чуулган хуралдсан юм, Зөвлөлтийн төлөөлөгчдийн тэргүүн ЗХУ-ын Сайд нарын Зөвлөлийн дарга А. Н. Косыгин Израилын түрэмгийлэл, уг түрэмгийллийг ивээн тэтгэгчдийг эрс шийдвэртэй буруушаан яллахын зэрэгцээгээр тухайлан, «энх тайван, ард түмнүүдийн эрх чөлөө, тусгаар тогтнолд чин үнэнч ЗХУ, НҮБ-ын хүрээнд болон энэхүү байгууллагаас ангид түрэмгийллийн хор уршиг, үр дагаврыг арилгаж, энэ бүс нутагт бат бэх энх тайван тогтоохын төлөө өөрөөсөө шалтгаалах бүх арга хэмжээг авах болно122» гэж мэдэгдсэн билээ.

	Төлөөлөгчдийн дийлэнх олонх нь түрэмгийллийг жигшин буруушааж, хэлмэгдэгч улс орнуудыг өмгөөлөн хамгаалж байгаагаа илэрхийлсэн боловч, харгис хүчнүүдийн буруугаар Онц тусгай чуулган Израилын түрэмгий цэргийг БННАУ, Иордан, Сирийн нутаг дэвсгэрээс нэн даруй татан гаргаж, дайны хор урхгийг зайлуулах нэгэн дуу хоолой бүхий дорвитой шийдвэр гаргаж чадсангүй123. Нэгэн зэрэг АНУ, бусад империалист гүрнүүд израилд үлэмж хэмжээний эд материалын хийгээд улс төрийн дэмжлэг үзүүлж, арабын орнуудад дарамт шахалт учруулахын зэрэгцээ маргаантай асуудлыг энх тайвны аргаар зохицуулах явдлыг удаашруулах бодлогодоо Израилыг зэвсэг болгон ашиглах тактик явуулсан юм. Онц тусгай чуулган хэлэлцсэн асуудлаар санал нэгдсэн тогтоол гаргаж чадаагүйг чухамхүү үүгээр тайлбарлах ёстой.

	Гэлээ ч гэсэн энхийг эрхэмлэгч ЗХУ-ын тууштай интернационалч бодлогын үр дүнд Аюулгүйн Зөвлөл 1967 оны 11-р сарын 22-нд түрэмгийллийн хөнөөлт ул мөрийг богино хугацаанд арилгах арга замыг тодорхойлсон нэн чухал тогтоол гаргасан124 юм. Тогтоолд:

	а) Арабын эзлэгдсэн нутгаас Израилын цэргийг гаргах;

	б) Ойрх Дорнодод дайны байдлыг зогсоох;

	в) Энэ бүс нутгийн бүх улс орны газар нутгийн бүрэн бүтэн хийгээд улс төрийн тусгаар тогтносон байдал, хүлээн зөвшөөрөгдсөн хил хязгаарын дотор энх тайвнаар аж төрөх эрхийг хүндэтгэн үзэх;

	г) Олон улсын усан замд хөлөг онгоцны зорчих аюулгүй байдлыг хангах;

	д) Дүрвэгсдийн асуудлыг шударгаар шийдвэрлэх;

	е) Цэрэггүй бүс тогтоох зэрэг төрөл бүрийн арга хэмжээний тусламжтайгаар улс нэг бүрийн газар нутгийн халдашгүй дархан эрхийг сахин хамгаалах125 зэрэг 6 үндсэн зүйлийг нарийвчлан заасан болно.

	Араб Дорно дахинд шударга бат энх тайван тогтоохын уг үндэс болсон Израилын түрэмгий цэргийг арабын эзлэгдсэн газар нутгаас яаралтай татан гаргах асуудлыг тэргүүн зэрэгт үзсэн Аюулгүйн Зөвлөлийн тогтоолыг дэлхийн бүх шударга улс түмэн баяр хүргэж угтсан билээ.

	 

	* * *

	 

	1967 оны Ойрх Дорнодын хямралын үеэр хятадын удирдагчдын баримталсан байр суурь маоизмын үндэсний эрх чөлөөний хөдөлгөөн, дайны асуудлаарх ленинизмд эрс дайсагнасан мөн чанарыг дэлхийн олон нийтийн өмнө дахин нотоллоо.

	В. И Ленин Октябрийн хувьсгалын дараа залуу Зөвлөлт Бүгд Найрамдах улсын нэн түрүүнд шийдвэрлэх зорилт бол «энх тайванч идэвхтэй гадаад бодлогод шилжих явдал126» мөн гэж үзжээ. «... Манай нийт улс төрийн бодлого, бүх суртал нэвтрүүлэг, ард түмнийг дайны хөлд сүйтгэхэд бус, харин дайныг эцэс болгоход чиглэгдэнэ127» гэсэн В. И. Лениний онолын заалт ЗХУКН, дэлхийн коммунист ажилчны хөдөлгөөнөөс эдүгээ социализмын эрин үед дайн энхийн асуудлаар баримталж ирсэн бодлого, практик үйл ажиллагаанд үндэс болсоор байсан бөгөөд Ойрх Дорнодын 1967 оны түрэмгийллийн үед ч араб - израилын хямралыг дэлхийн халуун цөмийн дайн дэгдээх аюултай чиг шугамаа хэрэгжүүлэхэд ашиглах хэмээсэн маоист тактикийн эсрэг сөрж зогссон бодит социализмын орнуудын уялдан зохицолдсон гадаад бодлогыг тодорхойлж байсан ЮМ.

	Ойрх Дорнодын хямралын хөнөөлт үр дагавар халуун бүлээнээрээ байсан үеэр 1969 онд хуралдсан Коммунист ажилчны намуудын олон улсын зөвлөгөөн дээр Зөвлөлтийн төлөөлөгч, Хятадын удирдагчдын улс төрийн адал балмад бодлого нь тэдний зүгээс байнга үлээн хөөрөгдөж буй цэрэг дайны хийрхэлтэй нэгдэн нийлж дэлхийн коммунист хөдөлгөөнөөс анхааран үзэхгүй байж болохгүй тийм шинэ хүчин зүйлийг олон улс дундын байдалд буй болголоо128 гэж дүгнэн хэлсэн юм.

	1967 оны дайнаас хойш хямралыг шийдвэрлэхэд онц төвөгтэй байгаа байдал маогийнхны арабын улсуудын тухайд явуулах бодлого, израилын талаар баримтлах байр суурийг тодорхойлох гол хүчин зүйл болж ирсэн ноцтой баримт ЗХУКН, Зөвлөлт төрийн удирдагчдын урьдчилан сануулсан дээрх мэдэгдлийн бодитой хийгээд үнэн мөнийг нотолж байна.

	Хятадын удирдагчид Зөвлөлт, Америкийг сөргөлдүүлэх эчнээ хорон бодлогодоо Ойрх Дорнодын хэрэг явдлыг ашиглах хэмээн хэд хэдэн удаа оролдсон юм. Гэвч удалгүй «мэргэн сармагчны тухай» номнолоор яваад амжилтад хүрэхгүйгээ ойлгож, мөн араб дахинд «үргэлжилсэн дайн»-ы суртал нэвтрүүлэг нь биелэгдэхгүй нь тодорхой болох үед Ойрх Дорнодод «үеийн үед» дайны байдал хадгалан барих, энэхүү хямралын төвөгтэй байдлыг арабчуудын дунд зөвлөлтийн эсрэг үзлийн үр цацаж, бүс нутгийн улс орныг бодит социализмаас холдуулах тактикт илэрхий шилжсэн билээ.

	Нэн тэргүүнд Бээжин социалист орнуудын уялдан зохицолдсон нэгдмэл байр суурийг муучлан гутаахыг оролдсон дайралт хийхээр шийдвэрлэсэн байна. 1967 оны 6-р сарын 9-нд хуралдсан социалист орнуудын Коммунист, ажилчны нам, төр, засгийн газрын тэргүүн нарын зөвлөгөөний мэдэгдэлд «америкийн империализмыг буруушаан зэмлэсэн ганц ч үг дурдаагүй129» мэтээр хятадын маоист удирдагчид «нотлох» хэмээсэн ба нэгэн зэрэг ЗХУ зөвхөн «хятадыг бус арабын ард түмнийг ч» довтлон заналхийлж байгаа бөгөөд130 чухамдаа Израилын зэвсэгт түрэмгийлэл нь АНУ, ЗХУ-ын зүгээс арабын ард түмнийг хэлмэгдүүлэн сүйрүүлсэн довтолгоо131» мэтээр дэлхийн хүн ардыг төөрөлдүүлэх суртал нэвтрүүлэг явуулж байлаа.

	Израилын гэнэтийн түрэмгийлэлд нэгэнт хариу цохилт өгч чадахгүйгээр хохирсон улсуудын нийслэлтэй ЗХУ агаарын гүүр татаж, үлэмж онцгой шаардагдаж байсан зэр зэвсэг арабчуудад нийлүүлж байсан яг тэр үеэр Бээжин энэ мэтийг санаанаасаа зохиожээ.

	Маогийнхны дээрхийн адил ажил явууллагыг хилэгнэн эсэргүүцсэн араб дахины улс түмний сэтгэл санааг илэрхийлж долоо хоног тутмын «аль—Ахбар» сонин бичихдээ: «БННАУ, Сири болон арабын бусад орны батлан хамгаалах хүч чадлыг зузаатгах явдалд биет тусламж үзүүлж байсан, үзүүлсээр ч байгаа ЗХУ-ын бодлогыг гүтгэх зорилгодоо хятадын суртал нэвтрүүлэг эдүгээ Ойрх Дорно дахинд буй болсон байдлыг ашиглахыг оролдож байна... Бээжин өөрөө туслах тухай бэлэн сайхан үг хэлэх, империалистүүдийг хоосон хараахаас хэтэрдэггүй юм132» гэжээ. Мөргөлдөөнийг энх тайвны замаар зохицуулах явдлыг үл зөвшөөрөхийг арабчуудад хятадын удирдагчид «хатуу зөвлөсөн» талаар 1968 оны 7-р сард Ливаны «аш-Ша'аб» сонин тайлбар өгүүлэлдээ эгдүүцэн тэмдэглэж байлаа133. Арабын ард түмний дуу хоолой болсон энэ мэт мэдэгдлийг Бээжин чихэн дүлий байдлаар өнгөрөөхийн зэрэгцээ Зөвлөлт - Арабын найрамдалд ан цав суулгах зорилгоор НҮБ руу ч асаж довтлохоос буцаагүй юм.

	Арабын эзэлсэн нутгаас түрэмгийлэгчдийн цэргийг яаралтай татан гаргаж хямралыг энх тайвнаар шийдвэрлэх заалт бүхий Аюулгүйн зөвлөлийн 1967 оны 6-р сарын 22-ны тогтоолыг хятадын төв хэвлэл «НҮБ-ыг ашиглаж, арабын ард түмнүүдийг бүрэн буулгаж авах зорилготой зохиосон ЗХУ, АНУ-ын шинэ том хуйвалдаан134» мэтээр дүрслэн үзүүлэхийг оролдож байлаа. НҮБ-ын дэргэдэх Албаны байнгын төлөөлөгчдийн газрын хэд хэдэн гишүүн Арабын төлөөлөгчдийг далдуур ятгахын зэрэгцээ «Хэрэв Бээжингийн үгийг сонсохгүй зөрүүдлэх аваас Хятад улс арабын орнуудын дотоодод самуун дэгдээхэд хүргэх эсрэг талын байр суурь баримтлах болно135» хэмээн шууд сүрдүүлсэн тухай олон орны хэвлэлд мэдээлж билээ.

	Гэвч «үргэлжилсэн дайн» руу арабын үндэсний эрх чөлөөний хөдөлгөөнийг түлхэх гэж зүсэн бүрээр оролдсон хятадын удирдагчдын жанжлалын бодлого бодит социализм, араб ертөнц, нийт хүн төрөлхтний эрс эсэргүүцэлтэй тулгарч ялагдлаар төгссөн юм, Ойрх Дорнодын хямралын үеэр Бээжингийн баримталсан байр суурь бол 1957 оноос эхлэн маогийнхны илэрхий сурталчилж ирсэн «дэлхийн дайн зайлшгүй» хэмээх хятад жанжлалын тогтолцоот үзэл бодлоос урган гарсан хөнөөлтэй чиг шугам болохыг олонх улс орны дэвшилтэт хүч ойлгож байлаа. Энэ бол ЗХУ, коммунист ажилчны хөдөлгөөний зүгээс маоизмтай зарчмын эвлэршгүй тэмцэл явуулж, даян дэлхийн энхийн хэрэгт учруулж болох аюул холбогдлыг уйгагүй тайлбарлаж ирсэн интернационалч бодлогын үр дүн байсан нь магадтай.

	Хэрэг явдал иймээр эргэсэнд хятадын эрх баригчид хуурамч багаа авахад хүрсэн юм. Нэн тэргүүнд маогийнхан эдийн засаг — цэрэг зэвсгийн хувьд араб Дорно дахинд харьцангуй хүчирхэг орон болох БННАУ-ын засгийн газарт дарамт шахалт үзүүлж, хүч нөөцийг нь сулруулах хорон санаат бодлого явууллаа. Хятадын засгийн газар Египеттэй өргөжих хандлага бүхий байсан худалдаа эдийн засгийн харилцаагаа эрс хорогдуулав. БНХАУ-аас Египетэд гаргадаг барааны хэмжээ 1967 онд 38 хувиар багассан байв. Израилын түрэмгийлэл эхэлсний дараагаар хятадын засгийн газар БННАУ-д хүү төлүүлэхгүйгээр 10 сая долларын зээлийн тусламж үзүүлж, 150 мянган тонн улаан буудай бэлэглэнэ гэж амласан боловч бээжингийн жороор «ардын дайн» явуулсангүй хэмээн эрээ цээргүй зэмлэж, уг амлалтаасаа ч няцахад хүрчээ.

	«БННАУ бол хятадын их анд нөхөр», «араб үндэстэн бол аугаа их үндэстэн», «Гамаль Насер — Израилын түрэмгийлэл, олон улсын империализмын эсрэг тэмцлийг зоригжуулан зохион байгуулагч мөн» гэх мэтийн үг өгүүлбэр хятадын сонин хэвлэлийн хуудаснаас алга болов.

	 

	* * *

	 

	Арабын үндэстний үзэл нь империализмын эсрэг тэмцэлд нийгмийн олон давхаргыг холбож, үндэсний дахин сэргэлтэд үйлчлэх замаар үндэсний нэгдсэн фронтын хүчин зүйл болж ордог юм. Энэ утгаараа нийгмийн хөгжлийн тодорхой шатанд зүй ёсоор авч хэлэлцэгдэх дэвшилтэт үзэгдэл мөн боловч, үндэсний эрх чөлөөний хөдөлгөөнд хортой, жижиг хөрөнгөтний харгис явцуу чанарыг өөртөө агуулдаг байна. Хятадын маоист удирдагчид энэ онцлог байдлыг хэзээ хэзээнээс илүү шохоорхох болсон нь дээр үеэс ажиглагдсан бөгөөд тэд арабчуудын үндсэрхэг, өөриймсөглөх үзэл, нэгэн зэрэг их бага алив зөрчлийг ЗХУ, социалист бусад орны эсрэг өгүүлэн бүхий бүс нутгийн хүн ардыг тухирах зорилгодоо ашиглах оролдлого хийж ирснийг бид дээр тэмдэглэсэн билээ.

	Сири улс Аюулгүйн Зөвлөлийн 1967 оны 11-р сарын 22-ны тогтоолыг эс хүлээн зөвшөөрсөн нь маогийнхны сонирхлыг ихэд татсан юм. 1969 оны 5-р сард Сирийн армийн жанжин штабын дарга Мустафа Тлас тэргүүтэй төлөөлөгчдийг айлчлах үеэр хятадын тал Сири нь Ойрх Дорно дахин дахь империализмын эсрэг фронтыг хошуучлагч мөн136» гэх зэргээр зулгуйдаж байлаа. Энэ үгний цаана Сирийг «үргэлжилсэн дайны онол» гэгчийнхээ дагуу, израилын эсрэг дахин тухирахаас гадна ЗХУ-ын оролцоотойгоор баталсан НҮБ-ын Аюулгүйн Зөвлөлийн тогтоолыг биелүүлэх асуудал дээр эеэр байр суурь бүхий хандсан Египет, Иордан, арабын бусад оронтой Сирийг муудалцуулах, нэгэн зэрэг Сири - ЗХУ-ын хооронд яс хаях давхар давхар хорон санаа нуугдаж байсан нь дараах шатны хэрэг явдлаас тод болсон юм. «Сири улсын төрийн тэргүүн Нуреддий аль Атасийн ЗХУ-д хийх айлчлалт хойшлогдсон тухай мэдээ нийтлэгдмэгц халуун мөрөөр нь маогийнхан Сирийн жанжин штабын дарга генерал Тласыг Бээжинд урьж зочлуулсныг анхааран тэмдэглэлтэй137» гэж зөвлөлтийн хятад судлалын эрдэмтэд үзжээ.

	Гэвч зөвлөлтийн эсрэг үзлээр дамжин арабчуудын хөлд суух маоист мугуйд тактик өөдөө хаясан чулууны үлгэрээр орж хятадын тухайн үеийн бодлогод сургамжтай цохилт болсон юм. Сайхан үгээр илбэдэн мэхлэх маогийнхны чухам санааг ойлгосон Арабын Бүгд Найрамдах Сири Улсын Засгийн газар, бүр 1967 оны сүүлээр Ойрх Дорнодын хямралыг шийдвэрлэхэд бээжингийн жор тохирохгүй гэдгийг тодорхой байдлаар илэрхийлсэн аж. Сирийн засгийн газрын төлөөлөгчид ЗХУ-д айлчлах үеэр нийтэлсэн албан мэдэгдэлд Сирийн тал Зөвлөлт Холбоот Улсаас арабын ард түмнүүдэд үзүүлсэн тусламжийг маш өндрөөр үнэлсэн138 явдал маогийнхны суртал нэвтрүүлэгт шинэ бодитой бэрхшээл учруулж билээ.

	60-аад оны сүүл 70-аад оны эхээр Бээжингийн Ойрх Дорнодын бодлого маоизмыг бага гадарлах гэнэн хүмүүст бол бодит хүчин зүйлүүдийг харгалзан үзэж байна уу даа гэж санагдахаар нэлээд аядуу зөөлөн болж ирсэн юм. Гэвч энэ нь мэдээжийн өнгөний үзэгдэл, байсан хийгээд хятад жанжлалын үзэл бодол, маоизмын мөн чанарт өөрчлөлт ороогүй нь тодорхой. Хятадын удирдагчид хэлэлцэж бүхий зурвас үед арабын улс оронтой гадаад албаны харилцааг урьд өмнө үзэгдээгүй өргөн цараатай явуулахаар шийдвэрлэжээ.

	1970—1971 онд арабын хэд хэдэн орноос өндөр албан тушаалтай хүмүүсийн тэргүүлсэн төлөөлөгчид Бээжинд айлчилсан юм. Тухайлбал, 1971 оны 7-р сард Ардын Ардчилсан Алжир Улсын Гадаад явдлын Яамны сайд Аг Бутеффлик, 1970 оны 8-р сард Арабын Бүгд Найрамдах Өмнөд Йемен улсын (АБНӨЙУ)-ын ерөнхийлөгчийн зөвлөлийн дарга Салем Рубей Али, дараахан нь Суданы Хувьсгалт Зөвлөл, Сайд нарын Зөвлөлийн дарга бөгөөд Гадаад явдлын Яамны сайд Ж. Нимейри нарын том зочид БНХАУ-д ирж байжээ.

	Хятадууд дотоод хэрэгт нь оролцсон учир 1967 оны 9-р сарын 26-нд дипломат харилцаагаа тасалсан Тунис улс БНХАУ-ын засгийн газрын хүсэлтээр уул харилцааг сэргээн, Элчин сайдын яам солилцохоор шийдвэрлэснээ 1971 оны 10-р сард мэдэгдсэн байна.

	Гэвч хятадын маоист удирдагчид дэлхийн хэмжээний хурцадмал байдлын халуун цэг болох Ойрх Дорнодын хямралыг хараачлан ажигласаар, арабын орон тус бүрийн тухайд хийгээд бүх араб дорно дахины талаар явуулах бодлогоо Ойрх Дорнодын зөрчлийг аль болохоор дэвэргэн, дахин дахин дайны түймэр дэгдээх маоист жанжлалын чиг шугамдаа захируулсаар ирлээ.

	Зөвлөлтийн эрдэмтэн М. С. Капица тухайн үед хятадын удирдагчдын явуулж байсан дипломат албаны мөн чанарыг мэргэнээр илэрхийлсэн нь: «хятадын дипломатуудын шүд зуух явдал ихэмсэг бардам инээмсэглэлээр солигдох нь олонтоо болжээ. Ази, Африкийн хэд хэдэн орны нийслэлд очсон БНХАУ-ын төлөөлөгч тэдгээр улс оронтой харилцаагаа сэргээн хөгжүүлэхэд Хятад бэлэн байна гэдэг ойлголт өгөв. Гэлээ гэхэд Ази - Африкийн ард түмнүүд «бар чамайг хараад инээмсэглэж байвал чам руу үсрэх гэж байгаа нь тэр шүү» гэсэн хятад ардын цэцэн үгийг сайн мэддэг билээ139».

	Тэргүүн бүлгийн 2-р зүйлд өгүүлснийг үндэслэн бид дараах товч дүгнэлтийг хийж болох юм гэж үзлээ.

	1. Бээжингийн «үргэлжилсэн дайны» тактик, нэгэн зэрэг Ойрх Дорнод дахь хэрэг явдлыг далимлан ашиглаж зохиосон хятадын удирдагчдын бусад ов мэх балран уналаа. Энэ бол орчин үеийн олон улсын үндсэн гол хандлагыг сөргөж, хурцадмал байдлыг нэмэгдүүлэхийн төлөө чиглэгдэж ирсэн хятадын удирдагчдын улс төрийн бодлогын хүн төрөлхтөнд дайсагнасан, империализмын тал барьсан мөн чанар нийтэд ойлгогдож, Ойрх Дорно дахинд маоизмын «мөн чанар танигдлаа» гэсэн үг юм. Нөгөө талаар хэчнээн аюултай боловч маогийнхны дайны бодлого энхийн сүр хүчний өмнө буулт хийн ухарч, ирээдүйд бүрэн төгс ялагдах тавилантайг Ойрх Дорнодын хямрал давхар нотолж өглөө.

	2. Зөвлөлтийн эсрэг үзлийн хөрсөн дээр арабчуудтай ойртон «нөхөрлөх» хуурамч аргаар Ойрх Дорнод дахь империализмын эсрэг фронтод ан цав гаргах бээжингийн тооцоо бодитой бус маоист субьективизм болох нь хамтад нотлогдлоо.

	3. Ойрх Дорнодын хямралын үеэр баримталсан бодлогоо хэвээр үргэлжлүүлбэл улс төрийн харилцааны хувьд БНХАУ дэлхийн их бага олон орон, түүний дотроос Араб дахины ихэнх улс ард түмнээс улам бүр холдож, харин империализм, тухайлан Израилын дайнчидтай сүлбэлдэн ойртож магад гэдэг ноцтой байдал бүр 1967 оноос эхлэн ажиглагдсан бөгөөд энэ нь зохиолд судлан бүхий үеийн явцад нотлогдсон юм.

	 


ХОЁРДУГААР БҮЛЭГ : ПАЛЕСТИН ИЗРАИЛЫГ СӨРГӨЛДҮҮЛЭН АШИГЛАХ МАОИСТ БОДЛОГО

	1. Палестины асуудал, хятадын удирдагчдын жанжлалын байр суурь140

	Хятадын маоист удирдагчид дээр өгүүлсэнчлэн Арабын Бүгд Найрамдах Египет улсыг африк, арабын орнуудад явуулах гадаад улс төрийн бодлогынхоо «тэргүүн зэргийн түшиц газар» болгохоор сонгон авахын зэрэгцээ тэр үед төв захиргаа нь Каирт байрлаж асан Палестины арабчуудын хөдөлгөөнийг аминч явцуу эрх ашигтаа зуучлан хөшүүрэглэх сэм тактик баримталж байсан юм, 1964 онд Каирт хоёр дахь удаагаа айлчлалт хийх үедээ Жоу Эньлайн дэвшүүлсэн саналын үндсэн дээр Палестины чөлөөлөх байгууллагын гүйцэтгэх хорооны дарга, хятадын тал барьсан удирдагч Ахмед Шукейри дараах жилийн 5-р сард уул байгууллагын төлөөлөгчдийн товчоог Хятадын нийслэлд нээн ажиллуулсан болой.

	Бээжин Палестины хөдөлгөөний доторх нийтэд илэрхий хагарал зөрчил, үндсэрхэг зарим удирдагчдын улс төрийн харалган байдал, хэт адал балмад үйл ажиллагаа зэрэг гаж буруу бүхнийг бүр дээр үеэс бүртгэн шохоорхож иржээ. Хятадын эрх баригч бүлэг цалестины арабчуудад ПЧБ бол Ази ба «Ойрх Дорно дахин дахь империализмын эсрэг фронтын үйдсэн гол жигүүр нь мөн», «Зөвхөн Хятад Ард Улс л палестинчүүдийн өмөг түшиг, ар тал болж чадна141» гэх буюу «империалистүүд бол цаасан бар», «хятад маягийн ардын дайн л хувьсгалыг ялалтаар төгсгөнө», «Тосгодыг хувьсгал зохион байгуулах эх уурхай болгоё», «винтов буунд эрх засаг оршино», «винтов бууны эрх засаг ба хятадын жишээ», «үргэлжилсэн дайн мандтугай!» гэх мэтийн сэдвээр палестинчүүдийг зай завсаргүй номлож байлаа.

	60-аад оны дунд үеэс бээжингийн эрх баригчид араб израилын эсрэг тэсрэг зөрчлийг Ойрх Дорнод дахь бодлогынхоо гол хөшүүрэг болгох замд шилжсэнийг бид түрүүчийн бүлэгт баримтаар харуулсан. «Израилыг далайд авч чулуудна142» гэх маягийн байр суурь баримтлах явдал чухамхүү маогийнхны түлхсэнээр, палестины чөлөөлөх хөдөлгөөнд нэвтэрч, нийт араб дахины үндэсний эрх чөлөөний хөдөлгөөнийг хордуулж байсан юм.

	Гэвч Хятад, Палестины харилцаан дээр Бээжин ийм замаар хол явж чадаагүй билээ. Маогийнхны тухиран хутгах тактикийн үндэсний эрх чөлөөний хөдөлгөөнд учруулсан хор холбогдол, мөн Энэтхэгийн эсрэг кампани, «Ташкентын үзэл санааг» дайрч давшлах явдал, эвсэлд үл нэгдэх гурван орны тэргүүн нар (Неру, Тито, Насер)-ын зөвлөгөөний шийдвэрийг муучлах гэсэн оролдлого, эцэст нь «соёлын хувьсгал» эд бүхний дараа палестины хөдөлгөөний нэлээд олон байгууллага маоизмын мөн чанарыг ойлгож хятадын байр суурийг шүүмжилж эхэлсэн боловч ПЧБ-ын Гүйцэтгэх Хорооны зарим удирдагчид Бээжингийн хооронд нэлээд идэвхтэй харилцаа, хамтын ажиллагаа үргэлжилсээр л байлаа.

	1967 оны 5-р сард буюу нүсэр их хөнөөлт үр дагавар үлдээсэн Ойрх Дорнодын 3 дахь дайн («6 өдрийн дайн»)-ы босго дээр Бүх Хятадын Ардын Төлөөлөгчдийн хурлын байнгын хорооны орлогч дарга,; БНХАУ-ын ШУА-ийн ерөнхийлөгч Го Можо, тэр үед Хятадын засгийн газрын урилгаар Бээжинд зочилж байсан Ахмед Шукейрийн талын хүмүүстэй ярилцахдаа мөнөөх л маоист өдөөн хатгалгаа улиглан давтаж израилыг үнсэн товрог болгох тухай тэдэнд зөвлөжээ. Го Можо «Ялалт нь нүдний үзүүрт торолзон үзэгдэж буй аян дайн палестины баатарлаг ард түмнийг зэвсэглэн хөдлөх их тэмцэлд уриалж байна143» гэж ятгасан байна. Чухамхүү иймэрхүү уриалга «дайныг урьтаж эхлэх гэнэтийн цохилтын» төлөвлөгөө гэгчийг боловсруулаад уг төлөвлөгөөгөө хэрэгжүүлэхийн үүднээс шалтаг бүрийг анаж хайж байсан Израилын сионистууд, тэдний америк түнш нарт таатай идэш болсон юм.

	Израилчууд дайны түймэр дэгдээсэн мэдээг хятадын удирдагчид баяр хөөр болж хүлээж авсныг Палестиныг чөлөөлөх байгууллагын дарга А. Шукейрийн нэр дээр, Хятадын Төрийн Зөвлөлийн ерөнхий сайд Жоу Эньлайн бичсэн цахилгаан утас давтан батлах баримт болж байна. Жоу Эньлай илгээлтдээ, палестины арабчуудыг үргэлжилсэн зэвсэгт тэмцэлд уриалаад, палестины чөлөөлөх хөдөлгөөний зэвсэгт үйл ажиллагаа бол «Маогийн үзэл санаа Ойрх Дорно дахины улс түмний нийгмийн амьдралд хэрэгжин биелж байгаагийн нотолгоо болно144» гэх зэргээр заасан байлаа.

	Хятадын цэргийн курст явсан палестины арабчуудыг Маогийнхан арабын орнуудын эсрэг өдөөн хатгах, хутган үймүүлэх, зэвсэгт адал балмад үйлдэл явуулах зэрэгт заан сургаж байсныг далаад оны эхэн үеэр нийтлэгдсэн олон баримт хөдөлбөргүй нотолсон билээ145. Египетийн ерөнхийлөгч Гамель А. Насер хятадад суралцаж агсан Палестины партизануудыг биеэр хүлээн авч «Израилын түрэмгийллийн хор уршгийг арилгах явдал» бол нийт арабын үндэсний эрх чөлөөний хөдөлгөөн, түүний дотор палестинчүүдийн эрх чөлөөний тэмцэлд тэдний үндсэн хийгээд гол зорилт, хойшлуулшгүй шийдвэрлэх ёстой тэргүүн зэргийн асуудал146 гэдгийг сануулахаас аргагүйд хүрч байжээ.

	 

	* * *

	 

	70-аад оны эхэн үеэр палестинчүүдийн талаар явуулсан маогийнхны тактик хятадын удирдагчдын Ойрх Дорнодын талаарх ерөнхий бодлогоос урган гарсан нь тодорхой боловч тэрүүхэндээ өвөрмөц онцлогтой байсныг тэмдэглэлтэй. Бээжин олон улсын харилцааны хөгжлийн энэхүү зурвас үед, Зөвлөлт - Египетийн хамтын ажиллагааг сөргөж мөчөөрхөөд амжилт олохгүйг ойлгосон үндсэн дээр Каиртай «зууралдах» явдлаа орхиж, эхлээд Сирийг дараа нь Палестины хөдөлгөөнийг энэ бүс нутаг дахь явуулгынхаа «түшиц газар» болгох гэж оролдсон байна.

	Ялангуяа арабын ихэнх орон Ойрх Дорнодын хямралыг энх тайвнаар зохицуулах байр суурь хөдөлбөргүй баримталж байгаа нь тодорхой болох үед Бээжин палестинчүүдээс арабын бусад ард түмэнд «үлгэр дуурайл үзүүлэхийг» шаардаж, үүний тул «нэгэнт алдах юмгүй» болсон палестины арабчууд Израилын эзэлсэн бүх нутагт «хавтгайрсан ардын дайн» явуулах нь зүйтэй гэх буюу Маогийн сургаал, тариачны дайны үр дүнд Хятад улсад ялсан ардын хувьсгалын түүхэн туршлага үүнийг нотолж буй мэтээр суртал нэвтрүүлгийн өргөн кампани явуулж эхэллээ147. 

	Ялангуяа Палестины хөдөлгөөний хэт зүүний жигүүрийнхэнд «үргэлжилсэн ардын дайн» номнолоо илүү хүчтэйгээр тулгаж байсан юм. «Палестиныг чөлөөлөх ардын фронт», «Палестиныг чөлөөлөх ардын ардчилсан фронт148»-ыг маоизмд гол хэлмэгдсэн хүчнүүдийн тоонд оруулан нэрлэж бодно.

	Хэт адал балмад бодлого баримтлах хандлагад орсон Палестины чөлөөлөх байгууллагын гүйцэтгэх хорооны дарга Ахмед Шукейрийг 1969 оны дундуур албан тушаалаас нь огцруулсан явдал нэгэн ёсондоо Палестины чөлөөлөх хөдөлгөөний зүгээс маоизмын тухайд хийсэн дүгнэлт болсон юм. Харин хятадын эрх баригчид ямар ч дүгнэлт хийгээгүй болохыг дараагийн хэрэг явдал батлан зааж байна.

	1970 оны 3-р сарын хуучдаар ПЧБ-ын гүйцэтгэх хорооны шинэ дарга Ясир Арафат тэргүүтэй Палестиныг чөлөөлөх үндэсний хөдөлгөөний төлөөлөгчид Бээжинд айлчлах үеэр Арабын зочдыг хүлээж авч уулзсан Жоу Эньлай зэвсэгт тэмцлийн тохирооны асуудлыг авч үзэхгүйгээр, мөнөөх л «Израилыг хүйст тэмтрэх» хуучин сэдвээ Палестины шинэ удирдлагад гудиггүй тулгаж, «винтов буу бол аль нэгэн олон улсын байгууллагын тогтоол шийдвэр биш бөгөөд винтов буу л Палестиныг чөлөөлөх үйл хэргийг эцэст нь хүргэх болно149» гэж хэлж байв. Зургаан сарын дараа буюу мөн оны 10-р сард Ясир Арафатын онц тусгай төлөөлөгч X. Юнистэй Хятадын Төрийн Зөвлөлийн ерөнхий сайдын орлогч Ли Сяньнянь уулзжээ. Маогийнхны засгийн газрын орлогч дарга Палестины зэвсэгт отрядууд бол араб дахины үндэсний чөлөөлөх хөдөлгөөний гавшгай бригад мөн», «арьсны үзлээс үл шантрах, еврей нараас эс айж хулчийх» палестинчүүдийн зориг баатарлаг үйлс БНХАУ-ын засгийн газрын баяр бахдалыг төрүүлж байгаа мэтээр төлөөлөгчдөд яриад «хэрэв арабын ард түмнүүд ... үргэлжилсэн ардын дайны «онолд» тулгуурлах замаар чөлөөлөх тэмцлээ явуулбал америкийн империализм, Израилын сионизмыг баттай ялж чадна150» гэсэн дүгнэлтээр үгээ хаажээ.

	Хятадын удирдагчдын палестины талаарх бодлого суурилсан гол хүчин зүйл нь их гүрний дээрэнхүйлэл, жанжлах үзэл мөн боловч, Хятадаас бусад оронтой харилцах харилцаан дээр олон удаа давтагддаг маоизмын жижиг хөрөнгөтний аминч бэртэгчин байдал дээрх бодлогод тасралтгүй ажиглагдсаар ирлээ. 1972 онд Палестины чөлөөлөх хөдөлгөөний зүүн жигүүр империализм, сионизм, арабын харгис хүчний нэгдсэн фронтын зүгээс хүчтэй цохилт авч хэлмэгдэх үед даруй гучин жилийн турш өөрийгөө «тэмцэгч палестинчүүдийн цорын ганц үнэнч анд нөхөр» гэж «нотолж» байсан Бээжин чихэн дүлий байдлаар дуугүй өнгөрсөн юм. Израилын төлөөний этгээдүүд Бейрут хотноо Палестиныг чөлөөлөх Ардын фронтын төв хэвлэл «аль Хадаф» сэтгүүлийн редактор, мөн фронтын улс төрийн товчооны гишүүн, яруу найрагч Г. Канафаний нарын амь насыг бүрэлгэж сэтгүүлийн эрхлэгч Б. А. Шариф, ПЧБ-ын судалгааны төвийн захирал, нэрт эрдэмтэн Саега нарын биед халдах үеэр хятадууд болсон явдлын гэм буруутай этгээдүүдийг мэдсээр байсан хэр нь эсэргүүцэл илэрхийлээгүйгээр үл барам хэвлэлдээ ч мэдээ нийтлээгүй өнгөрч билээ.

	 

	* * *

	 

	Бүр анхнаасаа, тухайлан хэлбэл Мао Зэдуний 1940 онд хэвлүүлсэн «Шинэ ардчилал» зохиолоор ленинизмд үзэл суртлын дайн зарлан гарч ирсэн151 хятадын маоист удирдагчид бослогын тухай асуудлаар ленинизмд эрс харш, коммунист ажилчны хөдөлгөөний жанжин шугамд дайсагнасан байр суурь баримталж ирснийг хятад - палестины харилцааны асуудалтай холбогдуулан энд цохон тэмдэглэхэд илүүдэхгүй юм.

	Нийгмийн хөгжлөөр хоцрогдсон орнуудад олон түмнийг урт удаан хугацааны турш, үлэмж тэвчээр гарган хүмүүжүүлж, тэдний дунд улс төр, үзэл суртал, зохион байгуулалтын олон талт арга хэмжээг уйгагүй зохиосны дараа буюу өөрөөр хэлбэл намын бус олон түмэн «улс төрийн хувьд биеэ даан сэтгэж, улс төрийн бие даасан үйл хэрэгт» оролцох боломжтой болсон зөвхөн тэр цагт152 холбоотон болох пролетари анги бараг үгүй» хоцрогдсон олон түмнийг дараах шатны хувьсгалт үйл ажиллагаанд хамруулж байх талаар В. И. Ленин тухайлан заасан билээ. Мөн Владимир Ильич олон түмний хүчийг хэрсүү нарийн цэгнэж, ангиудын хүчний харьцааг зөв тогтоосон үндсэн дээр л тухайн нөхцөл байдалд «ангийн тэмцлийн чухам ямар хэлбэр тохирохыг» шийдэж болно153 гэж үзсэн байдаг. «Бослого болгон ашигтай биш. Олон түмний бүрдүүлж өгөх тодорхой урьдчилсан нөхцөлүүд хангагдаагүй цагт бослого нь адал балмад явдал болж хувирдаг154» гэж Лениний хэлсэн нь Палестины чөлөөлөх хөдөлгөөний өнөөдрийн үйл хэрэгт чиглүүлэх амьд сургаал болж байна. Цаг зуур эх нутгаа алдсан цагаач дүрвэгчдээс бүрдэж буй Палестины олон түмэн Лениний анхааруулан заасан бослогын урьдчилсан нөхцөлийг тэр болгон хангаж чадахгүй нь тодорхой билээ. Ийм олон түмнийг Маогийн «үргэлжилсэн дайны онолоор» Израилын дайнчдын өөдөөс тухиран босгох явдал олон зуун мянган палестины амь насыг хоосон хөнөөлгөх аюултайн дээр чөлөөлөх хөдөлгөөн улс төрийн хувьд бэхжиж боловсроход үлэмж хор хохирол учруулах сан билээ. «Хувьсгалын нэр барьж дайн дэгдээх хэмээх нь» гэмт хэрэг гэж Ленин үзээд хувьсгалч «хийрхлийг» элэглэн шоолж, боловсроогүй, зохих ёсоор бэлтгэгдээгүй бослогод өдөөн тухирах жижиг хөрөнгөтний адал балмад үйл ажиллагааг шүүмжлэн няцааж байсан юм155.

	 

	* * *

	 

	Ленинизмд дайсагнасан маоизмын мөн чанарын нэг тод илрэл нь хятадын удирдагчдаас палестины асуудлаар түрүү үеийн турш явуулж ирсэн бодлого гэдгийг бид дээрх хэсэгт судалгааны зохих баримтад тулгуурлан олсон материалын боломжийн хүрээнд нотолж харуулахыг оролдлоо.

	Одоо Палестины үндсээ чөлөөлөх хөдөлгөөн ба маоизмын харилцааны 70-аад оны эхэн үеийн байдлыг авч үзье. 1971 онд хятадын удирдагчид «палестиныг дэмжих олон улсын «долоо хоног» гэгчийг Бээжинд зохион явуулж уул арга хэмжээнд ПЧБ-ын төлөөлөгчид болон арабын орнууд олон тооны сэтгүүлчийг урьж оролцуулсан билээ. «Долоо хоног» маогийнхнаас дайны хийрхэл, улс төрийн өдөөн хатгалга, үзэл суртлын адал балмад суртал нэвтрүүлгээ арабчуудад тулган хүлээлгэх тугийн дор явж өнгөрсөн юм. 5-р сарын эхээр «Жэньминь жибао» сонин төлөөлөгчдөд баяр хүргэж тэргүүн өгүүлэлдээ: «төрсөн гэрийнхээ булаагдсан гал голомтыг зэвсэгт тэмцлээр эгүүлэн авах явдал Палестины партизаны отрядууд, нийт ард түмний сонгож авсан цорын ганц (бид онцлов, Д. М.) зөв зам мөн156» гэж тунхаглан зааж байлаа. Хятадын талаас хийсэн мэдэгдэл зэрэг «долоо хоногт» зориулсан бага хурлын бусад материал «хямралыг улс төрийн аргаар зохицуулахын эсрэг шийдвэртэй тэмцье», «хүч хэрэглэхийн эсрэг хүч хэрэглэе», «үргэлжилсэн ардын дайныг өрнүүлье157» гэсэн үзэл бодлоор арабчуудын толгойг «Цэнэглэх» явдалд чиглэгдсэн байв. 1971 оны 5-р сарын 9-нд олон улсын «долоо хоног»-ийн ажиллагаанд оролцсон төлөөлөгчдийг хүлээж аваад Жоу Эньлай: «Араб үндэстэнд заналхийлж байгаа аюул нь Израилд эцсийн шийдвэрлэх цохилт өгөхөөс хулчийж буй арабчуудын өөрсдийнх нь үхээнц зориггүй байдлаас урган гарч байгаа юм158» гэж хэлжээ. Бүхэл бүтэн үндэстнийг дайрч давшилсан энэ үг маоизмын зард гарсан төлөөлөгчийн зарим талаар субьектив хоосон зүйл шиг санагдаж болох хувийн дүгнэлт мэт авч хэрэг дээрээ Ойрх Дорнодын ноцтой хурцадмал байдлыг намжаахын эсрэг, хятад жанжлалын бодлогын байр сууринаас хятадын удирдагчдын явуулж байгаа оролдлогын хэрхэн эрээ цээргүйг нотлох хэмжүүр үзүүлэлт юм.

	Ойрх Дорнодыг хямралын «халуун цэг» байлгахын тулд юу ч хийхээс буцдаггүй бээжингийн хэт даврах үзэл улам бүр газар авсаар палестины чөлөөлөх хөдөлгөөн ба Израилд хэлмэгдсэн арабын нэгэн орон болох Иорданы хооронд яс хаях159 өөдгүй алхам хийхэд хүрсэн байна. Иорданы цэрэг палестины арабчуудтай цус урсгасан зэвсэгт мөргөлдөөн явуулж эхлэх (1970. IX.) үед Бээжин «чихэн дүлий» байдалтай үл мэдэгчийн царай гаргаж чимээгүй болсныг сүүлд Палестины хэвлэл шийдвэртэй эсэргүүцэж160 буруушаасан билээ.

	Палестины ард түмний үндсээ чөлөөлөх хөдөлгөөн түүхийнхээ хамгийн эгзэгтэй, хүнд хэцүү үе шатыг давж ядаж байсан тэр өдрүүдэд ЗХУ, социалист хамтын нөхөрлөлийн бусад орны хэвлэл араб хоорондын мөргөлдөөн нь империализм, сионизм, маоизм ба араб дахины харгис хүчинд идэш хоол болохоос гадна нийт бүс нутгийн үндэсний эрх чөлөөний хөдөлгөөнд харамсам хохирол учруулах болно гэдгийг анхааруулан зааж байлаа.

	Мөргөлдөөн зогссоны дараа асар удалгүй Бээжингийн суртал нэвтрүүлэг «сэргэж» өдөөн турхирах ажиллагаагаа түрүү түрүүчийнхээс хүчтэй явуулж эхэлсэн байна. Үндэсний эрх чөлөөний хөдөлгөөний галд хатуужиж туршлагажсан палестины зарим удирдагчдын Израилын эрхшээлд буй арабын нутаг дэвсгэр дээр улс төрийн идэвхтэй үйл ажиллагаагаа өрнүүлэх эрүүл саруул бодлогыг Бээжин муйхраар сөргөж, Иорданы нутаг дэвсгэрээс Израилын эсрэг партизаны дайн хийхийг уриалж байлаа. Ийм байдал юунд хүргэх байв?! Ийм байдлыг израилын дайнчид хортойгоор ашиглаж өөрийн нутаг дэвсгэрээс сионизмын улсын эсрэг хорлон сүйтгэх үйл ажиллагаа явуулах боломж палестинчүүдэд олголоо хэмээн Иорданы нутаг дэвсгэрийг бөмбөгдөхөд хүргэх байлаа. Мөн цааш нь Иорданы засгийн газар дээрхийн хариуд палестины арабчуудаас Израилтай цаг зуур ч атугай эвлэрэхийг шаардах, Иорданы засгийн газрын энэ шаардлагыг палестины, партизануудын зүгээс няцаахад Иордан тэдний эсрэг хүч хэрэглэх, ийм замаар арабчууд хоорондоо сөргөлдөн цус урсган 1970 оны 9-р сарын гунигт явдал үсэгчлэн давтагдах ёстой байлаа. Маогийнхны бодлого үүнд л хүргэх байсан юм. Тэр үед хятадын удирдагчид «Иорданы ард түмэн яавч палестины партизануудыг яргалах гэмт хэргийг тэвчин харж суухгүй. Иймд палестины арабчууд юунаас ч шантрахгүйгээр Иорданы нутгаас израилтай хийх тэмцлээ эхэлж, урт удаан хугацааны «ардын дайн» явуулах нь зүйтэй гэж тунхагласаар байв161. Үүний цаана хятадын удирдагчдын өөр нэг үлэмж аюултай хорон санаа, нэрлэн хэлбэл эх орноо түр булаагдсан палестинчүүдийг өмгөөлөх тугийн дор Иорданы хүн ардыг төр, зэвсэгт хүчний нь эсрэг тухиран босгох, болж үзвэл иргэний дайнд хүргэх хэтүүр далд тактик нуугдаж байсан болно. Бидний дүгнэлт зарим талаар огцом хурц мэт санагдаж болох авч хэргийн үнэн байдал, мөн чанар ийм юм.

	 

	* * *

	 

	1973 оны 10-р сард болсон Ойрх Дорнодын дайны дараа палестиныг чөлөөлөх фронтын олонх байгууллага Ойрх Дорнодын хямралыг энх тайвны зам, улс төрийн аргаар зохицуулах бодитой байр суурь баримталж эхэлсэн явдал нь энэ бүс нутгийн ээдрээтэй олон хэрэг явдлын зангилаа гол асуудал - палестины асуудал дээр зарчмын өөрчлөлт оруулахад хүргэсэн билээ. ПЧБ бодит социализмын орнуудтай хэлхээ харилцаагаа хөгжүүлж Женевийн энх тайвны бага хуралд оролцохоор шийдвэрлэсэн зэрэг нь дээрх дүгнэлтийг нотлох палестины хөдөлгөөний зүгээс хийсэн энх тайванч тодорхой алхмууд байлаа. Ийм нөхцөл байдлын дунд энхийг эрхэмлэгч хүчнүүд, түүний дотор палестины үндсээ чөлөөлөх хөдөлгөөний цөм болсон ПЧБ-тай дуу хоолойгоо нийлүүлэх үү, эсвэл ямар нэгэн шинэ тактик сонгож, тэр тактикийнхаа тусламжтайгаар хэцүү байдлаас гарахыг оролдох уу гэдэг ацан шалаанд бээжингийн удирдагчид оржээ. Тэд 1973—1974 оны заагт Иракийн Багдад хотноо үндэслэгдсэн «татгалзах фронт» гэгчтэй бушуу түргэн зууралдаж авахаар шийдвэрлэсэн болно. «Татгалзах фронт» гэгчид Палестиныг чөлөөлөх ардын фронт, Арабын чөлөөлөлтийн фронт зэрэг хэдэн зожиг оппозиц байгууллага нэгдэж орсон бөгөөд 1973 оны 12-р сарын 31-нд Багдад хотноо тэдний нийтлүүлсэн мэдэгдлээр авч үзвэл фронтын гол зорилго нь «бууж өгөх шийдвэрийн эсрэг бүхий л боломжийн арга замаар тэмцэх162» явдал байв. Чухам хэлбэл палестины асуудлыг улс төрийн аргаар бус, зөвхөн Цэрэг зэвсгийн хүчээр нэг тийш болгох байр суурь баримталж байгаагаа уул «фронт» тунхагласан билээ. Ялангуяа «татгалзах фронтынхны» Израил улсыг устгах хүртэл тэмцлээ үргэлжлүүлнэ гэх мэт өдөөн хатгалгын чанартай буурь суурьгүй мэдэгдэл Бээжинд нэн таалагдаж байсныг нотлох гэхийн хэрэггүй юм. Удалгүй 1974 оны 4-р сард Хятадын удирдагчид «татгалзах фронт»-ын төлөөлөгчдийг «нийслэлдээ угтахад баярлах болно163» хэмээн дипломат шугамаар мэдэгдэл хийсэн боловч палестины хөдөлгөөний шинэ оппозиц байгууллага уул мэдэгдлийг хэрхэн хүлээж авсан хийгээд тухайлан «... фронтынхон» бээжинд зочилсон эсэх талаар албан ёсны гэрч мэдээ зарим тоймчдын үзэж байгаагаар хэвлэлд нийтлэгдээгүй байна. Харин хятадын суртал нэвтрүүлэг «татгалзах фронт»-ын бүрэлдэхүүнд орсон оппозицуудын ярилцлага хэлсэн үгийг улам сүржин, улам дайнч өнгө аястай болгон нийтлэхийн зэрэгцээ, тэрхүү «хэт зүүний» мэдэгдлүүд нь нийт палестины ард түмэн, палестины үндсээ чөлөөлөх хөдөлгөөний эрх ашиг, байр суурь, тэмцлийн мөн чанарыг илэрхийлж байгаа164 мэтээр дүрслэн үзүүлэхийг олонтоо оролджээ. ПЧБ-ын улс төрийн тэмцлийн үндсэн чиг шугам ерөнхийдөө бүрэлдэн тогтож тэмцлийн олон хэлбэрийг бүтээлч уялдлага зохицолтойгоор ашиглах чиг шугамыг уул байгууллага баримтлах болсон хариуцлагатай үед Бээжин сөрөх тактикийн үндсэн дээр дээрх явууллагыг хийсэн нь маоизмын энхийн хэрэг, үндэсний эрх чөлөөний хөдөлгөөнд дайсагнасан мөн чанарыг давтан нотолсон баримт боллоо. 

	Нэг талаас гэвэл энэ байна. Нөгөө талаас гэвэл хятадын бодлого өөрөө өөрийнхөө тавьсан торонд орооцолдоход хүрсэн юм. Цаг болохлоор «үг дуугүй тусална» гэдэг маогийнхны хоосон амлалт палестины хөдөлгөөний «зүүн» жигүүрийнхнийг хооронд нь харгалдуулах шалтгаан болжээ. Ингэснээр тэдний ихэнх нь маогийнхны бодитой бус, суртал нэвтрүүлгийн чанартай ам «тусламж»-аас ямар ч ашиг хонжоо олохгүй нь гэдгийг ойлгосон бөгөөд Бээжин үүний хариуд палестины партизануудад туслахаар урьд өмнө байгуулсан хэлэлцээрүүдээ биелүүлэхээс татгалзаж эхэлсэн юм165.

	 

	* * *

	 

	Ойрх Дорнод, тухайлан палестины асуудлаар явуулж байгаа Хятадын гадаад бодлогын мөн чанарт нэвтрэхэд палестины хууль ёсны үндэсний төр улсыг дахин сэргээн байгуулах хийгээд, НҮБ-ын хүрээнд энэхүү эгзэгтэй нарийн асуудлыг авч хэлэлцэхэд маогийнхан ямар байр суурь баримталж ирснийг нарийвчлан ажиглах явдал хэрэгтэй байлаа. Палестины үндэсний төр улсыг сэргээх тухай асуудал Ойрх Дорнодын хямралын анхны үе шат буюу бүр 1949 оноос эхлэн тавигдсан бөгөөд израилын дайнчид, америкийн империализмын хөнөөлт бодлогын уршгаар эх орон газар шороогоо булаагдаж тус бүс нутгийн улс орноор тэнүүчилж яваа нэг сая гаруй палестины арабыг уугуул нутагт нь эргүүлэн суурьшуулах төдийгүй тэдний төр улсаа байгуулах эрхийг хангах нь сонирхогч бүх улс гүрэн, олон улс дундын бүх байгууллагын анхаарлын төвд явж ирсэн асуудал юм.

	Гэтэл хятадаас арабын орнуудад явуулж байгаа суртал нэвтрүүлэг хийгээд адил хэмжээнд Бээжингийн удирдагчдын албан ёсны мэдэгдэл тэргүүтэнд НҮБ-ын Ерөнхий Ассамблейн Аюулгүйн Зөвлөлийн тогтоолуудыг үндэс болгон, мөн өндөр нэр хүндтэй олон улсын энэхүү байгууллагын дүрмийн үг утгад нийцүүлэн палестины араб ард түмэн өөрийн тусгаар байдлаа засан тохинуулах эрхийн асуудлыг огт хөндөхгүй тойрч, харин баримтаар дээр өгүүлсэнчлэн «Израилыг устгах» хүртэл ардын дайн хийхийг л сүржнээр уриалж байжээ.

	Нэгэн зэрэг хятадын удирдагчид палестины асуудлыг үечлэн шийдвэрлэх зүй зохистой, бодит, ухаалаг саналыг хүлээж авахгүйгээ илэн далангүй мэдэгдэж байсан166 нь хэрэг дээрээ палестины төр улсыг байгуулах боломжийг палестины ард түмний өөрийн төр улстай байх эрхийн хамт үгүйсгэж байгаа ноцтой баримт юм. Нөгөө талаар палестин - израилын хямралыг улс төрийн аргаар үечлэн шийдвэрлэх социалист хийгээд хөгжиж буй орнуудын байр суурь хятадын гадаад бодлогын жанжлалын чиг шугамд харшлах нь тодорхой хэрэг билээ.

	Хэрэв ПЧБ өөрийн эрх ашгийн үүднээс эсрэг талтай явуулах улс төрийн хэлэлцээрийн хүрээнд татагдан орчихвол Ойрх Дорнодын түгшүүртэй байдлын гол «хөдөлгөгч хүч»-ийг алдахад хүрнэ гэж болгоомжилсноос Бээжин үндэсний төр улсаа байгуулах палестинчүүдийн дархан эрхийг 30-аад жилийн турш авч хэлэлцэхгүй явж иржээ гэдэг дүгнэлт эндээс гарч байна.

	1973 оны 11-р сард палестины дүрвэгсдийн хийгээд тухайлан палестины ард түмний хууль ёсны эрхийг хүндэтгэн үзэж бодит байдал болгох чухал асуудлыг НҮБ-ын Ерөнхий Ассамблейн XXXIII чуулганаар хэлэлцэн зохих шийдвэр гаргасан билээ. Дэлхийн олонх орны төлөөлөгч 1949 оноос палестины араб ард түмний эх оронгүй цагаачлан амьдрахын хөнөөлт үндсийг тавьсан израилын дайнчдыг зэмлэн буруушааж, Израилын хилийн доторх арабчуудыг хавчин гадуурхах арьсны үзлийн илрэлүүдийг олон баримтаар нотлон гаргаж, палестинчүүдэд бүрэн эрхийг нь эдлүүлэхийг шаардсан юм. БНХАУ-ын төлөөлөгч хэлэлцэн бүхий асуудлаар саналаа өгөхөөс татгалзсан төдийгүй палестины дүрвэгсдийн талаар Ерөнхий Ассамблейн гаргасан тогтоолын төслийг хэлэлцэхэд ч оролцолгүйгээр167 хурал орхиж явсан ажээ.

	 

	* * *

	 

	Өгүүлэн бүхий үед Хятадын удирдагчдын Ойрх Дорнодын хэрэг явдлын талаар явуулсан бодлогыг тодорхойлох хувийн жин ихтэй өөр нэг хүчин зүйл бол зөвлөлтийн эсрэг маогийнхны үзэл, энэ үзлийн үндэс суурь дээр америкийн империализм, Израилын дайнчидтай ойртон сүлбэлдэх нь улам бүр хүчтэй болж байсан хандлага юм. Энэ хандлага ялангуяа ХКН-ын X их хурлаас хойш мэдэгдэхүйц ажиглагдаж ирснийг тэмдэглэлтэй. Ойрх Дорнодын улс түмний дунд ЗХУ-ын өндөр нэр хүндийг гутаах, ЗХУ болон бодит социализмын орнуудад үл итгэх байдал үүсгэж «арабын хөрсөнд» зөвлөлтийн эсрэг, коммунизмын эсрэг үр цацахын тул маогийнхан зүйл бүрээр оролдож байсан бөгөөд энэ бүхнийг америкийн империализм нарийн тооцоотойгоор ашиглаж иржээ. Дээр өгүүлсэн Ерөнхий Ассамблейн чуулганы үед Бээжингийн төлөөлөгчид АНУ-ын Конгрессын гишүүдтэй сэм ярилцахдаа: «БНХАУ Ойрх Дорнодод болж байгаа энэ удаагийн мөргөлдөөний талаар аядуу зөөлөн бодлого явуулна. Үүнийг ЗХУ-ын тусламж хүлээж авсаар буй Египет, Сири зэрэг оронтой манай орон ойртон нөхөрлөх бодолгүй байгаагаар тайлж ойлговол зохимуй. Арабчууд ямар зэрэг хүндээр ялагдлаа ч уг мэдээг бид ажин түжин байдлаар угтах юм. Учир нь тэдний ялагдал бод ЗХУ, арабын орнуудын хооронд ан цав үүсгэх, зөрчил гаргах бодитой шалтгаан болох сон билээ168» гэж цээргүй тайлагнажээ. Энэ бол олон талаар эргэцүүлэн үзвэл зохилтой нарийвчлан ажиглах бүр Хятадын гадаад бодлогын зангилаа олон асуудалд зохих хэмжээгээр нэвтрэх боломж олгодог ноцтой нэгэн зэрэг сонирхолтой баримтуудын нэг юм.

	Гэвч 1973 оны дайнд Бээжингийн хүсэж хүлээж байснаар арабчууд ялагдсан бус харин ч олон тулалдаанд тодорхой амжилт гаргасныг тэмдэглэх нь зүйтэй. Ялангуяа палестины партизанууд фронтын онцгой хүнд нөхцөлд эрэлхгээр тулалдаж, Сирийн Голланы өндөрлөг зэрэг бүс нутагт дайсны бөөн хүчийг устгаж байсны дээр израилчуудын хүртэл зөвшөөрөн хүлээснээр Жалила районд орчин үеийн цэргийн шинжлэх ухааныг практикт чадварлаг хэрэглэсэн зэрэг гоц тод жишээ олон бий ажээ.

	Бээжин америкийн империализмтай нэгдэж 1973 оны хэрэг явдалд эсрэг талын байр суурь эзлээд зогссонгүй, Израилд арабчуудыг ялагдуулахын тул нэгэн зэрэг бодитой алхмуудыг хийж байсан нь удалгүй илэрсэн юм. Ливанд ажиллаж байгаад сүүлд удирдагчид нь өөрсдөө татан буулгасан маогийнхны талын нууц байгууллагын дарга Д. Шатила 1973 онд олны өмнө чухал мэдэгдэл хийсэн бөгөөд Шатилын мэдэгдэл удалгүй дэлхийн бараг бүх хэвлэлийг дамжсан билээ.

	Өөрийн нь толгойлж агсан нууц байгууллага бээжингийн заавар тушаалаар ажиллахдаа палестины чөлөөлөх хөдөлгөөний олон фронтыг хооронд нь зөрчилдүүлэх, улмаар үл шийдвэрлэгдэх хямрал буй болгохын төлөө боломжтой бөгөөд хэрэгтэй бүхнийг хийж байсныг Шатила хүлээн зөвшөөрсөн байна. Түүгээр ч барахгүй ерөөс палестины эсэргүүцлийн хөдөлгөөнийг устгах явдал «танай байгууллагын гол зорилт шүү гэж бидэнд Бээжин дэх түнш нар маань сануулдаг байлаа169» хэмээн Д. Шатила хэлжээ.

	 

	* * *

	 

	1978 оны 9-р сард Вашингтоны зохион байгуулсан Египет - Израилын салангид хэлэлцээрийг империализмтай улам сүлбэлдэн, зөвлөлтийн эсрэг зэрэгцсэн фронтоор тэмцэл явуулж, «хүчтэй Израилын» төлөө170 гэдгээ нэг бус удаа мэдэгдэж байсан Бээжин баяр хүргэхээс наагуур хүлээж авсан юм. Гэтэл үндэсний төр улсаа сэргээн тунхаглах, үүний тулд сионизм, израилын дайнчдаас уугуул газар шороогоо эргүүлэн авахын төлөө үндэсний эрх чөлөөний тэмцлийн боломжийн бүх хэлбэрийг ашиглаж ирсэн палестины араб ард түмний амин чухал үйл хэрэг, 30 жилийн турш явуулсан тэмцлийн үр дүнг дээрх салангид гэрээ, бусад шадар хэлэлцээр үгүй болгоход чиглэгдсэн гэдгийг Хятадын Удирдагчид мэдэж байсан нь тодорхой. Хэрэг дээрээ маогийнхны дэмжиж угтсан энэхүү салангид гэрээ палестинчүүдээс үндэсний төр улсаа байгуулах асуудлыг зүгээр нэг хөндөлгүй өнгөрсөн нь бус аа.

	«Ойрх Дорнод дахь энх тайван тогтоох хүрээ» гэгч Кэмп Дэвидийн өөр нэг баримт бичигт хэлхэгдэж холбогдсон учраас Египетийн Израилтай байгуулсан салангид гэрээ нь «Бегиний төлөвлөгөөг» Египет хүлээн зөвшөөрөхөөс аргагүйд хүргэж байгаа юм. «Бегиний төлөвлөгөө»-гөөр палестины асуудал яаж тавигдсан бэ гэвэл, Палестины арабчуудын уугуул газар нутаг Иордан голын баруун эрэг, Газын районыг Израил өөртөө хавсарган нэгтгэж авахаар заагдсан байна. Дэлхийн олон нийт ба палестины үндсээ чөлөөлөх хөдөлгөөнийг хуурч мэхлэхийн тулд өгүүлэн бүхий төлөвлөгөөгөөр Иордан гол, Газын бүс нутагт сионизмын улсын хараат байдал тогтоосон, «автономит засаг захиргаа» гэгчийг зохион байгуулах ёстой байжээ. Египетийн ерөнхийлөгч Садат, Бегиний төлөвлөгөөг хүлээн зөвшөөрсөн төдийгүй, уул нутаг дэвсгэрээр Израилын суурин газруудыг барьж байгуулахад татгалзахгүй гэдгээ хүлээсэн юм. Ийм замаар сионист дайнчдын эзлэн түрэмгийлэл сүүлчийн улам аюултай үе шатандаа буюу нэрлэн хэлбэл хавсарган нэгтгэх төлөвлөгөөгөө биелүүлэх үе шатандаа шилжиж орсон билээ.

	Дараа дараачийн жилүүдэд НҮБ-ын хүрээнээ палестины асуудлыг авч хэлэлцэхэд Хятад ард улсын төлөөлөгч «Ойрх Дорнодод Энх тайван тогтоох хүрээ», салангид хэлэлцээр, «Бегиний төлөвлөгөө» зэрэг АНУ, Египет, Израилын гурамсан хуйвалдааныг эрхзүйн үндэс бүхий болгохоор бодож зохиосон, Палестины ард түмний эрх ашигт эрс харш дээрэнгүй баримт бичгүүдийг нэг ч удаа шүүмжлээгүйгээр барахгүй харин ч арабчуудыг «хувь заяатайгаа эвлэрэхийг» ятгах оролдлого хийж, палестины чөлөөлөх хөдөлгөөнд илт дайсагнасан байр суурь баримталж эхэлсэн байна. Мароккогийн «аль-Аляум» сонин редакцын өгүүлэлдээ «НҮБ, тухайлан Аюулгүйн Зөвлөлд БНХАУ байгаа явдал Ойрх Дорнодын асуудлыг энх тайвнаар зохицуулах алив алхмын хэрэгжилтэд хаалт саад болж байна171» гэж онож тэмдэглэсэн бол сионизмын тал барьж, израилын дайнчдын түрэмгий бодлогыг ямагт дэмжиж байдаг америкийн харгис хэвлэлийн цэг «Нью-Йорк таймс» сонин үнэн байдлыг арга буюу зөвшөөрөн хүлээхдээ «арабчуудын зорилго палестинчүүдийн үндэсний эрхээ дахин сэргээх оролдлого бээжингийн зүгээс зөвхөн ихэмсэг тоомсоргүй үг сонсохоос өөр бодитой тусламж олохгүй байна172» гэж бичжээ.

	Анх НҮБ-ын Ерөнхий Ассамблейн XXIX чуулганд ПЧБ-ын төлөөлөгчдийг оролцоход хятадууд их л хүйтнээр хүлээж авсан173 бөгөөд олон улсын энэ байгууллагын хүрээнд палестинчүүдтэй хамтран ажиллах ямар ч санаачилга гаргаагүй юм.

	 

	* * *

	 

	Ерөөс Бээжин цорын ганц удаа, тухайлбал 1972 оны 12-р сарын 8-нд Ази, Африкийн хэсэг орны НҮБ-ын XXVII чуулганд оруулсан төсөлтэй холбогдуулан үг хэлэхдээ, «1967 оны 6-р сарын 5-наас хойших өдрүүдэд эзэлсэн арабын газар нутгаас Израил улс нэн даруй зайлахыг шаардаж байгаа шударга шаардлагыг дэмжиж байна» гэж мэдэгдсэн юм. 1973 оны 10-р сарын дайн, ПЧБ ба бодит социализмын орнуудын ойртолт зэрэг үйл явдлын дараа дээр өгүүлсэнчлэн хятадын удирдагчид Ойрх Дорнодод палестиныг биш харин израилыг хүчтэй болгох байр суурийг баримталж эхэлсэн бөгөөд, арабын эзлэгдсэн нутгаас түрэмгийлэгчдийг гаргах буюу палестинчүүдийн эрхийн асуудлыг суртал нэвтрүүлэг, дипломат шугамын аль алинаар хөндөж ярилцахыг больсон ажээ. Хятадын жанжлагчдын палестины ард түмэнд дайсагнаж байгаа байр суурийг тэдний зөвлөлтийн эсрэг үзэл, америкийн империализмтай сүлбэлдэх бодлогын дэвсгэр дээр авч үзвэл бүр ч тодорхой, бүр ч ойлгомжтой болж байна.

	 

	* * *

	 

	АНУ бүр анхнаасаа, тухайлбал Ойрх Дорнодын хямралын эхний үе шатнаас Израилын дайнчид, дэлхийн сионизмыг ивээн тэтгэгч болохоо харуулсныг нийтээр мэдэх билээ. Гэвч Хойд Африк, арабын бүх ертөнцийг хамарсан олон сая хүн ам бүхий энэ нутагт өнө удаан энх тайван тогтоохын төлөө ЗХУ даруй 30 жилийн турш тэмцэж ирсэн бөгөөд ЗХУ-ын засгийн газар АНУ-ын гадаад бодлогод бодитой хандлага, гэгээ гэрэлтэй тал байгааг олж илрүүлсний үндсэн дээр хоёр тал өгүүлэн бүхий асуудлыг өндөр нэр хүндтэй төлөөлөгчдийн хүрээнд авч хэлэлцсэн бөгөөд үр дүн нь 1977 оны 10-р сарын 2-нд «Ойрх Дорнодын асуудлаар зөвлөлт - америкийн хамтарсан албан мэдэгдэл» нийтлэгдсэн явдал юм. Уул мэдэгдэлд дурдсан нь: 1967 оны мөргөлдөөний үед эзлэгдсэн нутгаас Израилын цэргийг гаргах, палестины ард түмний хууль ёсны эрхийг хангах, (бид онцлов, Д. М.) дайны байдлыг зогсоох, сонирхогч этгээдүүд бүрэн эрх, газар нутгийн бүрэн бүтэн байдал, улс төрийн тусгаар тогтнолоо харилцан хүлээн зөвшөөрөх үндсэн дээр хэвийн харилцаа тогтоох зэрэг тодорхой тулгуур асуудлыг шийдвэрлэх замаар Ойрх Дорнодын хямралыг бүрэн бүтнээр нь зохицуулж болно гэж ЗХУ ба АНУ үзэж байна174 гэж цохон тэмдэглэжээ.

	1970-аад оны сүүлийн хоёр жилд буюу 1978, 1979, онд ПЧБ, социалист орyуудын хооронд найрамдалт харилцаа цаашдын хөгжил бэхжилийг олсон юм. Үүнийг тод гэрчлэх баримт бол байгууллагын удирдагчдын ЗХУ, бодит социализмын оронд хэд хэдэн удаа хийсэн албан ёсны найрсаг айлчлалт болно. Ялангуяа 1978 оны 10-р сарын 29-нөөс 11-р сарын 1-ид ПЧБ-ын тэргүүн Ясир Арафатын Москвад зочилсон зочлолт, онцлон хэлбэл зохих үр дүнтэй ажил хэрэгч айлчлалт болсон юм175. Палестины чөлөөлөх хөдөлгөөний хэвлэл мэдээллийн байгууллагууд ЗХУ, социалист орнуудтай гуйвж дайвахгүй нөхөрлөх, хамтран ажиллах явдал бол палестины үндэсний эрх ашигт яв цав нийцсэн, өндөр учир холбогдол бүхий улс төрийн чиг шугам176 гэдгийг нэгэн дуугаар цохон тэмдэглэж байлаа.

	Социалист хамтын нөхөрлөлийн орнуудын хөдөлбөргүй энх тайванч интернационалч байр суурийг Зөвлөлтийн нам төрийн тэргүүн тэр үед илэрхийлж хэлсэн нь: «Ойрх Дорнодын хямралыг шийдвэрлэх цорын ганц зам байна гэдгийг олон жилийн туршлага баттай нотоллоо. Энэ бол 1967 онд Израилын эзэлсэн бүх нутгийг бүрэн дүүрэн чөлөөлөх, палестины араб ард түмний хууль ёсны эрхийг хоёрдмол утгагүйгээр хүндэтгэн үзэх, тухайлан бие даан тусгаар тогтносон улсаа байгуулах эрхийг нь хангах, мөн мэдээжийн Израилыг оролцуулан уул бүс нутгийн бүх улс орны бүхий л аюулгүй байдлыг найдвартайгаар хангах зам юм177» гэжээ.

	Зөвлөлт Холбоот Улс ах дүү социалист орны тууштай интернационалч байр суурийг палестины хөдөлгөөний дэвшилтэт хүч цаг ямагт ойлгож өндрөөр үнэлж ирсэн байна. Бүр 1975 оны сүүлээр ПЧБ-ын Гүйцэтгэх Хорооны дарга Я. Арафат: «Палестин, зөвлөлтийн ард түмний найрамдалт харилцаа гүн гүнзгий үндэстэйн дээр стратегийн шинж чанартай юм. Зөвхөн Палестин, ЗХУ-ын ард түмнүүдийн тусын тулд төдийгүй, нийт араб үндэстний тусын тулд хийгдэж байгаа хамтын тэмцлийн зорилго, агуулгыг харилцан гүн ойлголцсон явдал дээр манай найрамдал бат бөхөөр суурилан хөгжиж байдаг билээ. Палестинчүүд бид аугаа их зөвлөлтийн ард түмэнтэй тогтоосон харилцаагаа бэхжүүлэн хөгжүүлэхийн төлөө бүхнийг хийнэ. Энэ найрамдал палестины ард түмэн хийгээд бүх араб үндэстний сайн сайхан ирээдүйн найдвартай баталгаа мөн178» гэж хэлж байжээ.

	Дээр өгүүлсэнчлэн маогийнхнаас бутаргах, устгахыг оролдож ирсэн палестиныг чөлөөлөх хөдөлгөөн чухамхүү ЗХУ, социализм, энхийг эрхэмлэгч хүчний байнгын бат бэх тусламж дэмжлэгийн үр дүнд Ойрх Дорнодын хямралыг шийдвэрлэхэд бүрэн эрх хэмжээнд оролцохуйц өндөр нэр хүндтэй бие даасан хүч болон бэхжиж гарч ирсэн юм. Энэ хүч өөртөө байгаа бүхий л нөөц бололцоог ашиглан Ойрх Дорнодод намжмал байдал зонхилох хандлага бүхий болсон 1978, 1979 онд асуудлыг улс төрийн эв зүйгээр зохицуулахын төлөө нэлээд дорвитой алхмууд хийсэн явдал уул байгууллагын нэр хүндийг дэлхийн олон нийтийн өмнө өргөсөн хийгээд дээрх зурвас үеийн тооцоогоор авч үзвэл дэлхийн 100 гаруй орон ПЧБ-ыг палестины хөдөлгөөнийг хууль ёсоор төлөөлөх эрх бүхий цорын ганц байгууллага хэмээн хүлээн зөвшөөрчээ. Нөгөө талаар энэ явдал «татгалзах фронт» зэрэг палестины ард түмний нэгэн зорилгот үйл хэрэгт харш бодлого баримтлагч оппозиц цөөн хүчнийг дэмжих замд орсон хятадын удирдагчдын ов мэхийг бодитой няцаасан юм.

	Гэвч жанжлалын үзэл бодлоо Бээжин орхисонгүй. Харин ч ЗХУ - палестины харилцааг байнга хараачлан ажиглаж, элдвээр мушгин гуйвуулах, гүтгэх зэргээр сөрөг арга хэмжээ авах явдал Хятадын Ойрх Дорнодын бодлогын амьд бүрэлдэхүүн хэсэг, уул бодлогыг бүрдүүлэх шинэ хүчин зүйл болох хандлага гарч ирлээ.

	Палестины ард түмний зэвсэгт тэмцлийн 10 жилийн ойгоор Синьхуа агентлаг нийтэлсэн өгүүлэлдээ нийтээр мэдэх хийгээд палестины арабчуудын талархалтайгаар хүлээн зөвшөөрч байгаа баримтыг муйхраар сөргөж ерөөс Ойрх Дорнодын хэрэг явдал тухайлан палестинчүүдийн хувь заяаны асуудалд «ЗХУ нь АНУ-аас илүү хөнөөлтэй, илүү дайсагнасан бодлого баримталж ирсэн179» мэтээр гүтгэн бичжээ. Иймэрхүү тактикийн уг үндэс маогийнхны зөвлөлтийн эсрэг үзэл, арабын орнууд бодит социализмын хооронд яс хаях хэмээсэн маоист субьективизмээс урган гардгийг бид дээр тэмдэглэсэн. Маоизм, империализмтай ойртон сүлбэлдэх нь хүчтэй болж байсан180 70-аад оны сүүл үеийн олоy улсын харилцааны түүхийн байр байдлаас дээрх бүлэг үгийг нэхэн хянаж үзэхэд хятадууд бүр тэр үеэс зөвлөлтийн эсрэг үзлийн далбаан дор АНУ-аас Ойрх Дорнодын хүн ардад учруулсан гай гамшгийг цагаатгах, зөвтгөх явууллага хийж эхэлсэн нь тод болж байна.

	Маогийнхаy палестины хөдөлгөөнийг устгах байр суурь баримталж ирснийг илчилсэн Шатилын мэдэгдэл том шуугиан дэгдээж дэлхийн олон орны хэвлэлийг тойрох үед няцаалт, эсэргүүцэл илэрхийлээгүй чимээгүй өнгөрсөн хятадын суртал нэвтрүүлэг жил хагас, хоёр жилийн дараагаар өөрийн булхайг булах гэхдээ хэд хэдэн удаа ЗХУ-ыг гүтгэх оролдлого хийсэн юм. Палестины арабчуудад өгөөмөр гар сунгаж байгаа Зөвлөлт төрийн бодлогыг завхруулж хятадын суртал нэвтрүүлэг америкийн империализмтай шөргөөлцөхдөө ЗХУ палестины зэвсэгт хүчнийг ашиглах гэж байгаа181 мэтээр гүтгэхээр оролджээ.

	Маоистууд орчин цагийн олон улсын харилцааны хөгжлийн бодит зүй тогтлыг сөргөх замаар ямар ч байдлаар өнгөө хувьсгаж, аль ч дайсантай сүлбэлдэн нэгдлээ гэсэн бодит социализм, палестины үндсээ чөлөөлөх хөдөлгөөний хооронд хагарал гаргах палестины асуудлыг улам хурцатгах оролдлого нь цаг ямагт гэтлэн давахын аргагүй бэрхшээлүүдтэй тулгарч ирснийг онцлон тэмдэглэлтэй. Жишээлэхэд зөвлөлтийн эсрэг бээжингийнхний үзэл ПЧБ-ын өргөн олон түмэн, түүний удирдагчдын зөвхөн жигшил, эсэргүүцлийг л төрүүлдэг юм. Палестины араб ард түмний хууль ёсны эрхийг дахин сэргээх, ПЧБ-ыг олон улсын тавцан дээр хүлээн зөвшөөрүүлэх зэрэг тулгуур асуудлуудаар болон ерөөс Ойрх Дорнодын хямралын явцад арабчуудын тусын тулд ЗХУКН, зөвлөлт төрийн гүйцэтгэсэн интернационалч гарамгай үүргийн талаар 1973 оны 9-р сард Я. Арафатын хэлсэн үг Зөвлөлт - палестины харилцааны бүх л үе шатанд хамаатах бодитой, буурь суурьтай үнэлэлт болж байна. «Олон улсын талбарт манай эсэргүүцлийн хөдөлгөөний олсон улс төрийн амжилт нь ЗХУ, социалист бусад орны тусламжийн үр дүнд боломжтой болж хангагдсан юм182» гэж ПЧБ-ын тэргүүн хэлсэн билээ.

	 

	 

	2. Маоистууд, израилын дайнчдын сүлбэлдээн

	В. И. Ленин социал - шовинизм бол төгс боловсорсон оппортунизм хийгээд хөрөнгөтнүүд, тэдний жанжин штабтай шулуухан, эрээ цээргүй холбоо байгуулахад бэлхэн байдаг гэж бичсэн.

	Тэгвэл 1979 онд хятадын маоист удирдагчдын нэг Е. Цзяньин БНХАУ байгуулагдсаны 30 жилийн ойн тухай илтгэлдээ, «Мао Зэдуний гурван ертөнцийн онолын» стратегийн үзэл санаанд нийцүүлэн 70-аад оны эхнээс бид хэт их гүрний жанжлалын эсрэг тэмцэлдээ олон улсын тавцанд нэгдэж болох бүх хүчинтэй нэгдэж ирлээ183» гэж тэмдэглэжээ.

	Маогийн оппортунизм чухам В. И. Лениний чингэж нэрлэн зааж буй социал шовинизм болж гүнзгийрснийг тухайлан Е Цзяньмний дээрх мэдэгдэл нотолж байна. «Гурван ертөнцийн онол» гэгчээр зэвсэглэн «хэт их гүрний жанжлалын эсрэг тэмцэх» хуурмаг багийн цаана нуугдан явж, ирэх зууны босгон дээр Хятадыг «иж бүрэн хөгжилтэй хүчирхэг гүрэн болгох, улмаар дэлхийд маоист жанжлал тогтоох төлөвлөгөөгөө хэрэгжүүлэхийн тулд хятадын шинэ удирдлага үндэсний эрх чөлөөний хөдөлгөөний бүх дайсантай, түүний дотор Израилын дайнч харгис бүлэгтэй нэгэнт нийлэлдэж авсныг бид дээр цухас өгүүлсэн. Нөгөө талаар энх тайвны хэрэг, дэлхийн бодит социализмд улам бүр дайсагнан хувьсаж буй маогийнхны гадаад бодлогын мөн чанар Бээжин, Тель-Авивын ойртон сүлбэлдэж буй явц дунд чухам тодорхой харагдаж байгаа юм. Эл учир Хятад, Израилын харилцааны түүхийг товч атугай ч улируулан авч үзэх нь судалгаа шинжилгээ, улс төрийн аль аль талаас сонирхолтой бөгөөд чухал зүйл билээ.

	Бээжин империализмыг эсэргүүцсэн Ази, Африк, Латин Америкийн ард түмнүүдийн хувьсгалт тэмцлийг төөрөлдүүлж, их гүрний далд хорон санаандаа ашиглах бодлоор «Дорнын салхи өрнийн салхийг давамгайлах» тухай номлол, «завсрын бүсний онол» зэрэг тогтолцоот үзэл дэвшүүлж байсан бүр тэр үеэс эхлэн олон жилийн турш «Израилыг байгуулахад бид оролцоогүй, энэ бол Хятад улс арабын ард түмнүүдийн нөхөр мөн гэдгийг нотлох баримт» гэж улиглан ярьж байлаа. Энэ мэт маоист заль мэхэнд Араб, Дорно дахины үндэсний эрх чөлөөний хөдөлгөөний зарим жигүүрийн удирдагчид итгэж, хууртаж байсан явдал ч бий билээ. Гэвч Араб, Дорно дахинд империализмын харгис цагдаагийн үүрэг гүйцэтгэж байгаа Израил улсыг Мао Зэдунгийн «гурван ертөнцийн онолын» дагуу тэр бүс нутгийн бүх улс оронтой нэгэн ертөнцөд албадан бүртгэж, зөвлөлтийн эсрэг хамтран тэмцэхийг Бээжин уриалах болсон одоо үед хятадын удирдагчид чухам хэн, маоизм гэж чухам юу болох нь Араб дахины үндэсний эрх чөлөөний хөдөлгөөнд нэгэнт тодорхой болжээ. Өгүүлэн бүхий үед Маоизм ингэж ленинизмд дайсагнасан аливаа үзэл суртлын адил өөрийгөө илчлэхээс аргагүйд хүрч байсан нь түүний шинэ хямрал, дэлхийн бодит социализм, энх тайван, үндэсний эрх чөлөөний хөдөлгөөний өмнө хүлээж байгаа шинэ ялагдлын илрэл юм.

	 

	* * *

	 

	Израилын засгийн газар 1950 оны 1-р сарын 6-нд БНХАУ-ыг зөвшөөрөн хүлээж Ойрх Дорнод дахины бүх орны дотроос эн тэргүүн Израил улс БНХАУ-тай дипломат харилцаа тогтоох санаачилга гаргасан явдал сонирхолтой баримт билээ184. Тэгэхэд арабын улсуудын холбооны гишүүн Египет, Сири, Ирак, Ливан зэрэг орон Тайвань дахь Чан Кайшийн дэглэмийг хятадын ард түмний хууль ёсны төлөөлөгч гэж хуучин хэвээр үзэж байсан юм. Гэвч тэр үед хятадад АНУ, түүний хамсаа холбоотны эсрэг үзэл хүчтэй байснаас гол нь шалтгаацаж дипломат харилцаа тогтоох тухай. Израилын саналд Хятадын засгийн газар хариу өгөхгүй гэж шийдсэн байна. Тэгээд ч Америкийн империализмтай тогтоосон олон талын хэлхээ холбоондоо Израилын засгийн газар боогдож 1953 оны эцэс хүртэл энэ талаар дахин тодорхой алхам хийсэнгүй.

	Гэхдээ л Бээжин Тель-Авив хоёр бие биедээ үгүйлэгдэж хэлхээ холбоо тогтоох аян шалтаг эрэлхийлсээр л байлаа.

	1953 оны 12-р сард Бирм дахь Израилын Элчин сайд Давид Хакохен БНХАУ-ын Элчин сайд Яо Жуминтэй хэлэлцээ хийж эхэлсэн бөгөөд хятадын засгийн гадар элчин сайдаараа дамжуулж Израилын засгийн газарт өгсөн нот бичигтээ: «...БНХАУ-ын засгийн газар Израил улс Бирмд Элчин сайдын яам нээн ажиллуулсан явдалд баяр хүргэхийн хамтад үүгээр БНХАУ-д Израилын бараа худалдаалах тухай санал илэрхийлэх таатай нөхцөл боломж танай талд нээгдлээ гэж бид үзэж байна. Ямар тоо чанарын, ямар бараа ямар үнээр манай улсад худалдах бодолтой байгаагаа мэдэгдэхийг хүснэ185» гэж дурдсанаас үзэхэд маогийнхан Израилын дайнчидтай ойртохын тул асуудлыг хамгийн гэм хоргүй талаас нь өөрөөр хэлбэл гадаад худалдааны салбараас эхэлж хөндөхийг хичээсэн нь тодорхой ажээ. Удалгүй хятадын тал, албан ёсны төлөөлөгчөө Бээжинд ирүүлж эдийн засгийн талаар хамтран ажиллах хэлэлцээ хийхийг Израилын засгийн газарт хүсэж уриалсныг гадаадын хэвлэл гойд сонин болгож бичсэн билээ. Энэ мэдээ ташаагүй үнэн болохыг 1954 оны сүүлээр Бүх Хятадын Ардын төлөөлөгчдийн хурлын чуулган дээр: «Афганистан, Израилтай дипломат төлөөлөгчдийн газар харилцан солилцож ажиллуулахын тул зохих алхам хийх хэрэгтэй байна186» гэж мэдэгдсэн БНХАУ-ын Төрийн Зөвлөлийн ерөнхий сайд Жоу Эньлайн үг баталж өгсөн юм.

	1955 оны 2-р сард Хятадад анх тэргүүн Израилын засгийн газрын төлөөлөгчид ирэхэд Бээжин тун нөхөрсгөөр угтсан бөгөөд тухайлан Хятадын Гадаад худалдааны Яамны орлогч сайд Израилын төлөөлөгчдийг хүлээж аваад «тусгаар тогтнолынхоо төлөө тэмцэлд олон саад бэрхшээл даван туулж байгаа израилын ард түмний баатарлаг зоригийг» гүнээ хүндэтгэж байгаагаа илэрхийлжээ187. Мөн хятадын ард түмэн, хятадын засгийн газар Израил улс, еврейн ард түмний их нөхөд билээ188» гэж тэр сайд мэдэгдсэн байна. Хоёр орны хооронд эдийн засаг, бусад талын харилцаа хөгжүүлэх тухай хамтарсан тунхаг бичиг нийтлүүлснээр Израилын төлөөлөгчдийн айлчлалт төгсжээ.

	Харин уул айлчлалтын хамт Бээжин, Тель-Авивын хооронд өрнөж эхэлсэн албан ёсны хэлхээ холбоо ч тасарсан мэт өнгөц байдалд орсон юм. Энэ нь хятадын талаар хориг арга хэмжээний бодлого явуулж байсан АНУ, Израилд шахалт даралт үзүүлсэнтэй шууд холбоотой. Төрийн нарийн бичгийн дарга агсан Д. Ф. Даллес Бирм улсад айлчлах үедээ туслахаараа дамжуулж «унахад ойрхон байгаа дэглэмтэй харилцаа тогтоосны хэрэггүй» гэсэн АНУ-ын засгийн газрын зөвлөмжийг Рангун дахь Израилын Элчин сайдын сонорт хүргэсэн ажээ189. Ингэж Израилтай дипломат харилцаа тогтоох оролдлого нь АНУ-ын зүгээс шийдвэртэй эсэргүүцэлтэй тулгарч тас цохигдсонд Бээжин огт хэнэггүй царай гаргаж, Социалист Хятад улсын засгийн газар Израилын талаар «зарчимч бодлого» явуулж ирсэн явуулсаар ч байгаа гэх суртал нэвтрүүлгийн тактикт шилжсэн билээ. 60—70-аад оны турш хятадын хэвлэл Израилын булаан эзлэгчидтэй одоо хүртэл дипломат харилцаа тогтоогоогүй байгаа нь БНХАУ Арабын ард түмний хамгийн үнэнч, хамгийн дотно нөхөр болохыг нотолж байна гэх маягаар бичиж ирэв.

	1956 онд Египетийн эсрэг Англи, Франц, Израилын өдөөсөн гурвын түрэмгийллийг зогсоох зорилгоор ЗХУ-ын баримталсан тууштай байр суурь, Египетийн залуу Бүгд Найрамдах Улсад үзүүлсэн тал бүрийн эрчимтэй тусламж БНХАУ-ын удирдагчдыг арга буюу түрэмгийлэгчдийн эсрэг хэлбэр төдий байр суурь эзлэхэд хүргэсэн юм. Мөн энэ үе бол маогийнхны зүгээс үнэн нүүр царайгаа аль болохоор өнгөлөн далдалж өөрсдийгөө гурван тивийн ард түмний үндэсний эрх чөлөөний хөдөлгөөний хань нөхөд, «түүхээр шалгарсан авран хамгаалагч» гэж итгүүлэхийг оролдож байсан үе тул чингэж Египетийн талд гурвын түрэмгийллийн эсрэг мэдэгдэл гаргах зэргээр хөдлөх нь Маогийнхны далд тактикийн бодлогод тохирч байсан билээ. Мөн гурвын түрэмгийллийн үед Бээжингийн явуулсан бодлого АНУ-ын тухайд маогийнхны тэр үед баримталж байсан үндсэн чиг шугамаар тодорхойлогдож байсныг хэлэх хэрэгтэй. Хятад Ард Улсын хамгийн аюултай дайсан гэж тэгэхэд өөрсдийн нь үзэж байсан америкийн империализм чухамдаа гурвын түрэмгийллийг өдөөн турхирсан гэдгийг Мао, түүний ойр шадар хүмүүс сайн ойлгож байсан юм.

	1956 оны Ойрх Дорнодын дайны дараа арабын хэд хэдэн орон Тайваньтай харилцаагаа тасалж, Хятадтай дипломат харилцаа тогтоожээ.

	Бээжин албан ёсоор Израилыг зөвшөөрөн хүлээгээгүй боловч албан ёсны бус хэлхээ холбоогоо бүрмөсөн таслаагүй бөгөөд харин ч нууц болон тойруу замаар худалдааны харилцаагаа жилээс жилд идэвхжүүлж ирсэн байна. 1967 оны 12-р сард Израилын түрэмгийллийн дараахан БНХАУ ба Израилын төлөөлөгчид 10 сая долларын худалдааны хэлэлцээрт гарын үсэг зурсны дээр уул хэлэлцээрийн ёсоор Израил хөвөн, фосфат, болд, мөнгөн ус, төрөл бүрийн химийн бүтээгдэхүүн Хятадад гаргаж, Хятадаас өнгөт металл, төмрийн хүдэр, бөс бараа, хөдөө аж ахуйн бүтээгдэхүүн, стратегийн зориулалттай зарим түүхий эд импортлохоор тогтжээ190. БНХАУ Хонконгоор дамжуулж Израилтай худалдаа хийж байгаа нь ч удалгүй тодорхой болсон юм. Ингэж Бээжин Израилын дайнчидтай сүлбэлдэн харилцаж байгааг Палестины хэвлэл «Урван тэрсэлж, арабчуудын ар нуруунаас хутгалсан хэрэг» гэж тодорхойлж байлаа. 1968 оны 5-р сарын сүүл, 6-р сарын эхээр Ливаны Штор хотноо Израилын эсрэг хориг арга хэмжээ авах асуудлаар явуулсан бага хурал Хятад Израилын харилцааг онцгойлон анхаарсан хийгээд хурлын дараахан Ливаны хэвлэлд «арабын улс түмний эсрэг Израилын түрэмгийллийг аман дээрээ эсэргүүцэж байгаа хятадын удирдагчид ажил хэрэг дээрээ Израилын цэргийн үйлдвэрт онц хэрэгтэй олон төрөл түүхий эдийг Израилд нийлүүлж191» байгаа тухай баримттайгаар нотлон бичжээ.

	70-аад оны эхнээс Хятад, Израилын хэлхээ холбоо идэвхжиж шинэ шатанд орсон байна. Энэ нь хятадын гадаад улс төрийн бодлого дахь хувьслын явц, тухайлан маогийнхны америкийн империализмтай ойртон сүлбэлдэж эхэлсэнтэй холбогдон гарч ирсэн үзэгдэл юм. Арабын үндэсний эрх чөлөөний хөдөлгөөний нэгэн дуу хоолой Ливаны «аш Ша аб» («Ард түмэн») сонин 1972 оны 2-р сарын 28-нд анхааруулан тэмдэглэсэн нь: «Никсоны айлчлалтын дараа хятадын удирдагчид дэлхийн империализмын талд гарч зогслоо. Эл явдалд Израилын засгийн газар ч зохих дүгнэлт хийсэн байна» гэжээ. Үнэхээр Израилаас НҮБ-д суугаа төлөөлөгч БНХАУ-ыг тус байгууллагад гишүүнээр элсүүлэн авах санал өгсөн нь ноцтой баримт юм. Хэрвээ хэт холын стратегийн төлөвлөгөөнд нь хэрэггүй байсан сан бол Израил хэзээ ч ийм алхам хийхгүй байсан192» гэж Бейрутийн өөр нэг улс төрийн сонин их л онож заасан билээ.

	Арабын улс түмний эсрэг маогийнхны Израилын дайнчидтай хамтран ажиллах явдал зөвхөн худалдааны хэлхээ холбоогоор зогсоогүй байна. Америкийн эрдэмтэн Д. Ричардсон «хятадын нууц алба» номдоо: «Хятад, Израилын хамтран хийсэн анхны ажил явууллагын нэг нь Бүгд Найрамдах Нэгдсэн Араб Улсын ерөнхийлөгч Гамаль Абдель Насерын амь насыг бүрэлгэх, Каир дахь АНУ-ын Элчин сайдын яамыг дэлбэлэх явдал байв193» гэсэн ноцтой баримт дурджээ.

	1972 оны 2-р сарын 24-нд Франс Пресс агентлагийн сурвалжлагч Иерусалим хотоос Израилын МАПАИ намын төлөөлөгчид, хятадын дипломатын хооронд Парист өргөн хүрээтэй хэлэлцээ эхэлсэн тухай мэдээлсэн нь Хятад Израилын харилцаа худалдааны хүрээнээс чухам тэр үед хальж эхэлсэн гэдэг дүгнэлт хийхэд хүргэж байна. Мөн тэр үеэр Израилын нийслэлд Израил хятадын найрамдлын нийгэмлэг зохион байгуулах оролдлого хийгдэж байв.

	1973 онд Израилын засгийн газрын шийдвэрээр Хонконгод консулын газар байгуулсан нь Хятадтай ойртох тодорхой алхам хийх боломжийг өргөтгөх гэсэн санаачилга гэж хэвлэлүүдэд тэмдэглэжээ.

	Өөр хоорондын хэлхээ холбоогоо зузаатгахын тул хятадын маоист удирдлага, Израилын дайнчид улс төрийн хувьд боломжтой гурав дахь бүх хүчийг ашиглаж ирлээ. Үүнд Баруун Европ, Австрали, АНУ-ын харгис нам, бүлгийн төлөөлөгчид Бээжин Тель-Авивын хооронд зуучлах олиггүй үүргийг өгүүлэн бүхий хугацаанд таатай нь аргагүй гүйцэтгэцгээжээ. Австралийн коммунист хөдөлгөөний доторх Эдвард Хиллийн толгойлдог маогийн тал барьсан бүлэглэлд Израилын дайнчдын үзэл бодлыг илэрхий дэмжиж сайшаадаг австрали - хятадын найрамдлын холбооны ерөнхийлөгч Жек Лазарус зэрэг хүмүүс бишгүй байдгийг нийтээр мэднэ. Чухамхүү Лазарусын санаачилгаар далаад оны дунд үед австралийн жуулчдыг Хятадад зочлуулах арга хэмжээ авагдсан бөгөөд гол зохион байгуулагч нь Америкийн тагнуулын төв газар, Израилын тагнуулын албанд тэлээлж үйлчилдэг Лейблер гэгч хүн байжээ194. Түүгээр ч барахгүй Лейблер Израилын төлөөлөгчдийг Австралиар дамжуулан Бээжинд зочлуулж Хятадын болоод Израилын засгийн газарт өндөр үнэлэгдсэн юм. Өөрийг нь болоод түүний зохион байгуулж авчирсан Израилын хагас албаны хүмүүсийг хятадын удирдагчид сайн санааны айлчлалын төлөөлөгчдийн хэмжээнд хүлээж авсаар ирснийг тэмдэглэвэл зохилтой195. Эдвард Хиллийн Бээжинд хийсэн ээлжит зочлолтын үеэр маогийнхан «Хятадын дайсныг хятадын найз болгож өөрчилсөн» гэж түүнд талархал дэвшүүлж байжээ196.

	Хятадын маоист удирдлага Арабын ард түмний үндэсний эрх чөлөөний хөдөлгөөнд улам бүр дайсагнаж, Израилын дайнч түрэмгий бүлэгтэй улам бүр найз нөхөд болж хувьсах эл үйл явц маоизм империализмтай арга ажиллагаагаа нэгтгэхийг оролдож, дэлхийн бодит социализмын эсрэг хамтран тэмцэх гэх чиг шугамын хүрээнд гүнзгийрэн даамжирч байна. Гагцхүү тэднийг хэн нэгэн хүн юм уу аль нэгэн нам бүлэг Израилтай ойртуулж буй хэрэг биш бөгөөд харин ч энэ нь хятадын их гүрний дээрэнгүй бодлого, Маогийнхны социал - шовинизмын мөн чанараас урган гарч буй түр зуурын зохицол бүхий үзэгдэл гэдгийг онцлон тэмдэглэлтэй.

	 

	* * *

	 

	Мао Зэдун палестины чөлөөлөх хөдөлгөөний төлөөлөгчидтэй уулзаад нэгэнтээ «Та нар бол Араб Дорно дахин дахь үндэсний эрх чөлөөний хөдөлгөөний толгойн харуул, бид бол та нарын ар тал» гэж хэлсэн байдаг. 1967 оны дайны өмнөхөн Бээжингийн тал барьсан Палестины зүтгэлтнүүд тэдний турхиралтаар «Израилыг далайд авч чулуудахыг» нийт арабын орнуудад уриалж байсан бөгөөд энэ нь хэрэг дээрээ Израилын дайнчдаас бэлтгэж байсан түрэмгийллээ урьдчилан цагаатгах явдалд эвтэйхэн боломж олгож Израил болон араб дахины дэвшилт хүчин, ард түмнүүдийн хооронд яс хаясан хэрэг гэдгийг нэгэнт өгүүлсэн билээ. Зургаан өдрийн дайнд арабчууд хүнд цохилт аваад байсан үед Бээжин сүүлчийн цэрэг, газар нутгийнхаа сүүлчийн ам дөрвөлжин км-ийг алдтал «тулалдахыг» Арабын улс түмэнд зөвлөж байв. Энэ ч бас ялгалгүй түр эзэлсэн газар нутагтаа суурьшин бэхжих, улмаар цааш даврах таатай нөхцөлийг түрэмгийлэгчдэд олгох хэмээсэн маоист хорон санаат тактик байсан болно.

	1967 оны дайныг зогсоох тухай НҮБ-ын Аюулгүйн Зөвлөлийн 242-р тогтоолыг «түүхийн хогийн саванд орох тавилантай» цаас гэж нэрлэж хүлээж аваагүй Бээжингийн байр суурь АНУ, Израилын байр суурьтай яв цав нийцэж байлаа. Өөрөөр хэлбэл Арабын газар шорооноос түрэмгий цэргээ татан зайлуулахыг татгалзсан Тель-Авивын эзлэн түрэмгийлэгчдийн хавсарган нэгтгэх бодлогод Бээжин Вашингтон хоёр чингэж дипломат хамтын дэмжлэг үзүүлсэн билээ.

	1973 оны 4-р сард Ойрх Дорнодын асуудлыг Аюулгүйн Зөвлөлд хэлэлцэх үеэр Ливаны эсрэг түрэмгий ажиллагаа үйлдэж байгаа Израилын тухайд хүч хэрэглэх асуудал сэдсэн Египетийн саналыг Хятад дэмжих үү гэсэн асуултад хариулахыг хятадын төлөөлөгч татгалзсан юм197» Арабын эзлэгдсэн нутгаас цэргээ гаргахыг Израилд шаардсан НҮБ-ын Аюулгүйн Зөвлөлийн тогтоолыг хэлэлцэхэд маоист хятадын төлөөлөгчид хуралд оролцоогүй билээ198. Ингэж Израилын дайнчдыг авран хамгаалагчдын талд гарч зогссоноо маогийнхан ямар ч хоёрдмол утгагүйгээр харуулжээ.

	Энэтхэгийн «Мейнстрим» сэтгүүл маогийнхан Израилын тал барьсан аюултай бодлого явуулж байгааг илчлэн шүүмжлэхдээ «сионизм өнөөдөр олон улсын тайзнаа идэвхжин гарч ирж байгааг харгалзсан үндсэн дээр Хятад нь Израилын дайнчидтай хүзүү сээрээ, нийлүүлж эхэллээ?199» гэжээ.

	Араб Дорно дахины улс түмний дотор эдийн засаг, цэргийн хувьд харьцангуй хүчтэй Египет улсыг үндэсний эрх чөлөөний хөдөлгөөн, түрэмгийллийн эсрэг шударга тэмцлийн замаас албан хүчээр шахан гаргасан ерөнхийлөгч Садатын империализмын тал барьсан жижиг хөрөнгөтний явцуу бодлогыг Бээжин түрүү эгнээнд талархан угтах ёстой нь бидэнд ойлгомжтой байлаа. Бүр 1973 онд хятадын маоист удирдагчид Италийн гадаадын явдлын яамны сайд Ж. Медичийг хүлээж аваад «Арабчуудын сэтгэлийг тайтгаруулах ямар нэгэн шийдвэр гармагц л БНХАУ Израилын талаарх эсрэг бодлогоо өөрчилнө»» гэж шууд мэдэгдэж байсан зэргийг олон улсын харилцааны түүх мартаагүй байв. Иймээс ч хятадын суртал нэвтрүүлэг Египет Израилын хооронд явагдсан хэлэлцээг 1978 онд Ойрх Дорно дахинд болсон хамгийн гарамгай үйл явдал200» гэж үнэлсэн юм. Кэмп Дэвидийн хэлэлцээр гэгчийг шүүмжлэн няцаасан Арабын орнуудын удирдагчдын 1978 оны 11-р сарын Багдадын зөвлөгөөний шийдвэрийг хятадын маоист удирдлага басамж доорд үзэж, «Ерөнхийлөгч Садатын бодлогод дайсагнасан байр суурь баримтлах нь арабын ард түмэнд ямарваа нэгэн ашиг өгнө гэж Хятад улс үзэхгүй байна201» хэмээн мэдэгдсэн билээ.

	Израил Египетийн хооронд «Энх гэрээ байгуулагдсаны дараахан БНХАУ, АБНЕУ-тай цэргийн хэлэлцээрт гарын үсэг зурсан явдал хятадын удирдагчдаас дэлхийн сионизм, Израилын дайнчид, арабын харгис хүчнийг дэвэргэн дэмжих замд хийсэн шинэ аюултай алхам байлаа. Энэ үйл явдлыг араб дахины коммунист хэвлэл; «Араб үндэстний эсрэг үйлдсэн хятадын түрэмгийлэл202» гэж нэрлэсэн нь мэргэн үнэлэлт болжээ. 

	 

	* * *

	 

	Маогийнхан Израилын дайнчдын харилцан сүлбэлдэж буй үйл явц зөвлөлтийн эсрэг хөрөнгөтний үзэл, зөвлөлтийн эсрэг маоист үзэл дээр суурилан явагдаж байна. Бейрутийн «аш-Ша'аб» сонины мэдээлснээр Ойрх Дорнодын дөрөвдүгээр (1973.Х.) дайны үед НҮБ дахь хятадын төлөөлөгчдийн тэргүүн Израил, сионизмын талыг баримталсан америкийн төрийн зүтгэлтнүүдтэй хэд хэдэн удаа уулзаж, «Ойрх Дорнод дахь энэ удаагийн хямралын тухайд БНХАУ намуухан («эвлэрэнгүй» гэсэн утгаар хэлж байна. Д. М.) бодлого явуулах...203» тухайгаа тайлагнасныг уншигч санаж буй.

	Нөгөөтээгүүр зөвлөлтийн эсрэг Бээжингийн үзэлд Израилын дайнчид үргэлж баяр хүргэн дэвэргээх арга хүчин эрэлхийлсээр ирэв. Израилын сайд нарын танхимыг бараг 15 жилийн турш толгойлсон олон улсын сионизмын зард гарсан удирдагчдын нэг Д. Бен Гуриан 1965 оны 7-р сард Ойрх Дорно дахины энх тайванд хүрэх зам Бээжинг дайрч өнгөрөх ёстой204» гэж хятадын удирдагчдад ая тал зассан мэдэгдэл хийж байсан юм. Мөн Бен Гуриан 70-аад оны дундуур АНУ-д айлчлах үедээ маогийнхныг ЗХУ-ын эсрэг илэрхий өдөөн хатгаж: «Их хятадын ард түмэн алдсан нутаг орноо ЗХУ-аас эргүүлэн авна гэдэгт эргэлзэхгүй байна» гэж хэлсэн билээ.

	Ер эзлэн түрэмгийлэх хавсарган нэгтгэх бодлого БНХАУ-ын маоист удирдлагыг израилын хөрөнгөтнүүд дайнч түрэмгий засгийн газартай холбож ойртуулж байгаа аль алиных нь улс, төрийн практик ажиллагааны үндсэнд оршиж буй чухам нэгэн сэжим болж ирлээ. Палестинаар зогсохгүй Иордан, Сири, Египет зэрэг хөрш зэргэлдээ арабын орны хаяаг хадрах замаар «бүх еврейн хүчирхэг гүрэн байгуулах» зорилгыг үндсэн сэдвээ болгож авсан сионистүүдэд хариу «сайхан» үг хэлэхдээ маоистууд Израилын дайнчдаас дутдаггүй юм. Америкийн еврейн их хурал хэмээх байгууллагын гол удирдагчдын нэг Говард Скуодротой уулзаж ярилцахдаа БНХАУ-ын төрийн зөвлөлийн ерөнхий сайдын орлогч Гэн Бяогийн мэдэгдсэн нь: «Уугуул газар шороогоо хайрлах өөр аль ч ард түмэнд байхгүй тийм хайр хятад ба еврейн ард түмнийг нэгтгэж байна» гэжээ.

	Гэвч «уугуул газар шороогоо хайрлах хайр» биш, харин бусдын газар нутагт шунахайран өнгөлзөх дээрэнгүй үзэл, хоёр орны ард түмнийг биш хятадын болоод Израилын түрэмгийлэгчдийг нэгтгэж байгаа нь тодорхой юм.

	Дэлхийн бодит социализм, коммунист ажилчны хөдөлгөөн, үндэсний эрх чөлөөний хөдөлгөөний өрнөн бэхжиж буй явц, давшилтын өмнө ухарч байгаа харгис хүчнүүд дотоод хийгээд өөр хоорондын хямрал зөрчлөө даван гарч алив нэгэн хэлбэр хэмжээнд нэгдэж авахыг чармайн оролдох явдал өгүүлэн бүхий хугацаанд ялангуяа 70-аад оны сүүл үеийн олон улсын харилцаанд гоц ажиглагдсан үзэгдэл юм. Маогийнхан ба Израилын харилцаа ч энэ хүрээнд, энэ зүй тогтлоор явж ирсэн үзэгдэл билээ.

	Бээжингийн жанжлах бодлого, тухайлан Израилтай сүлбээлдэх оролдлого дэлхийн нийт дэвшилт хүчний зүгээс шийдвэртэй эсэргүүцэл хүлээсээр ирэв. 1978 оны 9-р сард империализм, харгис хүчний эсрэг африк, арабын ард түмний тэмцлийг дэмжих асуудлаар Этиопийн нийслэлд хуралдсан олон улсын бага хурлын 100 гаруй орны 130 гаруй үндэсний болон олон улсын байгууллагын төлөөлөгчид Израилын түрэмгийлэгчид, Өмнөд Африкийн арьсны үзэлтнүүдтэй хамтран ажиллах хятадын удирдагчдын бодлогыг жигшин няцаасан шийдвэр гаргасан юм. Иймэрхүү жишээ олныг дурдаж болно.

	Сүлбэлдэн нэгдэх хэмээсэн дайн, жанжлалын талынхны оролдлогын хариуд дэлхийн дэвшилт хүчнүүд сонор сэрэмжээ өргөж, нэгдсэн фронтынхоо эгнээ бүрийг улам нягт, хүчирхэг болгож байгааг баримтууд нотолж байна.

	 


ГУРАВДУГААР БҮЛЭГ : 70-ААД ОНЫ ОЛОН УЛС ДУНДЫН НӨХЦӨЛ ДАХЬ ОЙРХ ДОРНОДЫН ХЯМРАЛ, МАОИЗМ

	1. 1973 оны 10 дугаар сарын дайн

	1967 оны «зургаан өдрийн дайн»-ы босгон дээр Бээжин арабчуудаас өөрсдөөс нь илүү «арабын тал» барьсан бодлого явуулж байгаа дүр үзүүлсэн нь ердийн л цэг маоист ов мэх байсан билээ.

	Өмнөх бүлэг зүйлд бичсэнчлэн «зургаан өдрийн дайн»-ы үед болон дайны дараах зурвас хугацаанд хятадын нийслэлд зохиосон жорыг арабын орнууд нэгэнт хэрэглэхгүй гэдгээ хамгийн тодорхой хэлбэрээр илэрхийлмэгц маогийнхны дипломат хуурамч дүр төрх алга болж, тэд тус бүс нутгийн үндэсний эрх чөлөөний хөдөлгөөнд илэрхий өшлөн дайсагнасан байр суурь баримтлах замд орсон юм. Энэ нь ялангуяа өгүүлэн бүхий үед Хятадын Гадаад Явдлын яамны сайд байсан Цзи Пэнфэйн хэлсэн үг, мэдэгдлээс хоёрдмол утгагүйгээр тод ойлгогдож байв. «Соёлын хувьсгалын» дипломатуудын нэг Цзи овогт 1973 оны 4-р сарын дундуур Тегеран хотноо хийсэн мэдэгдэлдээ «Персийн булангийн бүс нутаг дахь хорлон сүйтгэх үйл явууллагын эсрэг их гүрнүүдийн эзлэн түрэмгийлэл, жанжлалын бодлоготой хийж байгаа тэмцэлтэй нэгэн зиндааны тэмцэл хийхийн» чухлыг онцлон тэмдэглэжээ. Тэгвэл мөн үеэр Тегеранд болж өнгөрсөн СЕНТО-гийн зөвлөлийн чуулганаас гаргасан баримт бичигтэй хятадын сайдын дээрх мэдэгдэл хэрэг дээрээ нэгэн агуулгатай болохыг ажиж тогтооход төвөггүй байлаа. Цэргийн эвслийн баримт бичигт Персийн булангийн бүс нутаг дахь хорлон сүйтгэгч этгээдүүдтэй тэмцэх явдлаа хүчтэй болгоно гэж заагаад ЗХУ - Энэтхэгийн хооронд байгуулсан гэрээ энэхүү эвслийн орнуудын эрх ашигт ноцтой аюул занал учруулж байгаа мэтээр цохон тэмдэглэжээ.

	Маоизм, империализмын энэ мэт сүлбэлдээн Ойрх Дорнодын улс орнуудын зүгээс эрс жигших эсэргүүцэлтэй тулгарлаа. Бейрутийн «аль-Ахбар» сонин: «... энэ бүс нутагт хамгийн их хорлон сүйтгэгч үйл ажиллагаа явуулдаг» хүмүүс бол Израилын дайнчдын эсрэг тулалдаж байгаа нутаг оронгүй палестинчүүд байдаг нь нийтэд тодорхой. Тэгэхлээр Хятадын Гадаад явдлын яамны сайд «юу гэх гээд юу гэснийг» дээд зэрэг анхааралтайгаар хянан үзвэл зохино205» гэж заажээ. Ерөөс Зи Пэнфэйн мэдэгдэл арабын үндэсний эрх чөлөөний хөдөлгөөнийг бүхэлд нь дайрч довтолсон маоист харгис бодлогын илрэл юм гэж хэвлэлүүд, түүний дотор арабчуудын сонин сэтгүүл нэгэн дуугаар дүгнэж тэмдэглэсэн юм206.

	ЗХУ-ын нам, төрийн тэргүүн Л. И. Брежнев АНУ-д төрийн айлчлалтаар зочилж, ерөнхийлөгч Ричард М. Никсонтой цөмийн дайныг хориглох Зөвлөлт - америкийн хэлэлцээрт гарын үсэг зурах үеэр БНХАУ-ын Гадаадын явдлын яамны сайд Цзи Пэнфэйн Пакистанд хийсэн айлчлалаа төгсгөж байсан нь тэмдэглэлтэй баримт болой. Дээр өгүүлсэн ёсоор хятадын сайд Иранаас Пакистанд ирсэн бөгөөд Пакистанд орох замдаа Лондон, Парисыг дайрчээ. Цзи овогтын гадаад орнуудын нийслэлд хийсэн албан ёсны айлчлалтын үеэр Бээжин намжмал байдлын хөнөөлт дайсан, аюулгүй байдал, хамтын ажиллагааны асуудлаар хийх зөвлөгөөнийг эрс эсэргүүцэгч, НАТО-гийн зэвсэгт хүчний тоог нэмэгдүүлэхийн төлөө илэрхий тэмцэгч гэдгээ улс төр, суртал нэвтрүүлгийн бүх хэлбэрээр нийтэд зарлаж байлаа.

	Энэ бол нэг талаар зөвлөлтийн эсрэг үзэл дээр хамтрахад бэлэн байна гэдгээ империализмд ойлгуулах гэсэн хандлага, нөгөө талаар маоизм - империализмын хамтын ажиллагааны тусын тулд стратегийн онцгой ач холбогдол бүхий араб дахины үндэсний эрх чөлөөний хөдөлгөөнийг Бээжин чухамдаа золионд гаргахаар шийдвэрлэжээ гэсэн дүгнэлт хийхэд хүргэх ноцтой баримт байлаа.

	Барууны удирдагчидтай хийсэн нэгэн ярилцлагадаа Цзи Пэнфэй Ойрх Дорнодын хямралыг шийдвэрлэхэд илүү хүчирхэг НАТО хэрэгтэй байна гэж мэдэгдсэн аж. Хятад улсад «хүчтэй Израил» хэрэгтэй байгаа тухай үүнээс өмнө маогийнхан «саналаа илэрхийлж» байсныг бид тэмдэглэсэн билээ.

	Ойрх Дорнодын талаарх хятад жанжлалын бодлого энэ мэтээр империализмтай хоршиж байхад ЗХУКН-ын Ерөнхий нарийн бичгийн дарга Л. И. Брежнев америкийн телевизээр хийсэн мэдэгдэлдээ уг асуудлын талаар социалист хамтын нөхөрлөлийн орнуудын энх тайванч байр суурийг тодорхойлж хэлсэн нь: «... Ерөнхийлөгч Никсонтой ярилцсан яриандаа бид урьдын адил ноцтой хэвээр байгаа Ойрх Дорнодын асуудлыг дахин хөндлөө. Дайнд хэлмэгдэгсдийн хууль ёсны эрхийг сэргээж, нэлээд өргөн уудам энэ бүс нутгийн бүх ард түмний аюулгүй байдлыг хангахын тул асуудлыг бат бэх энх тайвны замаар шийдвэрлэх явдал боломжтой төдийгүй ... ийм замыг сонгох хэрэгтэй гэж бид үзэж байна. Асуудлыг чухам ингэж шийдвэрлэх нь Ойрх Дорнодын бүх ард түмний тусын тулд, дэлхийн энх тайвны эрх ашигт нийцсэн үйл хэрэг болох сон билээ207» гэжээ. 

	Ливаны долоо хоног тутмын сэтгүүл «аль Жумхур аль— Жадид» («Шинэ Бүгд Найрамдах Улс») тухайн үеийн маоист бодлогыг ЗХУ-ын интернационалч байр суурьтай харьцуулан үзсэний үндсэн дээр дүгнэн бичсэн нь: «Маогийнхны Ойрх Дорнод дахь гадаад улс төрийн бодлого ЗХУ-ын дэмжлэгийг авч байгаа арабын үндэсний эрх чөлөөний хөдөлгөөнд хэрхэн ямар замаар илүү ноцтой хор хохирол учруулах вэ гэдэгт л чиглэсэн байна208» гэсэн ажээ. 

	Энэ бол үнэхээр бодитой дүн шинжилгээ юм. 

	Ливаны өөр нэг сонин «аш Ша’аб» ЗХУ-ыг гүтгэсэн маогийнхны суртал нэвтрүүлэг улс төрийн өргөн кампанийг хүчтэй няцааж «арабчуудад түүхийн хүнд хэцүү мөч тулгарах үед эдийн засаг, улс төр, цэрэг зэвсгийн бодитой тусламж үзүүлж байгаа анд нөхрийг маань хэн нэгний зүгээс дайрч давшлахыг бид хүсэхгүй байна. Маогийнхны өөрсдийнх нь явуулж байгаа бодлогыг аваад үзвэл араб - зөвлөлтийн нөхөрлөлийг зүсэн бүрээр гүтгэж, америкийн сионист бүлгийнхний байр суурийг давтах явдал тэдний улс төрийн бодлогын мөн чанар болжээ209» гэж бичиж байлаа.

	Ойрх Дорнодын 1973 оны 10-р сарын дайны талаарх бээжингийн байр суурь ХКН-ын X их хурлаас боловсруулсан гадаад чиг бодлогын ерөнхий хүрээнд явагдсан гэдгийг тухайлан хэлэх хэрэгтэй. Хямралын шинэ үе шат эхлэхээс хоёрхон сарын өмнө, яг хэлбэл 1973 оны 8-р сард өгүүлэн бүхий их хурал болжээ. Хятадын төрийн зөвлөлийн ерөнхий сайд агсан Жоу Эньлай орчин цагийн олон улс дундын байдалд маоист дүн шинжилгээ хийж их хурлын индрээс тунхагласан харгис сэдэв дэлхийн олон нийтийн анхаарлыг зүй ёсоор ноцтой татсан юм. Жоу Эньлай тэгэхэд: «... Дэлхий ертөнц дээрх нүсэр их хямрал мөргөлдөөн өнөөгийн олон улсын байдлыг тольдон тодорхойлж байна... намжмал байдал агшин зуурын хийгээд өнгөц үзэгдэл мөн. Харин нүсэр их хямрал мөргөлдөөн цаашид ч улам бүр үргэлжлэн давтагдах болно210» гэж хэлсэн билээ.

	Дараахан нь Ойрх Дорнодод дайны гал дүрэлзэн шатаж эхлэхэд хятадын удирдагчид «инээд алдаж» угтсан юм. Энэ дайнд арабын орнууд тухайлбал Египет, Сирийг ялагдуулах, палестины үндэсний эрх чөлөөний хөдөлгөөнд имперпалистүүдийн зүгээс аль болох хүчтэй цохилт өгүүлэх бодлого баримталж байгаагаа маогийнхан Вашингтонд хэрхэн тайлагнасныг өмнөх бүлэгт баримтаар дурдсан. Гэвч Бээжин тэр удаад ч хоёр нүүрт хөнөөлт бодлого явуулжээ гэдгийг дараах үйл явдал нотлон зааж байна. Дайн эхэлмэгц хятадын нийслэлд байсан арабын 12 орон, ПЧБ-ын төлөөлөгчдийг Хятадын Гадаад явдлын Яамны орлогч сайд Хэ Ин хүлээн авч уулзсан аж. Тэр бээр яав ч «улс төрийн зохицолдооны зам руу «халтирч болохгүйг» Ойрх Дорнодын дипломатуудад байн байн сануулан хэлж байлаа211.

	НҮБ-ын Аюулгүйн зөвлөлийн XXVIII чуулган дээр яаран үг хэлсэн хятадын төлөөлөгч Арабын ертөнцөд болсон энэ удаагийн хэрэг явдал «... нүсэр их хямрал мөргөлдөөн цаашид ч улам бүр үргэлжлэн давтагдах болно» хэмээн ХКН-ын их хурлаас дэвшүүлсэн сэдвийн үнэн мөнийг халуун мөрөөр нь нотоллоо гэх маягийн мэдэгдэл хийсэн юм212.

	Ойрх Дорнодын 1973 оны 10-р сарын дайныг түрэмгийлэгчдэд ашигтайгаар шатлан өргөжүүлэхийн тул бээжин ийнхүү зэрэгцээ олон фронтоор махран оролдсон билээ.

	Маогийнхны төлөөлөгч цааш нь: «зөрчил мөргөлдөөн бол хожмын цагт олон улс дундын байдал ард түмэнд таатай чиглэлээр хөгжихөд туслах хүчин зүйл мөний учир» «муу хэрэг биш харин сайн хэрэг213» гэсэн үгээр их гүрний дээрэнгүй үзэл, жанжлалын бодлогоо нууц хаацайлах арга башир гаргасан аж.

	1957 онд Москвад хуралдсан дэлхийн коммунист ажилчны намуудын өндөр нэр хүндтэй зөвлөгөөнд Мао Зэдун оролцож үг хэлэхдээ дэлхийн хэмжээний атомын дайн дэгдээж, сөнөсөн капитализмын суурин дээр одоогийнхоос олон дахин илүү цэцэглэлтэй соёл иргэншлийг ард түмэн байгуулах тухай жанжлалын номнол гаргаж ирснийг нийтээр мэдэх бөгөөд эдүгээ 25 жилийн дотор хятадын гадаад түшиглэлийн байр сууринд империализмын зүг олон дахин урваж хөрвөсөн өөрчлөлт ажиглагдсан боловч дэлхийн дайн дэгдээх жанжлалын хомхой санаархал, үүний тул ард түмнийг мэхлэх гадаад бодлогын хуурамч тактикт нь өөрчлөлт ороогүйг тухайлан Ойрх Дорнодын 10-р сарын хямралын үеэрх бээжингийн бодлого тийнхүү нотоллоо.

	НҮБ-ын Аюулгүйн Зөвлөл хуралдаж Ойрх Дорнодод буй болсон байдлыг авч хэлэлцэх үеэр Бээжин түгшүүрийг намжаах бүхий л арга хэмжээг ноцтой сөргөж, тухайлан уул байгууллагын 338, 339, 340-р тогтоолуудыг хэлэлцэж санал хураах нэн чухал арга хэмжээнд оролцсонгүй. Гэтэл дээрх тогтоолууд Ойрх Дорнодод гал зогсоох, Аюулгүйн зөвлөлийн эдүгээ нийтээр мэдэх болсон 1967 оны 11-р сарын 242 тоот тогтоолыг зүйл бүрчлэн биелүүлэх, гал зогсоох тухай шийдвэрийн биелэлтэд хяналт тавихын тул уул бүс нутагт олон улсын ажиглагчдыг илгээх, НҮБ-ын онц эрх бүхий зэвсэгт хүчнийг байгуулах зэрэг ажил хэрэгч, бодитой олон арга хэмжээ заан тусгасан байлаа. Аюулгүйн Зөвлөлийн бусад гишүүдийн саналыг НҮБ дахь хятадын байнгын төлөөлөгч ихэмсгээр сөргөж, дээрх тогтоолуудыг цорын ганцаар эсэргүүцсэн юм гэдгийг нэмэн өгүүлсүгэй. 

	Түүгээр ч үл барам хятадын төлөөлөгчдийн тэргүүн Цяо Гуаньхуа хямралт байдлыг намжаах үйлст тодорхой үүрэг холбогдол гүйцэтгэсэн 1973 оны 10-р сарын 22-ны гал зогсоох тухай тогтоолыг «хоосон заль», «хэрэггүй цаас214» хэмээжээ. Мөн энэ үеэр Цзи Пэнфэй Бээжинд мэдэгдэл хийж 338, 339, 340 дүгээр тогтоолуудыг «дайны ч бус, энх тайвны ч бус саармаг байдлыг арабын ард түмэнд тулган хүлээлгэх гэсэн оролдлого215» гэж тодорхойлсон байна. Маогийнхны энэ мэт зүсэн зүйлийн ов мэхэнд Аюулгүйн Зөвлөл дэх ЗХУ-ын бүрэн эрхт төлөөлөгч дараах үгээр дорвитой няцаалт өгсөн билээ. 

	«Тогтоолын төслийг хэн оруулж байна гэдэгт хэргийн гол учир орших бус, харин зорилгод нь харшилж буй болохоор Ойрх Дорнодод энх тайван тогтооход чиглэгдсэн саналуудыг Хятад улс дэмжихгүй байгаад л хэргийн учир оршиж байна216».

	Ойрх Дорнодын сүүлийн дайнд бээжингийн баримталсан байр суурь арабын орнуудын эрх ашигт онц хөнөөлтэйгөөр туссаныг тэмдэглэвэл зохилтой. «Ойрх Дорнодод дайны гал дахин ширүүсч байгаатай холбогдуулан 1973 оны 10-р сарын 26-нд гаргасан БНМАУ-ын засгийн газрын мэдэгдэлд «... Тель-Авивын эрх баригчид гал зогсоох тухай тогтоолыг хөсөрдүүлж... байгааг Монголын ард түмэн, түүний засгийн газар эрс шийдвэртэй зэмлэн буруушааж... НҮБ-ын Аюулгүйн Зөвлөлөөс гаргасан тогтоолыг нарийн чанд сахин биелүүлж, арабын эзлэгдсэн бүх нутаг дэвсгэрээс Израилын түрэмгийлэгчид цэргээ бүрэн гаргахыг хатуу шаардаж байна217» гэж заасан билээ.

	Асуудлыг НҮБ-д хэлэлцэх, Аюулгүйн Зөвлөлд тогтоолын төсөл оруулж батлуулах үед хятадын төлөөлөгчид аливаа энх тайванч арга хэмжээг хүлээлгэх, хойш татах өөдгүй тактик зохиосон нь ноцтой уршиг дагуулсан юм. Тодруулбал гал зогсоох уриалгыг арабын орнуудын зэвсэгт хүчин нэгэнт хүлээж аваад хэрэгжүүлэн эхэлсэн нөхцөл байдалд маогийнхны дээрх тактикийг Израил улс хортойгоор ашиглаж цэрэг дайны ажиллагаагаа үргэлжлүүлсээр байлаа, АНУ, Аюулгүйн Зөвлөлийн тогтоолд саналаа өгснийг бодолцож үзвэл маоизм энэ удаад түрэмгийлэгчид, сионизмд үнэнчээ харуулахын тул хэрэг дээрээ америкийн империализмаас ч илүү Израилын талыг баримтлахаар шийдвэрлэсэн нь тод бууж байна.

	Жоу Эньлай 1973 оны 10-р сарын 31-нд нийтийн өмнө үг хэлэхдээ, НҮБ-ын хүрээнд болоод олон улсын энэ байгууллагын хүрээнээс гадна энх тайван зохицуулалтын бүх арга хэмжээг «сүйрэх тавилантай218» хоосон зүйл гэж мэдэгдсэн юм. Хятадын Төрийн Зөвлөлийн ерөнхий сайд олон улсын өндөр нэр хүндтэй байгууллага, энхийг эрхэмлэгч улс түмнийг өдөөн хатгаж, дипломат ихэмсэглэл үзүүлж байгаа нь тодорхой боловч арабын орнуудын газар нутгийг улам бүр цэрэглэн түрэмгийлэх ховдог шунал оргилсон Израилын дайнчид, дэлхийн харгис сионистүүдийг тухиран дэвэргэж, эзлэн түрэмгийлэх бодлогод нь зам тавих тактик Жоу Эньлайн үгэнд нуугдаж байсныг анхааран тэмдэглэлгүй орхиж болохгүй билээ.

	Улс төрийн зохицуулалтын арга хэмжээг дайрч давшлахдаа Бээжин арабын орнуудын төр, засгийн газар, ард түмнүүдийн хооронд яс хаях зэргээр бүрэн эрхт улсуудын дотоод хэрэгт хөндлөнгөөс оролцох «соёлын хувьсгалын» үеийн дипломат ажиллагаандаа буцаж шилжихээс няцаагүй байна. 

	Жоу Эньлай дээрх үгэндээ НҮБ-ын хүрээнд энх тайванч арга хэмжээ авахад оролцсон арабын орнуудын удирдагчдыг «ард түмнээ хууран мэхэлсэн», «араб үндэстнийг бутарган сарниасан» гэх утгаар буруутгахыг оролдсон билээ.

	 

	* * *

	 

	ХКН-ын X их хурлын баталсан маоист гадаад чиг бодлогын үндсэн гол бүрэлдэхүүн хэсэг нь дээд хэмжээнд тултал хурцалсан зөвлөлтийн эсрэг үзэл бөгөөд энэ бол нийтэд илэрхий үнэн юм. Харин Ойрх Дорнодын 1973 оны дайны үеэр энэ үнэнийг давхар давхар нотлох олон баримтыг Бээжин гаргаж ирлээ. 1973 оны 9-р сарын 4-нд буюу араб дахины дөрөв дэх дайны босго дээр Синьхуа агентлагийн гүтгэлгийн мэдэгдэлд өгүүлсэн нь: «... араб ертөнц эцэс төгсгөлгүй гай зовлон, өлсгөлөн ядуурал амсаж, доромжлол, аллага таллагад өртөн, эх нутгаа дайсанд булаагдаж, нэр алдар сайн сайхнаа хөнөөлгөж байгаагийн гол шалтгаан зөвлөлтийн тусламжид байна219» гэжээ. Энэ бол «соёлын хувьсгалын» үед манай эх орны социалист бүтээн байгуулалт, МАХН-ын ленинч гадаад, дотоод бодлого, манай ард түмнээс ЗХУКН, ЗХУ-тай байгуулсан мөнхийн найрамдлыг муучлан гутаах гэсэн маоист оролдлогыг няцааж монголчуудын онож тодорхойлсон нөгөөх «хятад ший»-ний оргүй зохиомол үгнээс өөр юу ч биш билээ.

	Бээжин 1973 оны 9—10-р сарын зурвас хугацаанд араб - израилын зөрчилд буруутай этгээд бол ЗХУ гэх буюу ЗХУ Израилтай дипломат харилцаагаа сэргээхээр завдаж байна220. Зөвлөлт нь арабын ард түмнийг шулан мөлжиж, Израилд тусламж үзүүлдэг боллоо221 гэх мэтээр гүтгэлгийн кампани өрнүүлж ХКН-ын их хурлаас заасан зөвлөлтийн эсрэг чиг шугамыг Ойрх Дорнодын бодлогодоо «хэрэгжүүлэх» хортой оролдлого хийсэн байна.

	 

	* * *

	 

	Ойрх Дорнодын 1973 оны дайн хятадын маоист удирдагчдын гадаад улс төрийн бодлого дахь өөр нэг ноцтой талыг нийтийн нүдний өмнө дэлгэж тавьсан юм.

	Маоист жанжлалын бодлогын түүхэн уламжлалтай ямар нэгэн хэмжээнд танилцсан бүхэн «мэргэн сармагчны үлгэр» хэмээх олон зуун жилийн турш хятадын гадаад бодлогын тодорхой тактик болж ирсэн их гүрний дээрэнгүй номнолын мөн чанарыг төсөөлөх ёстой билээ. Хятад жанжлалын бодлоо хэрэгжүүлэхэд нь тухайн үед гол саад болж буй гадаад орнуудыг муудалцуулж хүчийг нь тарамдуулах, тэдний зөрчлийг дээд хэмжээнд хүртэл дэвэргэн цус урсгасан дайн дэгдээхэд хүргэх явдалд энэхүү номлолын мөн чанар оршино. «Мэргэн сармагчны үлгэр» гэгч нь ойролцоогоор: «дайсагнагч орнууд гөрөөс булаацалдаж уурласан хоёр барын адил хэмхэлдэн хөнөөлдөг. Харин «мэр гэн сармагчин» - хятад хаан, уулан дээр тэсвэртэйеэ сууж тэдний зодооныг хүлээх ёстой. Хоёр барын эцэж туйлдах үед модноосоо бууж гөрөөсийг барын хамт авлаж арьсыг нь авмуй!» гэсэн утга агуулгатай номнол юм.

	Ойрх Дорнодын 1973 оны хямралыг маогийнхан АНУ, ЗХУ-ын хоорондын зөрчлийг хурцатгаж, дэлхийн хэмжээний том хямрал буй болгоход ашиглах оролдлого хийж байлаа. Ийм ноцтой хандлага 1967 оны дайны дундуур ч тодорхой ажиглагдсаныг уншигч санаж буй. Тайванийн хэрэг явдлаас эхлэн (1952), бээжингийн баримталж ирсэн хийгээд 1957 онд коммунист ажилчны намуудын чуулга уулзалтад Мао Зэдуний тулган хүлээлгэх гэсэн сэдэвт «онолын» тусгалаа олсон энэ тактикийн үндэслэлийг ХКН-ын X их хурал дээд зэргээр хурцалж чангатгаж тавьсныг хэлэх хэрэгтэй. Ерөөсөө ч хятадын удирдагчид «үлэмжийн их хямрал мөргөлдөөний дундаас» Зөвлөлт америкийн хямралыг юу юунаас илүү сонирхож байгаагаа бараг нуухгүй ярьдгийг нийтээр мэднэ. ХКН-ын X их хуралд тавьсан Төв Хорооны тайлан илтгэлд Жоу Эньлай «ЗХУ, АНУ-ын «хуйвалдаан222» гэгчийн тухай зохиомол зүйл яриад «ЗХУ» АНУ-ын хоорондын мөргөлдөөн нь үнэлэхүй, урт удаан хугацааны шинж чанартай байна. Харин хуйвалдаан нь харьцангуй хийгээд цаг зуурын үзэгдэл юм223» гэж тэмдэглэжээ.

	Маоистуудын их хурлын дээрх сэдэв Ойрх Дорнодын асуудалд хэрхэн ямраар туссаныг тухайлан 1975 оны 5-р сарын 20-ид Тяньцзинь хотноо цэргийн дээд тушаалын дарга нар, намын ажилтны цуглаан дээр Хятадын гадаад явдлын яамны орлогч сайд агсан Цяо Гуаньхуагийн хэлсэн үг баримттайгаар харуулж байна. Хятадын сайдын мэдэгдэл маогийнхны хэвлэлд нийтлэгдээгүй боловч, баруун Европын орнууд, АНУ-ын улс төрийн сонин сэтгүүлийг богино хугацаанд дамжсан юм. «Зөвлөлтийн ревизионистууд болон америкийн империалистүүдийн зөрчлийг мөнхлөх тодорхой хүчин зүйл болохын хувьд Израилын оршин тогтнож буй явдал ашигтай... Хятадын тухайд гэвэл бид «мэргэн сармагчны» бодлого явуулж хоёр барын зөрөлдөөнийг ажиглан харж байна. Тэгээд ч Ойрх Дорнодын дайнд араб, еврейн хэн нь ялж хэн нь ялагдах хийгээд, палестин, израилчуудын хэн нь газрын хөрснөөс арчигдах вэ? гэдэг асуудал Хятадад хамаатай биш зүйл224» гэж Цяо Гуаньхуа тэгэхэд хэлжээ.

	Энх тайвнаар зэрэгцэн орших ленинч гадаад бодлогодоо үнэнч ЗХУКН, Зөвлөлт засгийн газар АНУ-тай хэлэлцээрийн ширээний ард сууж, араб дахины асуудлыг шийдвэрлэхэд тодорхой алхам хийсэн явдал ХКН-ын X их хурлаас тунхагласан жанжлалын сэдэв, бээжингийнхний «мэргэн сармагчны үлгэрт» өгсөн бодитой няцаалт болсон юм. Тийм ч учраас хятадын маоист удирдагчид 1973 оны 12-р сарын 21-нд Женев хотноо эхэлсэн Ойрх Дорнодын асуудлаарх Энх тайвны бага хурлыг гүтгэлгийн эсэргүүцлээр угтсан билээ. Энэ бага хурал нь «хоёр хэт их гүрний зохиосон хуйвалдаан»-ы үргэлжлэл байсан мэтээр «Жэньминь жибао» дүрслэн үзүүлэхийг оролдсон боловч Женевийн уулзалт чухамдаа шинэ сэргэг төдийгүй, асуудлыг энх тайвны аргаар зохицуулах замд хийгдсэн бодитой арга хэмжээ байсныг дэлхийн шударга улс түмэн нийтээр зөвшөөрөн хүлээсэн юм. Өөрөөр хэлбэл Бээжин энэ удаа ч Ойрх Дорнодын аюулгүй байдал, энхийн үйл хэргийн эсрэг өөрийгөө хүчтэй сөргүүлэн тавьж, чухам үнэн нүүр царайгаа илчлэхэд хүрсэн байна.

	1973 оны дайны дараагаар Ойрх Дорнодын асуудалд нэлээд нааштай өөрчлөлтүүд гарсан хийгээд ийм нөхцөл байдалд Женевийн энх тайвны бага хурал онц үүрэг холбогдол бүхий олон улсын арга хэмжээ болсон нь тодорхой байлаа. Израилын зэвсэгт хүчин «арабчуудыг мөнхөд давамгайлагч үл ялагдахын ид шидтэй» гэсэн сионист номнолыг 1973 оны хэрэг явдал няцаав. Мөн арабчууд өөр хоорондоо зүй зохицоо олж, Ойрх Дорнодын үндсэн баялаг нефтийг улс төрийн аргаар хямралыг зохицуулах үйл явдалд хөшүүрэглэн ашиглах эхний алхмууд хийлээ. Баруун Европын империалист гүрнүүд нэг талаас ЗХУ тэргүүтэй социализм, энхийн хүчний тууштай тэмцэл, нөгөө талаас арабын орнуудын нефтийн дарамт шахалтад түрэгдэн ухарч Израилын «бүхий л үйл ажиллагаа», үүний дотор түрэмгийллийг зөвтгөх хуучин байр сууриа арга буюу орхиход хүрсэн байна.

	Хэрэг явдал иймээр эргэсэнд Хятадын удирдагчид империализмын тал барьсан бодлогоо чангатгаж, Баруун Европын орнууд ба АНУ-аар Ойрх Дорнод дахь улс төрийн нөлөө холбогдлоо бэхжүүлж, зэвсгийн хүчээ зузаатгах хатуу бодлого баримтлуулах тактик зохиосон юм. Синьхуа агентлаг 1973 оны 11-р сарын 26-ны өгүүлэлдээ империалистүүдийг өдөөн турхирч бичсэн нь: «Ойрх Дорнодод болсон саяхны хэрэг явдал (1973 оны дайныг хэлж байна. Д. М.)-аас гашуун сургамж авсан баруун Европын орнууд олон улс дундын үйл ажиллагаанд илүү олон санал авахын тул хэт их гүрнүүдийн бодлогыг сөргөж цэргийн хүчээ зузаатгах хэрэгтэй юм гэдгийг айхтар ойлголоо гэжээ. Нөгөө талаар Ойрх Дорнод дахь АНУ-ын байр суурийг ямар нэгэн хэмжээгээр хохироохгүйг хятадын удирдагчид хичээж байгаа нь олон баримтаар нотлогдсон юм. Жишээлбэл тэр үед маогийнхан, «АНУ-ын хүчинд Баруун Европын орнууд тулгуурлах ёстой» гэж хэлсэн Францын Батлан хамгаалах Яамны сайд Албэнэ Шаладоны үгийг эш татаж ярих дуртай байлаа.

	Маоист жанжлалын эрх ашгийн үүднээс империализмтай ойртон сүлбэлдэх замд ороод байсан Бээжин, арабчуудын зүгээс нефтийнхээ баялгийг түрэмгийллийн эсрэг хөшүүрэг болгон ашиглах бодит боломжийг хэрэг дээрээ хаан боогдуулах тактик явуулсан юм. «аль-Ахрам» сонины улс төрийн тоймч Самир Карам Хятадад айлчилж ирснийхээ дараа 1973 оны 11-р сард «Бээжинд надтай уулзаж ярилцсан олон хүн нефтийг улс төрийн зэвсэг болгож ашиглахын зөв зүйтэйд эргэлзэж байлаа. Арабын нефтийн дарамтаас болж Америк хохирохгүй, АНУын түлшний хямрал нь зохиомол зүйл гэж Хятадууд үзэж байна225» гэжээ. Мөн үеэр Бээжин дэх өөрийн сурвалжлагч Дэвид Бонавийн өгүүллийг Лондоны «Таймс» сонин нийтэлсэн билээ. Тэнд дурдсан нь: «Баруунш орнуудтай нэгэнт байгуулсан хийгээд эдүгээ өсөн нэмэгдэж буй худалдааныхаа эрх ашгийн үүднээс Америк, Баруун Европын орнуудын эдийн засаг нефтээр гачигдаж хэт их хохирол амсах явдлыг Хятад улс сонирхохгүй байна226» гэжээ.

	 

	* * *

	 

	Дээрхийн үндсэн дээр бүхэлд нь авч үзвэл 1973 оны дайны үе 1974, 1975 онуудад бээжингээс Ойрх Дорно дахины талаар явуулсан бодлого: 

	1. Арабын орнууд ЗХУ, социалист бусад хамтын нөхөрлөлийн орнуудын найрамдлыг хиртээх, болж үзвэл таслан зогсоох; 

	2. Эдийн засаг, цэрэг - улс төрийн салбарт гол түншээ болгохоор нэгэнт сонгоод ойртон сүлбэлдэх арга зам эрэлхийлж байсан империализмын байр суурийг уул бүс нутагт бэхжүүлэх; 

	3. Ойрх Дорнодын хурцадмал байдлыг хэвээр хадгалахын тул арабын үндэсний эрх чөлөөний хөдөлгөөнийг сулруулах, харин Израилын дайнчид, араб дахины харгис хүчнийг өөгшүүлэн дэмжих; 

	4. ЗХУ-ыг АНУ-тай мөргөлдүүлэх замаар Ойрх Дорнодын хямралыг дэлхийн дайн, халуун цөмийн тэсрэлт болгон өргөжүүлэх зэрэг үндсэн зорилгыг агуулсан байлаа.

	Жанжлалын бодлогын ерөнхий чиг шугамын хүрээнд тухайн бүс нутагт маогийнхны тавьж ирсэн эдгээр явцуу зорилтыг дэлхийн улс түмэн сайн ойлгож илчлэн шүүмжилсээр иржээ.

	Ливаны засгийн газарт ойр «аль Яум» («Өнөөдөр») сонин 1975 оны дундуур «бээжингийн удирдлага практик үйл ажиллагаагаараа америкийн империализмд үлэмж хэмжээний тусламж үзүүлсээр ирлээ... маогийнхан дэлхий дахины үндэсний эрх чөлөөний хөдөлгөөний эрх ашгийг улам бүр хохироон, улам бүр баруун тийшээ явж байна227» гэж заажээ.

	МАХН, БНМАУ-ын «засгийн газраас Ойрх Дорнодын асуудлын бүхий л үеийн турш баримталж ирсэн эдүгээ баримталсаар байгаа тууштай энх тайванч, өндөр зарчимч, интернационалч байр суурь социалист хамтын нөхөрлөлийн орнуудын уялдан зохицолдсон гадаад бодлогын тод илэрхийлэл болохын зэрэгцээ маогийнхны жанжлалын санаархал, хөнөөлт үйл ажиллагааг шүүмжлэн няцаах бодит хүчин зүйл болж байсан, болсоор ч байна. 1973 оны дайны дараа Ойрх Дорнодын хямрал дөрөв дэх үе шатандаа үргэлжилж байсан зурвас хугацаанд хуралдсан МАХН-ын XVII их хуралд тавьсан МАХН-ын Төв Хорооны тайлан илтгэлд нөхөр Ю. Цэдэнбал: «Израилын түрэмгийллийн хор уршгийг арилгах гэсэн арабын ард түмний тэмцлийг бид эрс шийдвэртэйгээр дэмжиж байна. Ойрх Дорнодын асуудлыг шийдвэрлэх талаар БНМАУ зарчимч үзэл бодлого баримталж ирсэн, баримталсаар ч байна. Манай улс Ойрх Дорнодын асуудлыг тэр нутгийн бүх улс түмэн, түүний дотор палестины араб ард түмний хууль ёсны эрх, ашиг тусыг харгалзан энх тайван аргаар зохицуулахын төлөө тэмцэж байна228» гэж заан тэмдэглэсэн билээ. Манай намын их хурал Ойрх Дорнодын хямралын явцад мөн чанар нь улам тодорхой харагдсан дэлхий дахины үндэсний эрх чөлөөний хөдөлгөөнд гүнээ дайсагнасан хятадын удирдагчдын бодлогын талаар дорвитой дүн шинжилгээ өгсөн юм. «Маогийнхан үндэсний эрх чөлөөний хөдөлгөөний дайсагнагч хүчний хувьд эрх чөлөө, үндэсний тусгаар тогтнолын төлөө тэмцэж байгаа улс түмний тэмцлийг дарах, тэдгээр улс түмний эсрэг зэвсэглэн довтлоход шууд гар бие оролцож байна. Ийм учраас маоизмыг эсэргүүцсэн тэмцэл бол империализм болон харгис хүчнийг эсэргүүцсэн улс түмний тэмцлийн салшгүй хэсэг мөн229» гэж МАХН-ын XVII их хурал үзжээ.

	 

	2. Ойрх Дорнодын хямралын шинэ үе шат Бээжингийн байр суурь (1976—1978)

	Ерөнхийлөгч Садат тэргүүтэй жижиг хөрөнгөтөн, үндсэрхэг харгис хүчний хөнөөлт бодлогын уршгаар Ойрх Дорнодод хамгийн олон хүн ам бүхий, мөн эдийн засаг, цэрэг зэвсгийн салбарт харьцангуй хүчирхэг Арабын Бүгд Найрамдах Египет улс араб дахины үндэсний эрх чөлөөний хөдөлгөөнөөс салан тусгаарласан нь Ойрх Дорнодын хямралын сүүлчийн үе шатны онцлог болж байгааг нэн тэргүүн өгүүлбэл зохилтой. Гамаль А. Насерыг нас бармагц стратегийн өндөр ач холбогдолтой уул бүс нутагт цэрэг, улс төр, эдийн засгийн байр сууриа бэхжүүлэх ба өөрийн түнш Израилын түрэмгийллийг хаацайлж, хавсарган нэгтгэх бодлогод нь туслах зорилгодоо Садатын засгийн газрын урвамтгай үзэл бодлыг хортойгоор ашиглаж эхэлсэн америкийн империализмын үүрэг холбогдол дээрх хэрэг явдалд бага биш байлаа.

	Египетийн удирдагчдын бууж өгөх, араб дахины улс түмний шударга үйл хэргээс ухрах, улмаар тэрслэн дайсагнах ерөнхий үйл явц бүр 1972 онд Египетэд ажиллаж байсан зөвлөлтийн цэргийн мэргэжилтнүүдийн сайн санааны үйл ажиллагааг таслан зогсоох шийдвэрээр эхэлсэн юм.

	Г. Киссинжерийн шадар хүн, Гарвардын их сургуулийн профессор Эдвард Шиханы тэмдэглэн бичсэнээс үзэхэд дээрх шийдвэр АНУ-ын төрийн нарийн бичгийн даргын туслах Р. Рожерсын Каирт хийсэн айлчлалтын дараахнаар гарсан нь ноцтой баримт юм. Америкийн сайд тэгэхэд Египетийн ерөнхийлөгчид «хэрэв Египетийн тал Египет дахь ЗХУ-ын нөлөө холбогдлыг багасгах юм бол Садатын гуйлт хүсэлтийг Ерөнхийлөгч Никсон хүлээн авах сан билээ230» гэж заажээ.

	1973 оны дайны үеэр Садатын засгийн газрын буумтгай байр суурь нэлээд хүчтэй ажиглагдсан байна. Египетийн армийн Жанжин штабын дарга агсан бөгөөд дайны дараа гадаадад дүрвэн гарсан генерал Шизлийн бичсэнээс үзэхэд Садат Митл, Гидийн районд Египетийн цэрэг дайсны байрлал руу хүчтэй цөмрөх боломжийг зориуд хааж байсан бол, дайны дундуур өөрийг нь зөвшөөрөн хүлээснээр дайснаас галын хүчээр нэг дахин давуу байсан хэр нь Суэцийн сувгийн баруун эрэг дэх израилчуудтай шийдвэрлэх тулалдаанд орох зөвшөөрлийг ерөнхийлөгч Садат Египетийн армид олгоогүй байна. Садат энэ мэтийн харимтгай байр сууриа «Израилын ялагдлыг Пентагон яавч тэвчин харж суухгүй» гэдэг үгээр цагаатган тайлбарлаж байсан тухай Шизли дуртгалдаа өгүүлжээ.

	Энэ бүхний үндсэн дээр АНУ, Египет, Израилын гурамсан харилцаа идэвхжиж, арабын бусад улс түмний ар хударгаар цэргийн хуйвалдааны чанартай гэрээ хэлэлцээр байгуулах үе эхэлсэн билээ. Бүр 1973 оны 12-р сарын 16-нд Киссинжер Иерусалим хотноо. өөрийн зохиосон «ерөнхий стратеги» хэмээх төлөвлөгөөнийхөө талаар тайлбарлаж ярьсныг авч үзвэл Ойрх Дорнодын хямралын эдүгээ хүртэл үргэлжилж буй шинэ үе шатны зарим тулгуур асуудал, нэгэн зэрэг дээр өгүүлсэн гурамсан харилцааны мөн чанар зарим талаар тодорхой болж байна. Киссинжерийн хэлсэн нь: «Синайн хойг дахь Израил ба Египетийн цэргийн байрлалыг холдуулах тухай хэлэлцээрийн үндсэн зорилго нь хилийн асуудлаар хийгээд ерөөс хямралыг бүхэлд нь шийдвэрлэх тухай хэлэлцээнд оролцохгүй мултрах чухал боломжийг бидэнд (америкийн империалиэм ба израилын дайнчлал гэсэн утгаар хэлж байна! Д. М.) олгох явдал юм. Нэгэн зэрэг. манай тактик нефтээр боож хяхах бодлогоос нь арабчуудыг татгалзахад ч хүргэж магадгүй бөгөөд хэрэв тиймд хүрвэл энэ нь Баруун Европын орнууд, Японы зүгээс Израилд учруулж буй дарамт шахалтыг хөнгөлж, израилыг ганцаардмал байдлаас гаргах хөшүүрэг болно231» гэжээ.

	Социализм ба энхийг эрхэмлэгч улс түмэн, түүний дотор арабын орнууд төдийгүй олон улсын харилцаанд ажил хэрэгч, бодитойгоор ханддаг америкийн зарим нэгэн зүтгэлтэн ч Киссинжерийн удирдаачлан зохион байгуулсан хуйвалдааныг шүүмжилж байлаа. НҮБ-д сууж байсан АНУ-ын байнгын төлөөлөгч Ч. Иоет тэр үед Киссинжерийн бодлогыг тодорхойлохдоо: «Америкаас тусламж авч байгаа орнуудын өмнө онц бөгөөд бүрэн эрх эдлэхийн тул АНУ өөрийгөө зөвтгөх гэж хэт оролдож байна бус уу. Өнөөдөр Америк нь Израил ба арабчуудын аль алинаас айн болгоомжлохын зэрэгцээ хоёр талын аль алиныг бууны гох дээрээс хуруу салгуулахгүйн тул бүхнийг хийж байна. 

	Үүнийг юугаар тайлбарлавал зохих вэ? 

	Энэ бүхэн энх тайвныг тогтоох бус, харин дайны аюулыг бодитой болголоо.. «Богино зайны тайван байдал» эцсийн эцэст аюултай тэсрэлт мөргөлдөөн, олон хүний нүсэр их гай зовлонгоор төгсөж магад юм232» гэж хэлсэн байна.

	Америкийн зуучлалтайгаар Израил - Египетийн хооронд тогтсон «энхийн» харилцаа гэгч нь эрх тэгш бус бөгөөд олон талаар Египетийн үндэсний эрх ашгийг хохироож, араб дахины чөлөөлөх тэмцлийн явцад хөнөөлт үр дагавар тарьсныг нийтээр мэднэ. Энэхүү ноцтой байдал Ойрх Дорнодод америкийн империализмын жороор энх тайван «тогтоох» яриа гарсан бүр эхний өдрүүдэд тодорхой болсон билээ. Үүнтэй холбогдуулан 1973 сүүлээр израилчуудад Киссинжерийн гардуулж өгсөн «зөвшөөрөх тунхаг» («Меморандум согласия») гэгчийн тухай энд дурдахад илүүдэхгүй юм. Уул «тунхаг» бичигт америкийн засаг захиргаа Египеттэй ганцаарчлан хийсэн нууц хэлэлцээнийхээ агуулгыг Израилын засгийн газарт Садатын ар хударгаар мэдэгдсэн нь сүүлд тодорхой болсон аж. Тухайлбал Египет улс дайны фронт байсан Суэцийн сувгийг цэвэрлэж, уул район дахь хот сууриныг сэргээн босгох бодолтой байгаа зэргийг Киссинжер Израилд нэг бүрчлэн тайлагнажээ. Шаардлагатай байгаа «цэргийн бүх зэвсэг техникийг урт удаан хийгээд байнгын үндсэн дээр Израилд нийлүүлэхийн тулд АНУ бүхий л арга хэмжээ авах болно233» гэсэн амлалтаар «Зөвшөөрөх тунхаг» төгссөн байлаа.

	АНУ-ын хоёр тийш хайчлан сүлбэх тактикт Садат ямар үүрэг холбогдол бүхий байв гэдгийг сонирхвол: «Ойрх Дорнодын хямралын тодорхой хүчин зүйл «Египетээр наад зах нь төвийг сахиулах» болж үзвэл энэ орныг Америкийн тал барьсан улс болгох234 зорилгоор олон жил хөөцөлдсөн америкийн засаг захиргаа, Египетэд их хэмжээний мөнгөн зээл, улаан буудай, зэвсэг техникийн тусламж үзүүлэх, Синайгаас Израилын цэргийг гаргахад зуучлах зэрэг амлалтыг Египетийн ерөнхийлөгчид өгсөн ажээ.

	АНУ-ын зуучлал гэгч нь хэрэг дээрээ Египетийн нүднээс далдуур хийгдэж байсан америк - израилын томмол хуйвалдаан байсан боловч ерөнхийлөгч Садатын засгийн газар империализмын «зуучлалыг» авахаар шийдсэн билээ. Үүнтэй холбогдуулан «зургаан өдрийн дайны» үр дагаврыг арилгах асуудлаар 1968 оны 4-р сарын 25-нд Египетийн ерөнхийлөгч асан Гамаль А. Насерын Каирын их сургууль дээр хэлсэн үгийг нэхэн санахад сонирхолтой байна. Синайн хойгийг буцаах замаар Египетийг талдаа урвуулах Америк - израилын бодлого бүр 1967 оноос эхэлснийг дараах баримт нотолж буй.

	Насерын хэлснээс хэсэгчлэн сийрүүлбэл: 

	«Израилын түрэмгийллийн үр дагаврыг устгах асуудал зөвхөн Синайгаас Израилын цэргийг гаргахад орших бус аа. Хэргийн гол нь үүнд байсан сан бол.. ухралт хийх замаар энэ асуудлыг бид маргаантай атугай ч гүйцэлдүүлэн шийдвэрлэж болно. (Бид онцлов, -Д. М.) 

	Зөвхөн Синайн хойгийг л чөлөөлөх ёстой аваас бүх хэрэг тун хялбархнаар төгсөх байна гэдгийг давтан хэлье. Гэтэл хэргийн учир зөвхөн Египетийн биш бүх арабчуудын хувь заяанд оршиж байгаа юм. Синайг чөлөөлөхийн тул америк - израилын тавьж байгаа болзлыг хүлээн зөвшөөрч Иерусалим Иордан голын баруун эрэг, арабын бусад газар нутгийг Израилд зууш болгож өгөх хэрэгтэй болж байна... дайны үр дагаврыг устгах явдал Синайг чөлөөлөхөөс үндсэн ялгаатай бөгөөд төвөг ихтэй нарийн асуудал юм шүү. Тодруулбал, бид бүрэн эрхт улс хэвээр байж тусгаар тогтнолоо хадгалан үлдээх үү, эсвэл бусдын эрхшээлд орох уу гэдэгт хэргийн гол учир оршиж байна235» гэжээ.

	Үндэсний эрх чөлөөний хөдөлгөөний тууштай тэмцэгч цогтой эх оронч Гамаль Абдель Насерын энэ мэдэгдэл Египетийн ард түмэн, нийт араб үндэстэнд захиж орхисон гэрээслэл байсан төдийгүй, Ойрх Дорнодын энхийн үйл хэрэгт тэрсэлсэн Садатын бодлогод урьдчилан өгсөн хариу няцаалт болсон юм.

	Америкийн империализм Израилын дайнчидтай сүлбэлдэхийн тул Египетийн ерөнхийлөгчийн хийсэн ээлжит алхам бол ЗХУ-тай байгуулсан найрамдлын гэрээг дур мэдэн цуцалсан явдал мөн гэж дэлхийн шударга улс түмэн, арабын олон нийт зүй ёсоор үзсэн билээ. Сирийн «Нидаль—аш Ша аб» сонин редакцын өгүүлэлдээ «ЗХУ, Египетийн ард түмний хамтран байгуулсан гэрээг ийнхүү өөрийн талаас хүчингүй болгож зарласнаараа Садат чухам үнэн нүүр царайгаа бүрэн илчиллээ236 гэж тэмдэглэжээ.

	 

	* * *

	 

	Ойрх Дорнодын хямралын эдүгээ үргэлжилсээр буй сүүлчийн үе шатны онцлог болох дээр өгүүлснээр Египетийн харгис дэглэм Израилын дайнчид ба америкийн империализмтай ойртон сүлбэлдсэн үйл явцын ерөнхий дэвсгэр дээр арабын улс түмний эсрэг чиглэсэн бээжингийн бодлого өмнөх үеэс улам тод томруун ялгаран харагдаж байна.

	Хэрвээ өгүүлэн бүхий асуудлыг хятадын маоист удирдагчдын 1974 онд зарлан тунхагласан «Мао Зэдуний гурван ертөнцийн онол» гэгчтэй холбож авч үзвэл Бээжингийн Ойрх Дорнодын талаарх бодлого бүр ч ойлгомжтой болох нь тодорхой. Бүхний мэдэж байгаагаар энэхүү тогтолцоот үзлийг зохиогчид ЗХУ-ын эсрэг тэмцэлд «олон улс дундын нүсэр өргөн фронт» зохион байгуулахыг237 санаархаж, энэ үзэл бодлогоо «онолын хэлээр» зөвтгөх оролдлого хийсэн нь энэ билээ.

	«Гурван ертөнцийн онол» буюу «ертөнцийг гурав хуваасны онол» гэгчийнх нь байр сууринаас авч үзвэл арабын ард түмний эсрэг явуулсан Израилын түрэмгийллийг хэрхэн тайлбарлах талаар Ойрх Дорнодын хямралын сүүлийн үеийн турш Бээжин нэг ч үг дуугаралгүй, ерөөсөө тийм түрэмгийлэл гараагүй, арабын эзлэгдсэн нутаг, хавсарган нэгтгэх сионист бодлого, төрөлх эх оронгүй болж тэнүүчлэлийн замд гарсан 2 сая шахам палестинчүүдийн асуудал үгүй юм шиг л чихэн дүлий суулаа. Дээрх маоист сэдэв нь хэрэг дээрээ «бүх дэвшилтэт улс түмэн түүний дотор арабын үнэнч анд нөхөр238» ЗХУ-ыг дайсагнахын тул АНУ-тай хамтран ажиллахаар Никсоны засаг захиргаанд гаргасан «өргөдөл», америкийн империализмыг уриалж тухирсан ов мэх гэдгийг арабчуудын сонин хэвлэл, олон нийт, улс төрийн зүтгэлтнүүд, засгийн газар, парламентын гишүүд цохон тэмдэглэсээр иржээ.

	Бээжин ЗХУ-тай байгуулсан Гэрээгээ цуцлах Каирын ганцаарчилсан шийдвэрийг Ойрх Дорнодод зургаан өдрийн дайн дэгдсэн үеийнх шиг баяртайгаар хүлээн авсан юм.

	Хөрөнгөтөн орнуудын сонин хэвлэл Бээжингийн байр суурийг зөвлөлтийн эсрэг суртал нэвтрүүлгийн бодлогодоо таатай зууш болгон шүүрэн авсан билээ. Францын «Коти-Дьен де Пари» сонинд бичсэн нь: «Каир Москваг холбож байсан гэрээг Египет цуцлах шийдвэр гаргасан тухай мэдээг хятадын албаны хэвлэл маш хөнгөн гавшгай хийгээд бөөн баяртайгаар нийтэлж байна. Ингэх нь ч урьдаас тодорхой мэдэгдэж байсан хэрэг бил ээ239» гэжээ. ХБНГУ-ын хэвлэл «ЗХУ-д дайсагнаж буй Египетийн засгийн газрыг Бээжин тун найрсгаар дэмжиж байна» гэх зэргээр бичсэн байна.

	Америкийн империализмтай сүлбэлдэхэд Садат гэдэг шинэ түнш гарч ирсэн явдалд хятадын удирдагчдын сэтгэл таатай байсан нь мэдээж боловч чухамдаа Египетийн засгийн газрын зөвлөлтийн эсрэг байр суурь маогийнхны анхаарлыг гойд ихээр татсаныг онцлох хэрэгтэй. Яг хэлбэл зөвлөлтийн эсрэг үзэл Бээжин, Каирын «нөхөрлөлийн» үндэс, «шинэ маягийн» харилцаа гэгчийн суурь дэвсгэр болж өгсөн байна. 1976 оны 4-р сард буюу Садат ЗХУ - Египетийн гэрээг албан ёсоор цуцалсны халуун мөрөөр өндөр хэмжээний төлөөлөгч илгээхийг Бээжин хүсэж уриалгыг Каир талархалтайгаар хүлээж авсан юм. Ингээд мөн сардаа багтаж Египетийн дэд ерөнхийлөгч Хусни Мубарак БНХАУ-д албан ёсны айлчлал хийсэн байна. Мао Зэдун Египетийн төлөөлөгчдийг хүлээж аваад «Зөвлөлттэй байгуулсан гэрээгээ ганцаарчлан цуцалсан ерөнхийлөгч Садат бол эрэлхэг баатар хүн мөн гэж үнэлсэн» хэмээн Египетийн цахилгаан мэдээний МЕН агентлаг 1976 оны 4-р сарын 20-нд мэдээлжээ.

	Мубаракад зориулж барьсан зоог дээр Хятадын Төрийн Зөвлөлийн ерөнхий сайд Хуа Гофэнь «Ойрх Дорнодын хэрэгт хутгалдсан240» мэтээр «Арабчуудын анд нөхөр241» ЗХУ-ын эсрэг дайрч давшлах оролдлого хийсэн юм.

	Харин Мубарак аль нэгэн гурав дахь орныг нэр зааж буруутгаагүй боловч «Египет - Хятадын хооронд үнэн санааны бөгөөд хууль ёсны найрамдал тогтсоныг» цохон тэмдэглээд «хэзээнээс Хятад Ард Улс Египетийн хэргийг бат бэх, итгэл найдвартайгаар дэмжин тусалж ирсэн юм242» гэж мэдэгдсэн ажээ.

	Энэхүү айлчлалтын үеэр 1976 оны 4-р сарын 24-нд Бээжин хотноо хятад - египетийн цэргийн хэлэлцээрт гарын үсэг зурсан243 нь Хятад, Ойрх Дорнодын аль алиных нь хэрэг явдлыг ямар нэгэн хэмжээгээр сонирхогч улс орны төрийн зүтгэлтнүүд, орчин үеийн олон улсын харилцааны мэргэжилтнүүдийн анхаарлыг татсан билээ. Каирт буцаж ирээд Египетийн төрийн тэргүүний орлогчийн хийсэн мэдэгдэл айлчлалтын зорилго, айлчлалт явагдсан уур амьсгал, үр дүнг тодруулахад төдийгүй, ерөөс хятад арабын «найрсаг харилцаа» гэгчийн хэтийн байдлыг тусгасан сонирхолтой баримт болсон аж. «Бид ганц Египетэд ч биш арабын бусад орнуудад ч адил хэмжээнд хэрэг болох амин чухал зэвсгийг хятадаас олж ирлээ... Египетийн армийг зэвсэглэх болон сэлбэг хэрэгслийн салбар дахь асуудал нэгэнт шийдэгдлээ гэж мэдэгдэхийг миний бие хүсэж байна... Хятадын засгийн газар бидний тухайд тун өгөөмөр хандсан. Бээжин бидний хүсэж санал оруулсан нэр төрлийн зэвсгийг төдийгүй, манай армид хэрэгтэй гэж өөрийнхөө үзсэн нэр төрлийн зэвсгийг хүртэл авахыг бидний төлөөлөгчдөд зөвлөсөн юм244» гэж Мубарак тэгэхэд хэлжээ. Дээр өгүүлсэнчлэн энэхүү мэдэгдэл нэлээд зүйлийг тодруулж байгаа нь илт боловч Хятад - египетийн «найрамдлыг» хэнд ч үл үнэмшигдэхээр чимж дүрслэхийг хичээсэн нь бас илт байна. Цөмийн хийгээд ердийн зэвсгийн аль аль салбарт дэлхийн хүч нөөц ихтэй гүрний нэг болох АНУ-ын зэвсэг техникийн хамгийн сүүлийн үеийн ололтоор баяжигдаж байдаг Израилын зэвсгийн сан дахь хөрөнгөтэй дээрх хэлэлцээрийн дагуу Хятадаас Египетэд нийлүүлэх болсон гэх зэвсэг, сэлбэг хэрэгсэл юухан болохыг баримт шүүрдэхгүйгээр төсөөлөн ойлгож болох билээ.

	1976 оны 5-р сарын сүүлээр Египетийн «аль-Ахрам» сонин «АБНЕУ-аас БНХАУ-д суугаа Элчин сайдын яаманд цэргийн атташегийн орон тоо шинээр бий болгосон245» тухай албан ёсоор мэдээлжээ. Энэ мэдээ хэвлэлд нийтлэгдсэн өдөр буюу 5-р сарын 31-нд Хятадын Гадаад Худалдааны яамны орлогч сайд тэргүүтэй төлөөлөгчид Каирт ирсэн бөгөөд гол зорилго нь «хоёр орны бараа солилцох хэлэлцээрийг дахин хянаж үзэх асуудлаар хэлэлцээ явуулах246» ёстой байлаа.

	Хятад, египетийн суртал нэвтрүүлгийн хэрэгслүүд хоёр орны харилцаа «найзархаг», «нөхөрсөг», «харилцан харамгүй», «үнэн сэтгэлийн» гэх мэтээр тодорхойлж байсан боловч Хятадаас Египетэд үзүүлэх цэрэг зэвсгийн тусламж ЗХУ-ынхтай харьцуулбал жишиж ярихын аргагүй бага зүйл болохыг тоймчид мэргэжилтэн нар бүр тэр үед ажиглан тэмдэглэж байжээ. Египет ЗХУ-тай 320 сая фунт стерлинг худалдааны эргэлттэй байсан бол, маоист Хятад Египеттэй ердөө л 60 сая фунт стерлингийн худалдаа хийж байсан ажээ247.

	Энэ үеэр сонины тоймчид 1967 оны «зургаан өдрийн дайны» дараа Ерөнхийлөгч Насерыг маогийн «үргэлжилсэн дайны тактик» гэгчээс няцлаа хэмээн Дайны эхэнд амласан улаан буудай, бага хэмжээний хүүтэй зээлээ Бээжин Египетэд өгөхөөс татгалзсан тухай нэхэн сануулж, мөн Садат - хятадын удирдагчдын харилцаа «ороо нь ороогоороо, жороо нь жороогоороо» гэгчийн үлгэр болж байгааг ил хэлж байлаа.

	Египет хятадын харилцааны өнгөцхөн хийгээд бодитой бус байдлыг социалист орнуудын хэвлэл арабын дэвшилт хүчнүүд төдийгүй хөрөнгөтний мэдээллийн хэрэгсэл хүлээн зөвшөөрч байсан олон баримт дурдаж болно. ЮПИ агентлагийн тоймч Чарльз Смитийн бичсэн нь: «Египетэд тусална гэж Хятад улс ам өчгөө өгч байгаа нь зөвхөн улс төр, сэтгэл санааны учир холбогдолтой зүйл юм. Бэлэн бүтээгдэхүүнээр дутагдаж гачигдах цаг тулахад суртал нэвтрүүлэг, хоосон ам зэр зэвсгийг өчүүхэн хэмжээнд ч орлож чадахгүй нь тодорхой248» гэжээ.

	Египет хятадын харилцааны идэвхжил зонхилон хоёр орны засгийн газрын зөвлөлтийн эсрэг үзлээ нийтэд тунхаглах хэмээсэн бодлогоос урган гарсныг дараа дараачийн үйл явдал нотлон харуулсан юм. Анвар Садат ЗХУ, Египетийн хоорондын найрамдал, хамтын ажиллагааны гэрээг цуцалсан явдлаар эхэлсэн Бээжин - Каирын харилцааны энэхүү зурвас үед Ойрх Дорнодын асуудлаарх Хятадын маоист удирдагчдын бодлогыг Египетийн дэвшилтэт олон нийт шүүмжлэн няцаасаар байлаа. Тухайлбал Каирын долоо хоног тутмын хэвлэл «Роз эль-Юсеф» сонины уул сэдвээр бичсэн нийтлэл, өгүүллүүд Араб ертөнц хийгээд дэлхийн дэвшилтэт хүчний санаа сэтгэл, зориг эрмэлзлийг бүрэн тусгаж байсан юм. Хятадуудын Садатын засгийн газартай байгуулсан хэлэлцээрийн талаар «Роз аль- Юсеф» сонин бичсэн нь: «Хятадууд юу хүсээд байна вэ? Тэд Египеттэй илээр ойртон сүлбэлдэхээр шийдэхдээ ямар хонжоо олно гэж бодож байна? ЗХУ-ын эсрэг хийж байгаа үзэл суртал, улс төрийн довтолгоондоо давуу байдал олж авахыг горилж Хятад улс Египетэд гар сунгаж байгаа нь тов тодорхой. Хэдхэн онгоцны мотор өгчхөөд чухам л хөгжиж байгаа орнуудын их анд нөхөр гэж маогийнхан өөрийгөө харуулахыг бодож байна. Үнэн хэрэгтээ хятадууд юу хийдэг бил ээ? Хоосон чалчаа үг, хувьсгалт уриа лоозонгоор баг бамбар хийн нүд урвуулахдаа л тэд мэргэн шүү дээ249» гэжээ.

	Араб дахины үндэсний эрх чөлөөний хөдөлгөөнийг хошуучлагч манлай хүч арабын орнуудын коммунист ажилчны намууд Бээжин, Каирын зөвлөлтийн эсрэг үзэлд тулгуурласан ойртолт, Садатын урвалт, Хятадын Ойрх Дорнодын асуудлаарх дайнч жанжлалын бодлогыг няцаах, мөн чанарыг нь олон түмэнд тайлбарлан таниулахад тодорхой үүрэг гүйцэтгэсэн юм. Египетийн дэд ерөнхийлөгч Бээжинд айлчилж байсан үеэр Сирийн коммунист хорооны хэвлэл «Нидаль аш-Ша аб» («Ардын тэмцэл») сонин Садат - Хятадын удирдагчдын харилцааны үнэнийг тодорхой баримтаар дурдаад тухайлан бичсэн нь: 

	 

	«Садат хэчнээн хууран мэхэлж гүжир гүтгэлгийн кампани дэгдээлээ ч үндэсний чөлөөлөлт, тусгаар тогтнол, нийгмийн дэвшлийн төлөө тэмцэж байгаа бүх ард түмэнд олон талын өргөн цар хүрээтэй тусламж үзүүлэхэд чиглэгдсэн ЗХУ-ын бат бэх, зарчимч бодлогод өчүүхэн төдий ч нөлөөлж чадахгүй нь магадтай250» 

	 

	гэж цохон тэмдэглэжээ.

	Мао Зэдун 1936 оны намар Эдгар Сноутай анх түрүүн уулзахдаа 

	 

	«би бүр 20-иод оны үеэс америкийн нээлттэй хаалганы номнол, «Монрогийн төлөвлөгөөг» шийдвэртэйгээр дэмжигч байсан хүн251» 

	 

	гэж хэлсэн аж.

	Мао Зэдунийн үзэл санаанаас огт ухраагүй явж ирсэн хятадын удирдагчид өөрсдөө америкийн империализм, Баруун Германы хонзогногчидтой сүлбэлдэн ойртохын сацуу А. Садатын явуулж эхэлсэн эдийн засгийн «нээлттэй хаалганы бодлого» гэгчийг талархалтайгаар сайшаан угтсан юм.

	Садат АНУ-аас зэвсэг авахдаа хувьсгалт Этиоп, Ангол зэрэг африкийн үндэсний эрх чөлөөний хөдөлгөөний фронтууд, тухайлан шаардлагатай болбоос Афганистан, Ираны эсрэг ч уул зэвсгийг хэрэглэх амлалт өгсөн нь тодорхой болсон юм. ПЧБ, Сири, Алжир, Ливи болон арабын бусад олон орон Израил - Египетийн хуйвалдааныг шийдвэртэй эсэргүүцэж, хамтарсан тэмцэл явуулж эхлэхэд Бээжин нэг биш удаа тэдний үйл ажиллагааг сөргөж, Садатыг хоёрдмол утгагүйгээр хамгаалж байлаа.

	1977 оны эхээр Бээжинд айлчилсан Канадын Гадаад явдлын яамны сайд Д. Жеймисон маогийнхантай хийсэн хэлэлцээний талаар өгүүлэхдээ тухайлан тэмдэглэсэн нь: 

	 

	«Хятад Садатын санаачилгыг дэмжиж АНУ-ын Ойрх Дорнодын асуудлаарх бодлогыг сайшааж байна252». 

	 

	Хятадын удирдагчид мөн америкийн сенатч Г. Жексонд «Садатыг дэмжиж» өөгшүүлж байгаагаа илэрхийлжээ253.

	Америкийн империализм хятадын маоизмын харилцаа цэрэг улс төрийн салбарт идэвхжин гүнзгийрэх үйл явц Ойрх Дорнодын хэрэг явдлын хүчин зүйлүүдэд гарсан ноцтой өөрчлөлттэй цаг хугацааны хувьд нэгэн зурвас үед болсныг тухайлан хэлэх хэрэгтэй.

	1978 оны 2-р сард Г. Жексон Бээжинд хийсэн ээлжит айлчлалынхаа дараа АНУ-ын нийслэлд буцаж ирээд хэвлэлийн бага хурал дээр мэдэгдэхдээ Египетийн ерөнхийлөгч Анвар Садатын Израилтай хийж буй салангид хэлэлцээрийн тухайд Америк хятадын бодлого ойр төстэй байгааг тэмдэглэжээ. 

	 

	«Ерөөс олон улс дундын стратегийн холбогдолтой тулгуур асуудлуудаар хоёр талын үзэл бодол таарч байна» 

	 

	гэж америкийн сенатч тэгэхэд мэдэгдсэн аж.

	Хятадын маоист удирдагчид империализмтай зууралдан сүлбээлдэхийн зэрэгцээ Ойрх Дорнодын хямралын бүх л үеийн турш явуулж ирсэн хоёр үзүүрт бодлогоо Арабын үндэсний эрх чөлөөний хөдөлгөөнд шийдвэрлэвэл зохих нарийн төвөгтэй асуудал, онц ноцтой бэрхшээл тулгарсан 70-аад оны хоёрдугаар хагаст ч үргэлжлүүлсээр байлаа. Тэд гадаад улс төрийн чиг шугамаа гоёж засварлах тактикийн үүднээс Израилын түрэмгийллийн эсрэг арабчуудын тэмцэл, хууль ёсны эрхээ дахин сэргээхийн төлөө палестины ард түмний хүчин чармайлтад дэмжлэг үзүүлэхэд бэлэн байгаа мэтээр ярьдаг байв. Бээжин энэхүү хуурамч байр сууриа араб дахины зарим орны нам төрийн тэргүүн, бусад өндөр албаны хүмүүст итгүүлэх оролдлого хийж байсан юм. 

	Тухайлбал 1978 оны 4-р сард АБНЙАУ-ын Ерөнхий сайд Али Насер Мухамедыг хүлээж аваад хятадын төрийн зөвлөлийн ерөнхий сайдын орлогч Ли Сяньнянь маоист суртал нэвтрүүлгийг хуулбарлан давтсан мэдэгдэл хийжээ.

	 

	* * *

	 

	Өгүүлэн бүхий хугацаа буюу ойролцоогоор 1976—1978 онуудад Хятадаас тухайн асуудлаар явуулсан бодлогын тэмдэглэлтэй үр дагавар буюу энэ үеийн хятад - арабын орнуудын харилцааны онцлог шинж бол уул бүс нутгийн ард түмэн маоизмээс эрс шийдвэртэй салан тусгаарлах замд буцалтгүй орсон явдал юм.

	Сирийн Коммунист Намын Төв Хороо Хятадын удирдагчдын зөвлөлтийн эсрэг үзлийг бодитой няцааж, ХКН-ын Төв Хороонд явуулсан илгээлтдээ: 

	 

	«ХКН хэрхэн өнгөрсөн түүхээ мартаж марксизм - ленинизмийн зарчимч байр сууриас ухарч, марксизм - ленинизмд дайсагнасан байр суурь луу халтиран ор оо юм бэ? гэж Сирийн коммунистууд бид асуухыг хүсэж байна. Энэ нам империалист хүчнийг хятадын холбоотон гэж үзэж буй хэр нь дэлхийн анхны социалист улсыг дайснаа гэж зарлан тунхаглах болсныг яаж ойлговол зохих вэ?

	Энх тайван, социализм, ард түмнүүдийн эрх чөлөөний үйл хэрэгт ЗХУ дайсагнаж байна гэдэгт хэн ч үл итгэнэ... Төлөвшин тогтоход нь тухайн үед ХКН оролцож байсан энх тайвнаар зэрэгцэн орших зарчим, Бандунгийн бага хурлын үзэл санаанд та нарын одоогийн үйл ажиллагаа бүрэн дүүрэн харшилж байна254»

	 

	гэж өгүүлжээ.

	Палестиныг чөлөөлөх байгууллагын «Саут аль-фалистин» сэтгүүлийн нэгэн дугаарт бүх шударга арабчуудын үзэл бодлыг тусган бичихдээ: 

	 

	«Бээжин империализмтай хүзүү холбож байгаа Садатын хуйвалдааныг тухиран өөгшүүлээд зогсохгүй, ЗХУ-ыг дайрч давшилсан Египетийн ерөнхийлөгчийг зүйл бүрээр магтан алдаршуулахыг хичээж байна. Маогийнхны энэ үйл ажиллагаа араб ертөнцөөс Хятадад итгэх итгэлийг сарниаж байгаа юм255».

	 

	Эцэст тэмдэглэн хэлэхэд маогийнхан хэдийгээр хоёр үзүүрт бодлого баримталж, ов мэх зохиосоор байгаа боловч Хятадын их гүрний дээрэнгүй үзэл, жанжлалын шугамаас урган гарч буй маогийнхны ажил явууллагыг арабын ихэнх улс түмэн мөн чанараар нь ойлгож, маоизмын талаарх бодлогодоо дүн шинжилгээ хийсэн явдал Ойрх Дорнодын хямралын энэхүү зурвас үеийн онцлог, нэгэн зэрэг арабын эрх чөлөөний хөдөлгөөний бодитой ололт болж байна.

	Ийнхүү маоизмээс тусгаарлаж, империализм, сионизм, арабын харгис хүчний дайсагналыг баатарлагаар сөрөн эсэргүүцэж буй Ойрх Дорнод дахь араб үндэстний нэгдсэн фронт судлан бүхий үед улам бүр хүчийг авч эгнээ нь улам бүр өргөсөн зузаарч байлаа. Арабчууд бараг нийтээрээ нөхөр, дайснаа шийдвэртэй ялган таньдаг, «... энх тайвныг сахин хамгаалах, хүн бүрийн хамгийн тэргүүн зэргийн эрх болсон амьдрах эрхийг хамгаалахаас илүү эрхэм зүйл байхгүйг256» сайтар ухварлан ойлгодог боллоо. Бидний үзэж байгаагаар Ливи улс ПЧБ зэрэг дэвшилтэт хүчний манлайд нь яваа уул бүс нутгийн үндэсний эрх чөлөөний хөдөлгөөн түрэмгийлэлд цаг зуураар хохирч буй байдлаас үл шалтгаацан эдүгээ шинэ үе шат, дахин сэргэлтийн үед ороод байна. Энэ бүс нутгийн улс түмэн Израилын түрэмгийллийн үр дагаврыг арилгахын төлөө тэмцэл явуулж, болзошгүй шинэ түрэмгийллийн сөрөн зогсохын зэрэгцээ, ЗХУКН-ын XXV, XXVI их хурлаас дэвшүүлсэн энх тайвны программыг дэмжих, тухайлан «Ойрх Дорнодыг цөмийн зэвсэггүй бус болгох257» зөвлөлтийн саналыг хэрэгжүүлэхэд өөрийн халуун хувь нэмрийг оруулахын үүднээс чадах бүхнээ хийж байгаа юм.

	Арабын үндэсний эрх чөлөөний хөдөлгөөний хөгжилт, шударга тэмцэлд социалист орнуудын гүйцэтгэсэн интернационалч үүрэг холбогдол гарамгай бөгөөд энэ хэрэгт БНМАУ тодорхой байр суурь эзэлж байна. 1978 оны 3-р сарын сүүл, 4-р сарын эхээр БНМАУ-ын Гадаад явдлын яамны орлогч сайд, Арабын Бүгд Найрамдах Социалист Ливи Ард Жамахирид албан ёсны нөхөрсөг айлчлалт хийсэн бөгөөд МАХН-ын Төв Хорооны ерөнхий нарийн бичгийн дарга, БНМАУ-ын Ардын Их Хурлын Тэргүүлэгчдийн дарга Ю. Цэдэнбалын илгээлтийг уг төлөөлөгч БНСЛАЖ-ийн Бүх нийтийн Ардын Конгрессын Ерөнхий нарийн бичгийн дарга Муамар Каддафид гардуулсан билээ. Хоёр талын хамтарсан албан мэдэгдэлд «Израилын харгис бодлогын эсрэг тэмцэж байгаа палестинчүүдийн шударга тэмцэл, Ливаны дэвшилт хөдөлгөөн мөн эсэргүүцлийн фронт байгуулах үйлсэд Ливи Жамахирийн оруулж байгаа хувь нэмрийг дэмжиж байгаа «Монголын ард түмний эрх зоригийг илэрхийлээд... 

	 

	«социалист орнууд тухайлбал ЗХУ-тай Жамахирийн тогтоосон харилцааг гүнзгийрүүлэн бэхжүүлэхийн чухлыг хоёр тал онцлон тэмдэглэжээ258».

	 

	Монгол - арабын харилцааны энэхүү чухал баримт бичиг шинэ үе шатандаа орж байгаа Араб дахины үндэсний эрх чөлөөний хөдөлгөөний одоогийн байдал, хэтийн төлөвийг яруу тод тусгасан нь тодорхой. Чухамхүү арабын шударга улс түмэн бодит социализмын орнуудын нөхөрлөл, хамтын ажиллагаа Ойрх Дорнод дахь империализм сионизмын томмол түрэмгийлэл, маоист жанжлалыг ухраах үндсэн хүчин зүйл болж ирсэн бөгөөд энэхүү гүн ач холбогдолтой үйл явц хойшид ч улам бүр лавшран гүнзгийрэх хандлагатай байгааг зохиолд өгүүлэн бүхий үе, тухайлбал 1967—1978 оны улс дундын харилцааны тулгуур үйл явдлууд, түүхийн диалектик ноттойгоор батлан зааж байна.

	 


ТӨГСГӨЛ

	Алжирын «аль - Мужахид» сонинд «АНУ-ын амин чухал эрх ашиг бүхий бүс нутгийг хамгаалах» гэх Рейганий шинэ номнолыг хэрэгжүүлэх туршлагын талбар нь араб ертөнц боллоо259 гэж өгүүлжээ. Үнэхээр АНУ-ын их гүрний дээрэнгүйлэл, цэрэг дайны бодлого Ойрх Дорно дахинд хадгалагдсаар буй хурцадмал байдлын гол шалтгаан болж байгаа нь хэнд ч тодорхой билээ. Гэтэл хэлэлцэн бүхий сэдэвт хамаатах 1979—1981 онуудын хэрэг явдлыг анхааралтайгаар хянан үзэхэд БНХАУ-ын засгийн газар Ойрх Дорнодын асуудлаарх бодлогоо юуны түрүүнд Хятад - АНУ-ын харилцааны ерөнхий зарчмаар тодорхойлж байгаа нь ажиглагдаж байна. Энэхүү ажиглалтын нотолгоо болгож «Жэньминь жибао» сонины 1979 оны 3-р сарын дугааруудаас эш татаж болох юм. Хятадын коммунист намын маоист удирдагчдын хэвлэл Ойрх Дорнодын хямралын гол буруутны нэг америкийн дайнч империализмыг энэ бүс нутагт дахь сөргөлдөөнт байдлыг намжаахад удирдаачлан зохион байгуулах сайн санааны үүрэг гүйцэтгэсэн мэтээр дүрсэлжээ. Тухайлбал Египет - Израилын өрөөсгөл хэлэлцээрийг «Жэньминь жибао» тайлбарлахдаа АНУ «мухардмал байдлыг өөрчлөх, шинэ санал гаргасан бөгөөд Израил зохих хэмжээний «буулт хийж» тэр саналыг нь хүлээн авсан үндсэн дээр Египет, Израил хоёр хямралын эрчийг сулруулах зохимжтой хамтын арга хэмжээ боловсруулахаар шийджээ260 гэх маягаар бичсэн байна.

	Хятад - Египетийн харилцааны тухайд гэвэл эдийн засгийн нөөц бололцоогоор ядмаг, газарзүйн хувьд Хятадаас хол хөндий орших АБНЕУ тийм ч ашигтай түнш биш учир уул харилцааны хөгжлийн асуудал дээр маогийнхан түдгэлзэх байр суурь баримталж эхэлсэн нь илэрхий боллоо. Үүнийг хэд хэдэн нэр хүнд бүхий сурвалжаас авсан нэгэн баримтаар тухайлан нотолж болох юм. X. Мубарак Египетийн дэд ерөнхийлөгч агсан үедээ 1981 онд Хятадад зочилсныхоо дараа эргэж ирээд «Хятадын засгийн газар Египеттэй цэрэг, эдийн засгийн салбарт цаашид хамтран ажиллахаа зөвшөөрсөн боловч ингэж хамтран ажиллах нь маш нарийн бөгөөд бусад оронтой хятадын тогтоосон харилцаанд нөлөөлж болох асуудал учир энэ тухай ямар ч мэдээ тараахгүй байхыг хүсэж байна261» гэж мэдэгджээ. Үүнд Мубарак төдийгүй маогийнхан ч илэн далангүй байгааг тэмдэглэх хэрэгтэй. Хятадын удирдагчдын Египеттэй харилцах харилцаагаа анан цэгнэж байгаагийн нэг учир бол ПЧБ-тай тогтоосон хэлхээ холбоогоо Бээжин бүрмөсөн таслахаас эмээж буй явдлаар тайлбарлагдана. Египет - Израилын хуйвалдааныг албан ёсоор зэмлэн буруушаахыг ПЧБ Хятадаас шаардаж байсан мэдээ262 бий. Бээжингийнхэн «Садатын бодлогод хандах хандлагаа өөрчлөхөд» бэлэн байгаагаа харуулбал. Хятадтай харилцаагаа сайжруулж болно263 гэж ПЧБ-ын удирдлага тэмдэглэсэн аж.

	ЗХУКН-ын XXVI их хурал АНУ «...энэ бүс нутгийн (Ойрх Дорнодын, Д. М.) байдлыг дахин хурцатгав. Ойрх Дорнодын зохицуулалтыг хойш нь таягдлаа264» гэж мэдэгдэхийн сацуу «Америкийн дипломат бодлого Африкийн эсрэг салангид хуйвалдааныг бууж өгөх маягийн өргөн хүрээтэй хэлэлцээр болгон хувиргаж чадсангүй265» хэмээн онцлон тэмдэглэсэн. Чухамхүү ийм өргөн хүрээтэй салангид хэлэлцээр байгуулж чадаагүй явдлаа өөр арга хэлбэрээр нөхөх гэж америк - израилын дайнч харгис хүчин түрэмгийллээ чангатгах бодлогод ил цагаанаар шилжсэн бөгөөд нөгөө талаас араб дахины улс түмэн түрэмгийллийг буурьтай сөрөн эсэргүүцэхийн тул урьд өмнөхөөс илүү бат цул нэгдэх хандлага араб - израилын мөргөлдөөний нэн сүүлийн үеийн онцлог шинж болж байна.

	МАХН-ын Төв Хорооны III бүгд хурал (1981) дээр н. Ю. Цэдэнбал ... АНУ - Хятад - Японы цэрэг улс төрийн гурамсан түрэмгий холбоо үнэн хэрэгтээ бүрэлдэн тогтож байгаа266 талаар гүн дүн шинжилгээтэй мэдэгдэл хийсэн билээ. Яг тэр үеэр буюу 1982 оны босгон дээр «Чайна дейли» сонин Ойрх Дорнодоос Өмнөд Азийг хүртэлх бус нутгийг АНУ-ын «амин чухал эрх ашигт» тооцон, «хагас, дугуй хэлбэрийн хамгаалалтын шугам» хэмээх Бжезинскийн номнолыг талархалтайгаар авч үзээд Ойрх Дорнодын асуудлаарх Вашингтоны бодлогыг талархан сайшаасан байлаа. Энэ бол америкийн империализмтай цэрэг - улс төрийн түнш холбоотон болох замд яваа хятадын удирдагчдын албан ёсны байр суурь гэдгийг нэмэн хэлбэл зохилтой.

	Арабын бусад орнууд хятадын харилцааны тухайд ч уг харилцаа Ойрх Дорнодод бодлогоо зохицуулах АНУ, Хятадын хамтран боловсруулсан байр сууриар тодорхойлогдож байгаа юм. Үүнд: Хятад, АНУ-ын эдийн засгийн их түнш Саудын Арабыг олон улсын харилцаанд болон, араб дундын тавцан дээр дэмжих, нэгэн зэрэг Кабусын бүлэглэлийн эсрэг явуулж буй Оманы үндэсний эрх чөлөөний хөдөлгөөнийг дэмжих явдлаасаа ухрах, Судан дахь Нимейрийн Садат - Израил - америкийн тал барьсан дэглэмтэй цэрэг зэвсгийн салбарт хамтран ажиллах хэлэлцээр байгуулах зэрэг тодорхой алхмыг эдүгээ нэгэн жил, жил хагасын дотор хийгээд байна. Гэвч номын төгсгөлд дурдаж буй эдгээр цөөн баримт эцсийн дүгнэлтийг хийхэд огт хангалтгүй бөгөөд бидний судалгаанаас харагдаж байгаа гол зүйлүүд гэвэл:

	1. 1948 оноос эхлэн эдүгээ 30 гаруй жилийн дотор даруй дөрвөн дайны нүүр үзэж буй дэлхийн «хамгийн халуун цэгийн» нэг болох Ойрх Дорнодын хямралыг Бээжин ямагт өөртөө ашигтайгаар хараачлан анхаарч Араб ертөнцийн талаар ялангуяа 50-иад оны сүүлээс эхлэн жанжлалын бодлогоо идэвхийлэн явуулж иржээ.

	2. Арабын үндэсний эрх чөлөөний хөдөлгөөнөөс ЗХУ, социалист нөхөрлөл, дэвшилт шударга улс түмэнтэй тогтоосон найрамдал, сайн санааны харилцаа, тухайлан зөвлөлт - арабын эв нөхөрлөлд ан цав гаргах, ЗХУ-ын нэр хүндийг гутаах, араб дахинд их гүрний дээрэнгүй үзэл бодлоо хэрэгжүүлэхийн тулд Ойрх Дорнодын хямралыг хөшүүрэглэн ашиглах гэж маогийнхан олон жилийн оролдлого хийж ирснийг баримт ноттойгоор харуулж байна.

	3. ЗХУ, бодит социализмын орнуудтай найрамдал, хамтын ажиллагааны харилцаа хөгжүүлж тэдний интернационалч, үнэн санааны тусламжид түшиглэн тусгаар тогтнол, улс төр - эдийн засгийн бие даасан байдал, Израилд эзлэгдсэн газар нутгаа эгүүлэн, энх тайван нөхцөлд аж төрөх хүсэл эрмэлзэл арабын ихэнх орны гадаад улс төрийн бодлогыг тодорхойлж буй бөгөөд ийм дээрээс ч Ойрх Дорнодын хямралыг жанжлалын явцуу бодлогодоо ашиглах хэмээсэн бээжингийн чиг шугамыг арабын ертөнц бүхэлдээ эсэргүүцэн няцааж байна.

	Нөгөө талаас өгүүлэн бүхий үеийн сүүлээр хятадын удирдагчид өөрсдийгөө арабын ард түмний сайн нөхөр хэмээн мэхлэн хуурах байр сууринаасаа няцаж, арабчуудын дайсны талд ил цагаанаар орсон явдал үргэлжийн дотоод зөрчил, хямралтай явж ирсэн Ойрх Дорнодын асуудлаарх маоист бодлогын сүйрлийг нотоллоо.

	5. Хэдийгээр нийтэд илэрхий онцгой учир шалтгааны улмаас Ойрх Дорнодын хямрал хараахан энх тайвнаар шийдвэрлэгдээгүй байгаа боловч өгүүлэн бүхий үеийн төгсгөлд империалистууд, маогийнхны дайны бодлогыг бодит социализмын орнууд, арабын шударга түмний энх тайвны бодлого давамгайлан ялсан юм.

	ЗХУКН-ын XXVI их хурал араб дахины байдалд дүн шинжилгээ хийж: «Цааш нь яах вэ? Энэ асуудлыг мухардмал байдлаас гаргах цаг болжээ гэж бид санаж байна. Шударга бодит үндсэн дээр нэлэнхийд нь зохицуулах аргыг үнэн санааны үүднээс эрж хайх цаг нэгэнт болжээ. Одоогийн нөхцөлд үүнийг тусгайлан зарлаж хуралдуулах олон улсын бага хурлын хүрээнд хийж болох байна267» гэсэн энх тайванч санал дэвшүүлсэн.

	Ер нь Ойрх Дорнод дэлхийн хамгийн «тэсрэмтгий» бүс нутаг биш юм аа гэхэд империализм - маоизмын томмол хүч цаг үргэлж хараачлан тухирч буй хамгийн «тэсрэмхий» бүс нутгийн нэг болох тул ухаалаг, бодитой хандах явдлыг манай намууд эрхэм чухалд үзэж ирсэн билээ.

	Энэхүү холч хараатай, энх тайванч бодлого «... тэсвэр сахилга, шантаршгүй хатан зориг, нэгдлийг шаардах өнө удаан шургуу цөхрөлтгүй» тэмцэл хийхгүйгээр «хөрөнгөтнүүдийг ялах бололцоогүй268» гэсэн марксизм - ленинизмийн мэргэн заалтад үндэслэж хөллөсөн байдаг юм.

	 


РЕЗЮМЕ

	Предлагаемая вниманию читателей монография «Ближневосточный кризис и политика маоистского руководства Китая, 1967—1978 гг». продолжает в какой-то мере выступления наших ученых, идеологических работников и публицистов по вопросам внешних отношений Китая. С другой стороны, ввиду того, что в ней затрагиваются события целого периода ближневосточного кризиса, ясно, что она имеет касательство и к истории дипломатии и внешних отношений арабских стран.

	Несмотря на то, что маоисты продолжают свою прежнюю политику в отношении ближневосточного кризиса вплоть до сегодняшнего дня, автор, исходя из чисто исследовательских интересов, не пытался поспешно затронуть последние события на Ближнем Востоке, включая период после гибели Садата. Но, разумеется, это отнюдь на означает, что при анализе и оценке событий рассаматриваемого в настоящей работе периода автор обошел вниманием перемены в международных отношениях, происходящие после 1978 г.

	В первой главе работы рассматриваются проникновение маоизма на Арабский Восток, израильская агрессия против соседних арабских стран в 1967 году и крах маоистской тактики «затяжной войны».

	Давнишняя политика китайских правителей «Зо шань гуан доу» - «с высокой горы наблюдать за поединком двух тигров» является традиционной для маоистской концепции о теории «трех миров», о том, что якобы «противоречия между СССР и США неизбежно приведут человечество к новой мировой войне». С другой стороны, в действительной политике и действиях маоистов, раздувающих во многих уголках мира войны регионального характера, находит прямое отражение тактика китайских императоров под названием «И и чжи и», т. е. «рукой одного варвара бить другого варвара». Эти две стороны традиционной китайской внешней политики определяют сущность политики гегемонизма, которую ведет Пекин в отношений ближневосточного кризиса.

	 

	Во второй главе автором рассмотрены Палестинская проблема и особое отношение к ней китайских руководителей, а также смыкание маоизма с израильской военщиной на основе упомянутой концепции т. н. «теорий трех миров». Ближневосточная политика Пекина по отношению к палестинцам неизменно отличалась не только китайским великодержавным шовинизмом, но и чисто маоистским мелкобуржуазным эгоизмом. Видя, что маоисты не намерены считаться с тем ущербом, который наносили палестинскому движению попытки реализаций «идей» Мао», национально - освободительное движение Палестины в целом отошло от китайских лидеров. Эта сравнительно новая, но очень важная тенденция преобладает в китайско - палестинских отношениях на современном этапе.

	 

	Третья глава посвящена анализу нового этапа ближневосточного кризиса и позиций Пекина. Особенностью последнего, нынешнего периода событий на Ближнем Востоке является то, что самая большая по цаселению и самая сильная в промышленном и военном отношений арабская страна Египет оторвалась от остального арабского мира. Мы видим одной из главных причин в этом деле политику США, которые всячески старались сразу после смерти президентд ОАР Гамаля А. Насера не только нарушить связи Египета с Советским Союзом, но и подчинить эту страну своей политике с целью обеспечить американские интересы в районе, которые совпадают с интересами израильских руководителей, добиться и смыкания мелкобуржуазного правительства, Анвара Садата с американским империализмом. В этой главе показано, как пекинская политика антисоветизма, глубоко враждебная национально - освободительному движению арабского мира, внесла в это дело «посильный вклад».

	 

	В главах настоящей работы сжато освещается политика МНРП и правительства МНР по отношению к ближневосточной проблеме. При этом автор стремился показать, что подлинно интернационалистический внешнеполитический курс МНРП, выражающий тесно скоординированную ленинскую внешнюю политику социалистического содружества, служаший реальным фактором разоблачения политики маоистов, пытавшихся коварно использовать в своих интересах кризис на Арабском востоке, отражает надежды и чаяния народов мира на мирное урегулирование кризиса.

	 

	Заключение. 

	История маоистской политики в отношенин Ближневосточного кризиса отражает все главные аспекты внешнополитического курса и вытекающих из него действтий пекинских лидеров. Исходя из этого, нами выделены следующие моменты в заключений:

	 

	1. Маоизм неизменно держал в сфере своего внимания события на Ближнем Востоке, который с конца 40-х годов до настоящего времени, на протяжений тридцати с лишним лет испытал четыре войны и является одной из самых «горячих точек» мира и, особенно с конца 50-х годов, с особой активностью проводил гегемонистскую политику в отношений арабского мира.

	2. Факты убедительно свидетельствуют о многолетних попытках маоистов в течение всего изучаемого периода вбить клин в дружбу и добрые отношения Советского Союза и других миролюбивых государств с арабскими народами, подорвать авторитет Советского Союза, сбить с пути и притянуть к себе национально - освободительное движение арабского мира, использовать такими способами ближневосточный кризис в собственных великодержавных интересах,

	3. Внешнюю политику большинства арабских стран определяло в изучаемый период, как и сейчас, стремление, развивая дружбу и сотрудничества, опираясь на бескорыстную интернационалистическую помощь Советского Союза и других стран реального социализма, обеспечить свою независимость, политическую и экономическую самостоятельность, добиться возврата захваченных Израилем территорий, жить в услових мира.

	Поэтому арабский мир в целом дал упорный отпор курсу Пекина на использование в собственных гегемонистских целях ближневосточного кризиса.

	С другой же стороны, скатывание Пекина ео своих лицемерных позиций «искреннего друга арабских народов» и его открытый переход на сторону врагов арабов подтверждали крах маоистской политики в отношений Ближнего Востока, испытывающей постоянные внутренние противоречия и кризисы.

	4. Несмотря на то, что в силу общеизвестных причин ближневосточный кризис пока еще не нашел мирного урегулирования, миролюбивая политика стран реального социализма, прогрессивных арабских стран побеждает агрессивную политику империализма сионистской военщины.

	 

	Март 1982 года

	 

	⁂

	Уг номыг “Болор дуран” шалгуураар шүүсэн болно. 
Программтай танилцах бол сурталчилгаа дээр товшиж холбоос руу орно уу.

	[image: Image]

	 

	⁂

	ӨГЛӨГИЙН ЭЗНИЙ СОНОРТ

	Манай номын санд байгаа бүх номыг та хүссэн үедээ ҮНЭ ТӨЛБӨРгүй авч уншиж болно.
Аливаа ажлыг хийхэд зардал гардаг шиг уг номын санг бүтээхэд багагүй зардал гарч байгаа.
Та улам олон ном ингэж унших хүсэлтэй бол бидний ажлыг дэмжин манай номын санд НОМоор болон МӨНГӨөр хандив өргөж болно.

	Таны хандивласан мөнгө:

	- хэвлэгдсэн номыг цахим хэлбэрт оруулах,

	- цахимд оруулсан номыг ариутган шүүх,

	- цахим технологийн тоног төхөөрөмж авах,

	- цахим номын санг өргөжүүлэх,

	- цахим номын сангийн чиглэлээр судалгаа хийж, сурч байгаа оюутан судлаачийг дэмжихэд зарцуулагдана.

	Хандив өргөх данс 

	"Хаан банк"

	5027 8982 35 (төгрөг) ЦОГТ ОХИН ТЭНГЭР САН

	5027 9685 00 (доллар) Tsogt okhin Tenger san

	Qpay-гээр бол (линк)

